
МУҚАДДИМА 

Муҳимияти мавзуъ. Ангишт моддаи органикию минералии бисёрузва 

буда, қобилияти энергиябарандагӣ дорад  ва ашёи табиӣ барои истеҳсоли 

бисёр маводҳои кимиёвӣ, аз ҷумла газҳои энергиябарандагиашон баланд, 

мисли СН4, СО,Н2 ва ғ., ва моддаҳои гуминӣ, пеш аз ҳама кислотаҳои 

гуминӣ, мебошад. Мувофиқи маълумотҳои оморӣ дар мавзеъҳои гуногуни 

Тоҷикистон зиёда аз 36 кон  бо захираи беш аз 4 миллиард т ангишт мавҷуд 

ҳастанд. Истифодаи самараноки ин захира имконият медиҳад,ки 

иқтисодиёти мамлакатро ҳам бо энергиябарандаҳои самаранок ва ҳам бо 

ашёи табиӣ барои истеҳсоли бисёр маводи гуногунтаркиб таъмин намуд. 

Сӯзонидани бевоситаи ангишт барои истеҳсоли гармӣ раванди 

серпартов мебошад, зеро баъди  сӯхтани 1 кг карбони таркиби он 3.67 кг 

гази дуоксиди карбон СО2 ҳосил мешавад,ки онро дар бисёр мавридҳо ба 

ҳаво сар медиҳанд. Инчунин элементҳои ҳамроҳи карбон дар таркиби 

ангишт буда N2,S,P ва ғ. низ бо оксигени ҳаво пайваст шуда, оксидҳои  

NnOm , SO2, P2O5 ва ғ. ҳосил мекунанд,ки  ҳамроҳи СО2 ҳамчун газҳои 

гулханӣ ҳавои муҳитро ифлос намуда, боиси гармшавии иқлим бо 

пешомадҳои нохуби он мешаванд. Барои пешгирии ин раванди номатлуби 

энергетикӣ дар ҷаҳон солҳои охир истифодаи ангишт, мисли дигар 

моддаҳои сӯзандаи органикӣ (нафт, торф ва ғ.), равиши камшавӣ дорад. 

Вале ангишт ҳамчун ашёи бебаҳо барои ҳосил намудани гармӣ ва бисёр 

маводҳои аз компонентҳои таркиби он ҳосилшаванда аҳамияти худро гум 

накардааст, баръакс метавонад мавқеъи калонро дар доираи истифодаи 

маводҳои сӯзандаи захиравӣ ишғол намояд, фақат на бо истифодаи усули 

бевосита сӯзонидани он, балки бо истифодаи технологияҳои коркарди 

бепартови аз он ҳосил намудани энергиябарандаҳои самараноки  газӣ: 

гидроген Н2, оксиди карбон СО, метан СН4 ва ғ.,ки гармидиҳии 

воҳидиашон нисбати гармидиҳии воҳидии ангишти барои ҳосилшавии 

онҳо сарфшуда зиёдтар аст. Газкунии ангишт на танҳо барои ҳосил 

намудани газҳои энергиябаранда, балки инчунин барои ҳосил намудани 

газҳои  ҳамчун реагентҳои кимиёвии дар истеҳсолоти маводҳои кимиёвӣ 

истифодашаванда гузаронида мешавад. Коркарди  технологияҳои 

бепартови газкунии ангишт   бо истифодаи  ашёи конҳои алоҳида,ки 

таркиби фарқкунанда дорад,  зарурати иҷрои таҳқиқоти  илмии зеринро ба 

миён овардааст. 

Бисёрузва будани ангишт имконият медиҳад,ки онро ҳамчун ашё 

барои истеҳсоли бисёр маводҳои кимиёвӣ истифода бурд. Дар кори мазкур 

таҳқиқоти алоҳида оиди аз ангишти чанд кони Тоҷикистон ҳосил 

намудани кислотаҳои гуминӣ гузаронида шудааст. Кислотаҳои гуминӣ 

барои ҳосил намудани маводҳои гуногунвазифа истифода мешаванд. Дар 

умум, истифодаи ангишти захирагоҳҳои ватанӣ барои ҳосил намудани 

кислотаҳои гуминӣ, газҳои энергиябаранда ва реагенти кимиёвӣ, инчунин 

моддаҳои дигари таркиби ангишт,ки дар ҳолати коркарди технологии он 

ҳосил мешаванд, метавонад ба ҳадафи стратегии миллии саноатикунонии 

кишвар саҳми назаррасӣ худро гузорад. Бинобар он мавзӯъи таҳқиқоти 

мазкур,ки ба коркарди бепартови ангишти   захирагоҳҳои  маҳаллӣ 

бахшида шудааст, мавзӯъи саривақтӣ, муҳим ва мубрам барои илм ва 

истеҳсолоти ватанӣ ба ҳисоб меравад. 

Мақсади иҷрои кори диссертатсионнии мазкур гузаронидани  

таҳқиқоти  асосҳои физикӣ₋ кимиёвии технологияҳои коркарди ангишти 

захирагоҳҳои асосии Тоҷикистон барои истеҳсоли кислотаҳои гуминӣ ва  

газҳои технологии энергиябаранда ва реагентҳои кимиёвӣ бо ҳосилкунии   

маводҳои ҳамроҳ ҳосилшаванда мебошад.  

Барои иҷрои мақсади гузошта вазифаҳои зерини таҳқиқот ҳалли худро 

ёфтаанд: 

 гузаронидани таҳлили аналитикии мавқеъи ҷойгирӣ ва миқдории 

захирагоҳҳои ангишти дар натиҷаи корҳои ҷустуҷӯйӣ₋геологӣ 

таҳқиқшудаи мавзеъҳои ҷумҳурӣ ва гурӯҳбандии онҳо; 

 омӯзиши таркиб, нишондиҳандаҳои физикию химиявӣ  ва қобилияти  

энергиябарандагии намунаҳои ангишти захирагоҳҳои асосии 

Тоҷикистон; 

 баҳодиҳии миқдори ашёи ба кислотаҳои гуминӣ табдилёбандаи 

таркиби ангишти захирагоҳҳои асосии  Тоҷикистон; 

 коркарди технологияи муфиди ҳосил  намудани кислотаҳои гуминӣ 

аз таркиби ангиштҳои таҳқиқшаванда бо муайян намудани миқдор, 

сохти молекулавӣ  ва хосиятҳои  физикию химиявии онҳо. 

 коркарди технологияи босамари газкунии ангишт бо муайянкунии 

нишондиҳандаҳои амалии он ва натиҷабандӣ намудани раванди 

оптималии  газкунии ангишти захирагоҳҳои асосии Тоҷикистон;  

 коркарди технологияи босамари газкунии ангишт барои ҳосил 

намудани газҳои истеҳсолоти аммиак ва карбамид. 

 

Объекти таҳқиқот. Объекти  таҳқиқот намунаҳои ангишти  

захирагоҳҳои Шӯроб, Фон₋Яғноб, Зиддӣ, Ҳакимӣ, Сайёд, Назар Айлоқ, 

Куртегин, Тошқутан ва Шишқати Калон, газҳои технологию (ГТ)  

энергиябаранда (ГЭ) ва кислотаҳои гуминии (КГ) аз ангишт ҳосилшуда 

мебошанд. 

Мавзӯъи таҳқиқот омӯзиши равандҳои технологии газкунии ангишт 

ва коркарди он барои ҳосил намудани КГ, истифодаи газҳои ҳосилшуда ба 

сифати энергиябарандаи сермаҳсул ва реагенти кимиёвӣ дар истеҳсолоти 

аммиак ва карбамид, таҳлили таркиб ва хосиятҳои кислотаҳои гуминии аз 

ангиштҳои таҳқиқшаванда ҳосилшуда, баҳодиҳии самаранокии ангишти 

захирагоҳҳо барои истеҳсоли ГТ, ГЭ   ва КГ мебошад. 

Усулҳои таҳқиқот. Дар иҷрои кори мазкур  тарзу усулҳои маъмулии 

дар таҳқиқотҳои физикӣ₋кимиёвӣ ва технологӣ қабулшуда ва  асбобу 

ускунати дақиқ ченкунанда истифода шудаанд. 

Навигариҳои таҳқиқоти илмӣ: 

1. Таҳқиқоти таркиб ва хосиятҳои ангишти захирагоҳҳои   Фон₋Яғноб, 

Шӯроб, Зиддӣ,  Сайёд, Ҳакимӣ, Тошқутан, Куртегин,  Шишкати Калон ва 

антратсити Назар Айлоқ гузаронида шуд. Муайян шуд,ки: 

 миқдори моддаҳои ба КГ табдилёбанда  дар ангишти Шӯроб ва 

намунаи софкардаи ангишти Шишкати Калон   22.3₋24.0 %,  ангишти 

Фон₋Яғноб,Сайёд, Зиддӣ, Куртегин ва Шишкати Калон (дар мавзеъи 

болои деҳа)  13.2 ₋ 16.6%,  ва дар  ангишти Тошқутан, Ҳакимӣ ва 

антратсити Назар Айлоқ 5.8 ₋ 9.5% мебошад; 

 қобилияти экстраксияшавии моддаҳои гуминӣ зери таъсири 

ҳалкунандаҳои органикӣ ба тартиби зерин зиёд мешавад: 1₋гептан; 

2₋гексан; 3₋этилатсетат; 4₋хлороформ; 5₋бензол. Суръати экстрактсия-

кунии бензол аз 2.0 то 3.5 маротиба зиёд аст. Давомнокии раванди 

таъсири ҳалкунанда ба ангишт баромади моддаҳои экстрактивиро 

меафзоёнад; 

 истифодаи   кислотаҳои  НNO3  ва HCl  барои оксидкунии 

моддаҳои гуминии  ангишт дар раванди ҳосилшавии КГ маҳсулнок 

мебошад. Суръати  экстраксияшавии КГ аз таркиби ангишт бо 

зиёдшавии ғализии маҳлули  кислота,  таносуби миқдории 

“ангишт:маҳлули кислота” ва вақти коркарди ангишт бо маҳлули 

кислота меафзояд;   

 қобилияти ҷудошавии кислотаҳои гуминӣ аз  ангишти Шӯроб  

баланд аст: дар раванди коркарди 2 соатаи ангишти Шӯроб бо 

маҳлули 50 %₋и   НNO3 ҷудошавии кислотаҳои гуминӣ аз таркиби он 

то 74.1% меафзояд; 

2. Технологияи босамари газкунии ангишти конҳои  Фон₋Яғноб, 

Зиддӣ, Шӯроб ва антратсити Назар Айлоқ бо истифодаи бузургиҳои  

мувозинии  миқдории “ангишт:буғи обӣ:ҳаво” коркард  шудааст. Муайян 

карда шуд,ки  

 ангишти ин конҳо қобилияти баланди газшавӣ дошта, дар 

таркиби гази аз онҳо ҳосилшуда  миқдори ГЭ то  78.1₋80.7% 

меафзояд; 

 гармидиҳии гази ҳосилшуда аз   ангишти: Зиддӣ  19.7₋ 23.1%;  

Фон₋Яғноб 42.6  - 56.2%;  Шӯроб  58.1₋ 63.4% ва  аз антратсити Назар 

Айлоқ 25.9 ₋ 30.6%   нисбати гармидиҳии ашёи   зиёд мебошад.   

3. Усули коркардшудаи  газкунии ангишт барои истеҳсоли газҳои 

таркиби аммиак ва карбамид имконият медиҳад,ки дар доираи як корхона 

бо истифодаи ангишт, буғи обӣ ва ҳаво истеҳсолоти комплексии  Н2,N2, 

СО2, NH3, CO(NH2)2, хокистари ангишт, моддаҳои тезхориҷшавандаи 

таркиби ангишт ва буғи обӣ   ташкил карда шавад. Усули коркардшуда 

бепартов ва камхарҷ буда, энергиятаъминкунии он асосан аз ҳисоби 

гармии равандҳои дохилиаш амалӣ мешавад. 

Эътимоднокии натиҷаҳои таҳқиқот.  

Истифодаи усулҳои муосири таҳқиқоти физикию кимиёвӣ бо 

истифодаи асбобу ускунатҳои санҷишии дақиқченкунандаи 

нишондиҳандаҳои технологӣ эътимоднокии натиҷаҳои таҳқиқоти илмиро 

таъмин мекунанд. 

Аҳамияти назариявии таҳқиқот. Натиҷаҳои илмии ба 

дастовардашудаи марбуд ба таҳлилҳои эксперименталии спектроскопияи 

спектри инфрасурх, спектри ултрабунафш, спектри резонанси магнитию 

ядроӣ, спектри резонанси парамагнитӣ, спектри массавӣ  аҳамияти 

назариявии бунёдӣ   дошта,  метавонанд барои арзёбии сохти 

молекулавии кислотаҳои гуминӣ  заминагузорӣ намоянд. 

Аҳамияти амалии таҳқиқот. Таҳқиқоти мазкур имконият медиҳад,ки 

аз ангиштҳои захирагоҳҳои асосии Тоҷикистон, бо харҷи кам ва бе 

партовҳои истеҳсолотӣ, кислотаҳои гуминӣ, гази генератории 

энергиябарандагиаш баланд ва газҳои реактсионнӣ барои ҳосил намудани 

моддаҳои кимиёвӣ ҳосил карда шаванд.  Ҷорӣ намудани ин технологияҳо 

дар соҳаҳои энергетика, саноати кимиёвӣ ва ғ. на танҳо талаботи 

иқтисодиётро бо гармӣ ва ашёи истеҳсоли маводҳои кимиёвӣ таъмин 

мекунад, балки низ тозагии муҳити табиии кишварамонро нигоҳ медорад 

ва барои барпо намудани иқтисодиёти сабз мусоидат менамояд. 

Саҳми шахсии довталаб дар  таҳлили адабиёти соҳавии марбут ба  

мавзӯъи илмӣ, иҷрои таҳқиқотҳои илмӣ₋амалии коркарди намунаҳои 

ангишти захирагоҳҳои асосии ҷумҳурӣ барои ҳосил намудани гази 

генераторӣ ва кислотаҳои гуминӣ,таҳлил ва асосноккунии натиҷаҳои 

таҳқиқоти илмӣ,   навиштани мақолаҳои илмӣ,   маводҳои конфренсияю 

семинарҳо  ва  рисолаи илмии мазкур  ифода меёбад. 

Баррасии натиҷаҳои таҳқиқот. Натиҷаҳои таҳқиқоти мазкур дар: 

Конфренсияи байналмиллалии илмӣ₋амалӣ (ISSN -2709-1201), Алмато, 

Қазоқистон,30 ноябри соли 2023; Конференсияи байналмиллалии 

илмӣ₋амалӣ “Энергетика ₋ соҳаи  калидии  рушди  иқтисодиёти  миллӣ”,  

Донишкадаи энергетикии  Тоҷикистон, 22 декабри  соли  2023; 

Конференсияи ҷумҳуриявии илмӣ-амалӣ: 19 Хониши Нумоновӣ 

“Тараққиёти химияи фундаменталӣ ва амалӣ дар равнақи саноатикунонии 

мамлакат”, Душанбе,16 октябри 2024; Конференсияи илмӣ₋амалии 

“Энергетикаи сабз”: ҳолат ва имконияти равнақдиҳии он, Коллеҷи 

техникии ДТТ ба номи акад.М.С.Осимӣ, Душанбе, 17 октябри соли 2024, 

гузориш ва муҳокима шуданд.      

Нашри натиҷаҳои таҳқиқоти мазкур. Натиҷаҳои илмии таҳқиқоти 

мазкур дар 13 кори илмӣ, аз ҷумла 6 мақола дар журналҳои рӯйхати КАО₋и 

назди Президенти Ҷумҳурии Тоҷикистон, 3 мақола дар журнали илмӣ ва 4 

маводи конферентсияҳои илмии ҷумҳуриявӣ чоп шуданд. 

Сохтор ва ҳаҷми рисолаи илмӣ. Рисолаи илмӣ аз муқаддима,чор 

боб,хулосаҳо,рӯйхати адабиёти истифодашуда, ки 130 номгӯй дорад, ва 

замима (Протоколи ҷаласаи Шӯрои техникии ҶСК ”Азот” аз 12.08.2024.) 

иборат мебошад. Матни  диссертатсия дар  112 саҳифа, ки 32 ҷадвал ва 22 

расм дорад, чоп шудааст. 

БОБИ 1. АНГИШТ ВА КОРКАРДИ ОН БАРОИ ИСТЕҲСОЛИ  

КИСЛОТАҲОИ  ГУМИНӢ ВА ГАЗҲОИ ТЕХНОЛОГӢ  

(МАЪЛУМОТИ АДАБИЁТӢ) 
 

1.1. Тавсифи захираи ангишти мавзеъҳои Тоҷикистон 

 

Ангишт яке аз сӯзишвории табиӣ буда,таркиби мураккаб ва дорандаи  

бисёр моддаҳои гуногунтаркиби хосиятҳои ҳархела дошта мебошад, дар   

саноати гармитавлидкунанда  ҳамчун сӯзишворӣ,  вале дар саноати 

химиявӣ₋ ҳамчун ашёи   табиӣ барои истеҳсоли  бисёр маводҳои кимиёвӣ 

васеъ истифода мешавад. Дар Тоҷикистон саноатикунонии иқтисодиёт  

ҳадафи чоруми равнақи иқтисодиёти мамлакат қабул шудааст ва дар ин 

ҷода истифодаи ангишт ҳамчун энергиябаранда дар истеҳсолот роли 

муҳим мебозад. Дар мамлакат стратегияи барпо намудани“иқтисодиёти 

сабз” қабул шудааст [1], бинобар он саноатикунонии иқтисодиёт на бо 

тарзии истифодаи ангишт ҳамчун сӯзишворӣ, балки бо истифодаи 

технологияҳои коркарди он,ки тавонанд ҳаворо газолуд накарда, равнақи 

“иқтисодиёти сабз”₋ро дар Тоҷикистон  бо назардошти истифодаи  

энергиябарандаҳои бепартов мувофиқи  Паёми Президенти мамлакат ба 

Маҷлиси Олии Ҷумҳурии Тоҷикистон аз 23.12.2023  [2] таъмин намоянд. 

Маводҳои таркиби ангиштро метавон дар умум ба ду гӯрӯҳ ҷудо 

намуд: гуруҳи якум: маводҳои сӯзанда ва элементҳои газҳосилкунанда: С₋ 

карбон; Н₋гидроген; О₋оксиген; S-сулфур, ки ҳиссаи асосии таркиби онро 

ташкил менамоянд, ва  гурӯҳи  дуюм: маводҳои минералӣ, яъне оксидҳои 

металлҳо ва дигар маводҳои насӯзандаи ғайриорганикӣ. Дар ҳолати 

сӯзонидани ангишт маводҳои минералии таркиби он ҳамчун хокистар ҷудо 

мешаванд.  

Қобилияти гармидиҳии воҳидии ангишт аз миқдори маводҳои 

сӯзанда ва газҳосилкунандаи таркиби он вобаста мебошад, ҳамон қадар 

миқдори ин маводҳо зиёд ва миқдори маводҳои минералӣ кам бошад, 

ҳамон қадар қобилияти сӯзандагӣ ва гармитавлидкунии  ангишт баланд 

буда, сифати он хуб аст ва баръакс бо зиёд шудани миқдори маводҳои 

минералӣ сифатнокии ангишт поин меравад. Миқдори маводҳои 

минералии таркиби ангиштро бо ҳисоб фоиз ҳамчун “хокистарнокӣ”₋и он 

ифода мекунанд ва бо зиёд шудани нишондиҳандаи “хокистарнокии 

ангишт” сифатнокии он паст мешавад. “Хокистарнокии ангишт” 

нишондиҳандаи сифатнокии он буда, аз қимати он маҳсулнокии истифодаи 

ангишт ҳамчун сӯзишворӣ, ва ҳам  ашёи табиӣ барои истеҳсоли маводҳои 

кимиёвӣ вобаста мебошад. 

Дар натиҷаи сӯхтани ангишт асосан  СО2, NnOm, SO3, P2O5 ва ғайра 

ҳосил шуда, хокистар ихроҷ мешавад. Дар ҳолати истифодаи ангишт 

ҳамчун сӯзишворӣ баъди истифодаи гармии газҳои ҳосилшуда онҳо асосан 

ба фазо партофта мешаванд, вале дар саноати кимиёвӣ ин газҳо 

метавонанд истифода шаванд. Ҳозир дар ҷаҳон истифодаи  ангишт барои 

тавлиди гармӣ сол ба сол маҳдуд шуда истодааст, бинобар он коркард ва 

технологияи истифодабарии он бояд мувофиқи технологияҳои бепартов 

амалӣ карда шаванд. Хокистари ангишт маводи сертаркиб буда, он низ  

дар саноати масолеҳи сохтмонӣ ва ғ.  истифода бурда мешавад, оиди ин 

дар зер бо таври мушахас қайд мекунем. Дар даҳсолаҳои охир, бо сабаби 

зиёд хориҷ шудани газҳои гулханоӣ (СО2, NnOm, SO3, P2O5 ва ғайра), ки дар 

натиҷаи сӯхтани ангишт  ҳосил шуда, пас ба фазо партофта мешаванд, 

истифодаи он дар соҳаи энергетика мувофиқи талаботи  [3]  ҳамчун маводи 

сӯзанда рӯй ба камшавӣ ниҳода аст, вале истифодаи он ҳамчун ашёи табиӣ 

барои ҳосил намудани бисёр маводҳои барои иқтисодиёт зарурӣ дар 

афзоиш аст,ки оиди онҳо низ дар зер қайд мекунем. 

Мувофиқи нишондоди [4] захираи ангишти ҳамаи мавзеъҳои   табиии 

Тоҷикистон 4.3 млрд.т баҳодиҳӣ шудааст,ки бо ҳисоби миёна 0.03% ₋и 

захираи ҷаҳониро ташкил медиҳад. Мувофиқи маълумоти [5] 

хокистарнокии ангишти баъзе захирагоҳҳои Тоҷикистон дар баъзе 

намунаҳо то 40% муайян шудааст. Албатта, бо зиёд шудани ин нишондод 

қобилияти гармидиҳии ангишт паст мешавад, вале истифодаи он ҳамчун 

ашёи кимиёвӣ барои истеҳсоли маводҳои гуногун метавонад ҷавобгӯйи 

талабот бошад. 

Оиди захираҳои ангишт дар ноҳияҳои гуногуни Тоҷикистон 

маълумоти муфассал дар маъхазҳои илмӣ ва ҳисоботҳои кашшофии 

мавзеъҳои захиравӣ, аз ҷумла дар [6-19],  оварда шудаанд. Бинобар он, дар 

зер маълумоти мухтасаре оиди миқдор ва таркиби ангишти баъзе 

захирагоҳҳои Тоҷикистонро бо истифода аз  маъхазҳои номбаршуда 

меоварем.        

Дар асоси таҳқиқотҳои саҳроии геологӣ муайян гардидааст, ки 

захираҳои ангишти Осиёи Миёнаро дар 6 ҳавза гурӯҳбандӣ намудан 

мумкин аст. Дар навбати худ, ин ҳавзаҳо  минтақаҳои зеринро дар бар 

мегиранд: Ҳисору Дарвоз, Фарғонаи Ҷанубӣ, Фарғонаи Шарқӣ, Фарғонаи 

Шимолӣ, Кавак ва Иссиқкӯл. Минтақаҳо ба конҳо, қитъаҳо ва майдонҳои 

ангиштдор ҷудо шуда, гурӯҳбандӣ шудаанд.  

Дар ҷадвалҳои 1.1 ₋1.4  нишондиҳандаҳои захиравии ангишти ин 

гурӯҳҳо оварда шудаанд. 

Ҷадвали 1.1. - Маъхазҳои ангишти минтақаи Зарафшону Ҳисор  ва 

нишондиҳандаҳои захиравии онҳо  

Киштуд₋Заврон 0-1200 17 11 0.9-6.2 1 Г 

Шишкат 10-300 1 1 2.1-5.8 3.2 ЗБФ 

Моғиён 0-1800 7 4 0.8-3.8 1 Д 

Тобасанг 0-1200 36 8 - 1,3 Д 

Фон- Яғноб 0-1800 57 16 0.5-13.8 1 Г, ГЖ, ГЖО, 
КСН 

Гузн 0-1200 4 2 0.8-13.5 1 1ГФ 

Назар-Айлоқ 0-1200 16 9 1.8-26.8 2 1А 

Аз рӯйи гурӯҳбандии геологӣ, ба истиснои кони Фон-Яғноб, дигар 

конҳои ангишти Ҷумҳурии Тоҷикистон  ба гурӯҳи конҳои дорои захираҳои 

хурд дохил мешаванд, ки захираи ҷудогонаи ҳар яки онҳо  то 50 миллион 

тонна мебошад. Захираи ангишти кони Фон-Яғноб ба гурӯҳи конҳои миёна 

дохил шудааст. Дар умум, захираҳои ангишти Тоҷикистон дар чор 

минтақа: Зарафшону Ҳисор, Ҳисори Ҷанубӣ, Помиру Дарвоз ва  Фарғонаи 

Ҷанубӣ гурӯҳбандӣ шудаанд, ки  ҳар кадом гурӯҳи захираҳо аз рӯйи таркиб 

ва  хосиятҳои энергиябарандагии  ангишт аз якдигар фарқ мекунанд. 

 

Ҷадвали 1.2. - Маъхазҳои ангишти минтақаи Ҳисори Ҷанубӣ  ва 

нишондиҳандаҳои захиравии онҳо  

Зиддӣ 0-600 2 2 1.3-26.1 2 1Г 

Сайёд 0-300 1 1 1.2-25.4 1,6 ГЖ 

Тошқутан 0-600 1 1 0.5-10.9 2 ГЖ 

Ҳакимӣ 0-1800 2 1 0.7-11.6 1 ГЖ 

Чашмасанг 0-300 2 2 0.6-1.5 0,8 ГЖ 

Суффо 0-1800 9 1 3.6-5.58 1,15 ГЖ 

Кафандар 

Искагол 

---- 3 3 2.6 2,6 Г , Д 

Ҷадвали 1.3. - Маъхазҳои ангишти минтақаи Помиру Дарвоз  ва 

нишондиҳандаҳои захиравии онҳо  

 

Ҷадвали 1.4. - Маъхазҳои ангишти минтақаи Фарғонаи Ҷанубӣ  ва 

нишондиҳандаҳои захиравии онҳо    

Шӯроб 1 303-572 18 1 3-30.2 7.09 2Б 

Шурообод 0-1800 4 2 0.6-5.2 1.14 1 ГЖО 

Куртека 0-300 2 1 1.8-12.1 2 ГЖ 

ва водии Ҳисор ҷойгир шудаанд, ки ин барои истифодашавии саноатии ин 

захираҳо бартарии калони иқтисодиро муҳайё менамояд. 

Аз ҷадвалҳои пешниҳодшуда ба осонӣ муайян намудан мумкин аст, 

ки захираҳои ангишт  дар минтақаи Зарафшону Ҳисор бартарӣ дошта, 

қабатҳои ангишт  аз Панҷакент то сарчашмаи дарёи Зарафшон тӯл 

кашидаанд.  Дар қисми  ғарбии минтақа  конҳои ангишти Киштуд-Заврон, 

Шишқат, Mоғиён, Тобасанг ва зуҳуротҳои Реват, Вашан, Оби Лой, Зархок, 

Ворӯ ҷойгир шудаанд. Дар марказ ва шарқи минтақаи  Зарафшану-Ҳисор 

конҳо ва зуҳуротҳои ангишти Фон-Яғноб ва зуҳуротҳои Марғеб, Варсоут, 

Тагоби Кӯл,  Ғузн,  Назар-Айлоқ, Сурхат, Ғувин, Дарғ, Арсовут, Камол 

Хоҷа ва Реват ҷой гирифтаанд. 

Тавассути таҳқиқотҳои саҳроӣ  муайян гардидааст, ки минтақаи 

конҳои ангишти Ҳисори Ҷанубӣ конҳои Зиддӣ, Сайёд, Санги танг, Ҳакимӣ, 

Чашмасанг, Суффа ва зуҳуротҳои Саймирӣ, Хоҷибед, Оби-борик, Саривай, 

Патру, Тоқпар, Пашми Куҳва, Андок ва Кафандарро дар бар мегирад. 

Майдони конҳои ангишти минтақаи Помиру Дарвоз фарох буда, 

захираҳои он наздик ҷойгир нашудаанд. Ба ин минтақа конҳо ва 

зуҳуротҳои Куртека, Даштиҷум, Алисурхон, Ҳоҷитой, Қалъаи боло, 

Сурған, Арал, Ҳазорчашма, Зарчашма, Субадай, Ҳавзи Қирғиз, Лангар, 

Қуллаҳо, Гринг, Деҳбаланд, Ишкелдара, Ункур-Ҷанги-Девон, Шахтасой - 1 

ва Шахтасой - 2 ҷойгир ҳастанд. 

Аз захираҳои ангишти мавзеъҳои дар боло номбаршуда дар 36 

мавзеъ таҳқиқотҳои геологии аввалия  ба пуррагӣ гузаронида шудаанд. Аз 

онҳо захираҳои ангишти Шӯроб ва Фон-Яғноб ба пуррагӣ омӯхта шудаанд 

ва ин конҳо ҳанӯз дар замони шӯравӣ бо таври истеҳсолӣ коркард 

мешуданд, захираи ангишти онҳо барои таъмини марказҳои 

гармитаъминкунии баъзе шаҳру ноҳияҳои ҷумҳурӣ истифода мешаванд. Бо 

ангишти Фон₋Яғноб таҳқиқоти  васеъи   муайянкунии таркиб ва хосиятҳои 

он гузаронида шудаанд, инчунин дараҷаи коксшавии он муайян гардид [5] 

ва ин ангишт аз захирагоҳҳои мухталифи он ҳозир бо таври саноатӣ 

истеҳсол карда шуда, барои таъмини талаботи Маркази барқию гармии 

№2₋и ш.Душанбе ва  заводи алюминии корхонаи ТАлКо, инчунин таъмини 

аҳолӣ бо сӯзишвории сахт, васеъ истифода бурда мешавад.  

Чунин ҳолат нисбати ангишти Шӯроб низ вуҷуд дорад. Захираҳои 

ин ангишт ҳанӯз аз солҳои аввали ҳокимияти шӯравӣ дар Тоҷикистон бо 

таври саноатӣ мавриди истифода буданд ва бо ангишти ин мавзеъ 

талаботи корхонаҳои дар шимоли Тоҷикистон буда ва аҳолӣ таъмин карда 

мешавад.       

Баъзе захираҳои ангишти Тоҷикистон аз қабили конҳои Назар-

Айлоқ, Миёнаду, қитъаи шарқии Зиддӣ, Моғиён, Киштуд-Заврон, Санги 

Танг, Суффа, Шӯрообод, Равнов як муҳлати муайян мавриди истихроҷ ва 

истифодаи сӯзишвории сахт қарор гирифта буданд. Дар умӯмият, ҳамаи 

захираҳои ангишти Тоҷикистонро ҳамчун захираҳои тавозунӣ, захираҳои 

пешакӣ ҳисобшуда ва захираҳои дурнамо арзёбӣ намудан мумкин аст 

(расми 1.1). 

 

 

Расми 1.1. - Арзёбии захираҳои ангишти муайяншудаи Тоҷикистон 

Ҳамин тавр, аз ҳамаи захираи  табиии ангишти Тоҷикистон зиёда аз 

320  миллион тоннаи он дорои аҳамияти саноатӣ мебошад. Тавассути 

истифодаи усулҳои калориметрӣ муайян карда шудааст, ки гармии сӯзиши 

ин намунаҳои ангишт ба ҳисоби миёна аз 6500 то 9100 ккал/кг-ро ташкил 

медиҳад.  

Ангишти аксарияти захираҳои  Тоҷикистон ба гурӯҳҳои миёнасифат 

ва пастсифат дохил мешаванд. Вале, ангишти  захираҳои конҳои  Фон-

Яғноб, Шӯроб ва Назар-Айлоқ ба гурӯҳи баландсифати маводи сӯзандаи 

сахт дохил мешаванд.   Ангишти  кони Фон-Яғноб қобилияти баланди 

энергиябарандагӣ дорад, гармии сӯзиши он 7936-8463 ккал/кг мебошад, 

инчунин қобилияти  коксшавиаш низ хуб аст. Нисбати ангишти 

Фон₋Яғноб ангишти Шӯроб гармидиҳии пасттар дорад, вале гармидиҳии 

он нисбати гармидиҳии ангишти дигар мавзеъҳо баландтар аст. 

Захираҳои кони Назар-Айлоқро навъи беҳтарини ангишт₋антратсит 

ташкил мекунад,ки хокистарнокии он ҳудуди 2.0₋2.5% буда, гармидиҳии 

хосаш ба 7282-9100 ккал/кг баробар аст. Ангишти Назар-Айлоқ, 

амиқтараш антратсити Назар ₋Айлоқ, аҳамияти калони саноатӣ дошта, 

дар оянда метавонад ҳамчун ашёи хом дар истеҳсоли кокси ангиштӣ ва 

электродҳо истифода бурда шавад. Ба роҳ мондани истеҳсоли электродҳо 

дар асоси ангишти кони  Назар-Айлоқ натанҳо метавонад ба ҳадафи 

миллии саноатикунонии босуръати кишвар саҳми назарраси худро гузорад, 

инчунин корхонаи алюминии ТаЛКо ₋ ро ба пуррагӣ бо ашёи маҳаллӣ 

таъмин намуда, маҳсулнокии амалиёти онро ба маротиб афзоёнад. 

Дар ин ҷо қайд намудан ба маврид аст, ки захираҳои ангишти 

миёнасифат ва нисбатан пастсифати Ҷумҳурии Тоҷикистон низ метавонанд 

аҳамияти калони саноатӣ дошта бошанд. Ин гуруҳи ангиштҳоро метавон 

ҳамчун ашёи хом барои ҳосил намудани сӯзишвории алтернативии синтез – 

газ, истеҳсоли бензини сунъӣ, ҳалкунандаҳои органикӣ, фенол, 

рангкунандаҳо ва дигар маводу масолеҳи органикӣ истифода намуд. 

Барои амалӣ намудани ин пешниҳодҳо пеш аз ҳама таҳқиқотҳоро 

оиди омӯзиш ва идентификатсияи таркиби химиявӣ, таҳлили хосиятҳои 

энергиябарандагӣ ва коркарди технологияҳои нав ва ба шароити 

иқтисодиёти Ҷумҳурии Тоҷикистон мувофиқ, гузаронидан зарур аст. 

 

1.2. Кислотаҳои гуминӣ: таркиб ва сохтор,  хосиятҳо ва усулҳои 

ҳосилкунии онҳо 

 

Моддаҳои гуминӣ  маводҳои органикии кимиёвие мебошанд,ки 

барои таъмини афзоиши растаниҳо ва  бой гардонидани маводи хӯрокаи 

ҳайвонот ҳамчун  иловаи фаъоли биологӣ, инчунин ба сифати доруворӣ 

барои табобати ҳайвонот ва дигар мақсадҳо истифода бурда мешаванд 

[20]. Моддаҳои гуминӣ дар натиҷаи таъсири оксиген ва баъзе 

микроорганизмҳои зинда ба биомакромолекулаҳои боқимондаи 

организмҳои зинда ҳосил мегарданд. Му₋ ҳимтарин гуруҳи  моддаҳои 

гуминӣ ин кислотаҳои гуминӣ мебошанд [21-23].   

Кислотаҳои гуминӣ (КГ) моддаҳои калонмолекулаи органикии 

массаи молекулавиашон аз  4000 г/мол то  100000 г/мол буда, ҳастанд. 

Таркиби химиявии молекулаҳои кислотаҳои гуминиро асосан элементҳои 

карбон, гидроген, оксиген ва нитроген  ташкил медиҳанд ва формулаи 

умӯмии онҳоро ҳамчун  С18Н15О8N  ифода кардам мумкин аст.   

Кислотаҳои гуминӣ сохти молекулавии гуногун дошта, дар таркиби худ 50-

70% карбон, 25-35% оксиген, 4-6%  гидроген ва 0.1-0.3%  нитроген доранд 

[24]. 

Кислотаҳои гуминӣ ҳангоми хушк будан моддаи аморфии сиёҳтоби 

душворгудоз буда, дар табиат дар таркиби хокҳо,  торф, ангишт, 

слантсҳо,оби табиӣ ва ғ. мавҷуд ҳастанд .   

Кислотаҳои гуминӣ моддаҳои фаъоли биологӣ ва доруворӣ ба ҳисоб 

мераванд, зеро дар таркиби онҳо  фулвокислотаҳо, аминокислотаҳо,  

макро- ва микроэлементҳо, полисахаридҳо, баъзе витаминҳо, пептидҳо, 

гормонҳо, фенолҳои калонмолекула, кетонҳо, катехинҳо, пайвастагиҳои 

даббоғӣ, изофлавонҳо, токоферолҳо, хинонҳо ва ғайра, ки шумораи 

умумиашон зиёда аз 70 компонентро ташкил медиҳанд, мавҷуд ҳастанд.   

Сохтори пайвастагии кислотаҳои гуминӣ имконият медиҳад,ки онҳо  

якчанд амалро тавони иҷро кардан дошта бошанд: муддати дароз 

микроэлементҳо ва организмҳои зиндаи барои сабзиши растаниҳо зарур 

бударо  дар худ ғун кунанд;  гардиши моддаҳои ғизоиро дар организмҳои 

зинда беҳтар намоянд; растаниҳо ва ҳайвонотро аз аломатҳои зараровари 

муҳити атроф эмин дошта, сироятнопазирии онҳоро пурқувват намоянд; 

маҳсулнокии фотосинтезро афзоёнанд; металлҳои вазнини зарароварро 

фурӯ баранд [25].  

Моддаҳои гуминӣ хосиятҳои физикии гуногун доранд ва онҳоро аз 

рӯйи қобилияти ҳалшавиашон  дар маҳлулҳои ишқорҳо ва  кислотаҳо ба се 

гуруҳ ҷудо намудан мумкин аст:  

 қисми гуминӣ, ки  дар маҳлулҳои ишқорҳо ва кислотаҳо асосан 

ҳалнашаванда мебошад; 

 кислотаҳои гуминӣ, ки дар маҳлули ишқорҳо ҳалшаванда буда, вале  

дар маҳлули кислотаҳо амалан ҳалнашаванда ҳастанд;  

 фулвокислотаҳо, ҷузъе,ки  дар  маҳлулҳои ишқорҳо ва кислотаҳо   

хуб ҳалшаванда мебошад. 

Кислотаҳои гуминӣ метавонанд бо фулвокислотаҳо дар якҷоягӣ  

моддаҳои гумусиро ташкил менамоянд  

Сохти молекулавии моддаҳои  гуминӣ қонунияти умумии сохторӣ  

доранд. Асоси молекулаи моддаи гуминиро сохтори ароматӣ ташкил 

медиҳад. Ба ин сохтор гуруҳҳои функсионалии пайваст мешаванд [22]: 

 карбоксилӣ; 

  аминӣ; 

 карбонилӣ  ва  

 гидрооксилӣ  

Моддаҳои гуминӣ,  аз ҷумла  кислотаҳои гуминӣ, ҳангоми гарм 

намудан то  ҳароратҳои 80оС-100оС, вайрон шуда, гурӯҳҳои карбоксилӣ ва 

гидроксилии худро ҷудо мекунанд,ки онҳо баъд ба диоксиди карбон ва об 

табдил меёбанд.  

Дар шароити табиӣ моддаҳои гуминии таркиби торф ва ангиштҳо 

метавонанд дар намуди  намакҳои  кислотаҳои гуминӣ мавҷуд бошанд. Ин 

моддаҳоро пайвастагиҳои гуматӣ меноманд.  

Аз руйи сохти молекулавиашон моддаҳои гуминӣ, аз ҷумла  

кислотаҳои гуминӣ, ба пайвастагиҳои  калонмолекулаи мураккаби 

органикӣ  тааллуқ доранд ва онҳо формулаи муайяни химиявӣ 

надоранд.Таркиби онҳоро бо формулаҳои тахминии бо таври гипотетикӣ 

ҷойгиршавии элементҳо ифода мекунанд  

Пайвастагиҳои гуминӣ дар натиҷаи синтези стохастикии табдилёбии 

биомакромолекулаҳои  биомассаи мурда пайдо мешаванд ва  раванди 

ҳосилшавии онҳоро  гумизатсияи хокҳо меноманд. Раванди  гумизатсия 

дуввумин раванди калонтарин пас аз фотосинтез ба ҳисоб меравад.Аз 30 то 

80%-и  массаи моддаҳои органикии таркиби обҳои табиӣ, хокҳо ва 

сӯзишвориҳои истихроҷшавандаро моддаҳои гуминӣ ташкил медиҳанд. Ва  

нақши муҳими моддаҳои гуминӣ дар биосфера ин иҷрои вазифаи  

қобилияти муҳофизатии онҳо мебошад [26,27].    

Бо сабаби мавҷудияти   гурӯҳҳои функсионалии карбоксилӣ, 

гидроксилӣ ва карбонилӣ дар  сохтори ҳалқаи ароматии моддаҳои гуминӣ 

ва доштани қобилияти ба реактсияҳои донору аксепторӣ ва ионӣ дохил 

шудани кислотаҳои гуминӣ, ба онҳо имконият медиҳад,ки  бандҳои 

гидрогенӣ пайдо намуда, хосиятҳои сорбсионнӣ дошта бошанд.Бинобар 

он, ин пайвастагиҳо қобилияти хуби бо об пайвастшавӣ доранд, инчунин  

қобилияти  мубодилаи ионӣ доранд ва бо ионҳои металлҳои вазнин 

метавонанд пайвастагиҳои  комплексӣ  ҳосил намоянд.  Дар расми 1.2 

сохтори молекулавии кислотаҳои гуминии таркиби хок нишон дода 

шудааст. Қайд намудан зарур аст, ки ин сохтори молекулавии кислотаҳои 

гуминии таркиби хок тахминӣ мебошад, ки бо усули  таҳлили  

деструксионнии хок муайян карда шудааст. Усули деструксия намудани 

сохтори хок   имконияти муайян намудани   маҷмӯи узвҳои сохтори 

молекулавие,ки аз онҳо кислотаҳои гуминӣ  таркиб ёфтаанд, дорад. 

Дар муайян намудани сохтори молекулавии кислотаҳои гуминӣ аз 

усули  гидролиз намудан  бо маҳлулҳои асосҳо ва кислотаҳо ва 

оксидонидани  кислотаҳои гуминӣ бо перманганати калий ё оксиди мис 

дар муҳити ишқорӣ истифода менамоянд [28,29].   

 

Расми 1.2. -Сохтори молекулавии  кислотаи гуминии таркиби хок  

Бо усули гидролиз намудан  бо истифодаи маҳлулҳои асосҳо ва 

кислотаҳо  узвҳои гидролизшавандаи кислотаҳои гуминиро омӯхтан 

имконпазир аст. Узвҳои гидролизнашавандаи кислотаҳои гуминиро  бо 

истифодаи перманганати калий ё оксиди мис оксидонидани  онҳо   дар 

муҳити ишқорӣ меомӯзанд. 

Дар раванди  гидролиз намудани кислотаҳои гуминӣ бо истифодаи    

маҳлулҳои асосҳо ва кислотаҳо   радикалҳои мавҷуд буда аз кислотаҳои 

гуминӣ ҷудо гардида, ҳамчун бокимондаҳои ангиштобӣ ба маҳлул 

мегузаранд. 

Муайян шудааст, ки дар  реактсияи  гидролизшавии кислотаҳои 

гуминии таркиби хок  миқдори ҷудошудаи   аминокислотаҳо 6-10%-и 

массаи умумии онҳоро ташкил медиҳанд. Асоси аминокислотаҳои таркиби 

молекулаҳои кислотаҳои гуминиро кислотаҳои аспаргинат, глутаминат, 

глитсин ва аланин ташкил медиҳанд.   

Омӯзиши таркиб, сохт ва муҳимтарин хосиятҳои физикию химиявии 

кислотаҳои гуминӣ нишон дод, ки асосан ду узви муҳими таркибии 

молекулаи кислотаҳои гуминӣ таҳқиқ ва ошкор гардидаанд. Ин узвҳо 

узвҳои  ғайримарказӣ ва гидролизнашавандаи молекулаи кислотаҳои 

гуминиро дар бар мегиранд [29-33]. Тадқиқотҳои иҷрошуда  сохтори узвии 

кислотаҳои гуминиро  муайян намуданд, ки чунин аст (расми 1.3). 

 

Расми 1.3. - Сохтори узви кислотаҳои гуминӣ  

Сохтори дар расми 1.3 нишондодашуда намуди  нисбатан 

такмилдодаи формулаи сохтории  кислотаҳои гуминӣ (расми 1.4) ба ҳисоб 

меравад.  



25 
 

 
Расми 1.4. - Сохтори молекулаи кислотаи гуминӣ 

 Чӣ тавре аз сохти молекулавии кислотаҳои гуминӣ бар меояд, дар 

молекулаҳои ин пайвастагиҳо гурӯҳҳои фенолӣ, хинонӣ, нитрогенӣ, 

гетеросиклӣ ва боқимондаҳои ангиштобҳо мавҷуданд.  

Ҷадвали 1.5. - Усулҳои муайян намудани  гурӯҳҳои функсионалии 

молекулаҳои кислотаҳои гуминӣ 

 

Гурӯҳҳои 

функсионалӣ 

Усули таҳлил  
Таркиб Реагент Усули миқдорӣ 

 
COOH 

CH3OH+HCI- 
CH3COOCa 

Сейзел 

 Потенсиалӣ 
Титронидан 

2.1-3.1 
3.4 

1.5-44.7 

 
COOH+ArOH 

CH2N2  

 CH2N2    

 CH3I+Ag2O 

 
Сейзел  

Потенсиалӣ  

4.7-7.2 
5.7-8.7 

6-9 
3-6 

 

ArOH+ROH 

(CH3)2SO4        

 (CH3)2SO4    

AC2O+РУ  

Сейзел  

Потенсиалӣ 

3.7-8.3 
7.8-10.1 
6.9-9.2 

COOH CH3COOCa Титронидан  2.3-4.6 

COOH+ArOH Ba(OH)2 Титронидан  6.6-8.5 

COOH CH3OH+HCI Сейзел  2.0-3.2 

COOH CH3COOCa Титронидан  2.0-3.6 

ArOH+ROH (CH3)2SO4       Сейзел  3.8-4.3 

ArOH+ROH Ba(OH)2 Титронидан  7.2-8.7 

COOH CH3COOCa Титронидан  2.2-3.9 

COOH+ArOH Титронидан 3.7-5.8 

COOH CH3OH+HCI 

CH3COOCa 

Сейзел  

Титронидан  

2.6-3.0 
8.5-9.1 

Барои муайян намудани гурӯҳҳои функсионалӣ аз реагентҳо ва усулҳои дар 

ҷадвали 1.5 нишондодашуда  истифода мебаранд.  

  Қайд намудан зарур аст, ки дар усули  Сейзел кислотаҳои гуминӣ бо 

эфири метилии кислотаи йод оксидонида мешаванд, ки дар натиҷаи он   

метилйодид ҳосил мегардад. Дар ин таҳлили сифатӣ изофаи йод тавассути  

титронидан бо маҳлули тиосулфати натрий муайян карда мешавад [34,35].  

Инчунин барои муайян намудани  сохти молекулавии кислотаҳои 

гуминӣ аз таҳлили спектрометрии резананси магнитию ядрои (РМЯ 13С) 

истифода менамоянд. Дар расми 1.4 намунаи спектри РМЯ 13С – и 

кислотаҳои гуминии таркиби хок   нишон дода шудааст.   

 

Расми 1. 4. - Спектри РМЯ 13С -и кислотаҳои гуминии таркиби хок 

Маълумотҳои асосӣ  оиди сохтори элементҳои кислотаҳои гуминӣ 

дар манбаъҳои адабиётии [36-39] оварда шудаанд. Қайд шудааст, ки яке аз 

усулҳои самарабахши идентификатсияи кислотаҳои гуминӣ ин  усули 

спектроскопии РМЯ 13С мебошад, ки он метавонад дар панҷ ҳудуди 

гуногуни химиявӣ лагжишҳоро муайян кунад. Ин ҳудудҳо дар ҷадвали 1.6 

нишон дода шудаанд.   

Ҷадвали 1.6. - Ҳудудҳои мушоҳидашавандаи  спектроскопии РМЯ 13С дар  

кислотаи гуминӣ. 

 

Намунаи атоми карбон 

 

Аломатҳои 

ишораша₋ 

ванда 

Ҳудуди 

садоҳо 

С-Н-атоми алифатии ивазшудаи атоми 

карбон 

СAlk 0-50 

Оксигени ивазшудаи атоми алифатии карбон  CAlk-O 50-110 

Атоми карбони ароматӣ      CAlr 110-165 

Атоми карбони карбооксилӣ ва ҳосилаҳои он   CCOOH 165-180 

Атоми карбони карбонилӣ      Cc=o      180-220 

 

Дар таҳлили спектроскопии РМЯ 13С дар ҳар як ҳудуди муайян 

сигналҳои махсус дода мешаванд (ҷадвали 1.7).  

Ҷадвали 1.7. - Идентификатсияи сохти молекулавии    кислотаҳои гуминӣ 

дар таҳлили РМЯ 13С   

Ҳудуди  тавлид- 

шаванда, ҳ.м. 

Идентификатсияи пораҳои молекулавии кислотаҳои 

гуминӣ 
10-25 Гурӯҳи металлии охири занҷири алкилӣ 

15-50 Гурӯҳи метиленӣ дар садои алкилӣ  
25-50 Гурӯҳи метиленӣ дар садои алкилӣ  
29-33 Карбони гурӯҳи метиленӣ дар Я ва г-ҳолати нисбат ба 

COOH  
35-50 Карбони метиленӣ дар шохаи силсилаи алкил  
41-42 Гурӯҳи метилӣ дар г- ҳолат нисбат ба СООН  
51-61 Карбони метоксилӣ ва этоксилӣ  
57-65 Карбони гурӯҳӣ 
65-85 Карбоксили СН2-ОН гурӯҳи карбоксили ҳалқаи 

полисахариди гурӯҳи карбони метилӣ дар эфирҳои одӣ ва 
мураккаб 

90-110 Карбони атсетилӣ  
118-122 Карбони ҳалқаи ароматӣ 
120-140 
 

Карбони ивазнашуда ва ивазшудаи алкил дар ҳалқаи 

ароматӣ  
140-162 О- N- карбони ивазшуда дар ҳалкаи ароматӣ  
162-190 Карбони СООН дар эфирҳои одӣ ва мураккаб 
190-220 Карбони гуруҳҳои алдегидӣ ва кетонӣ 

 Ҳамин тавр, дар асоси таҳлили маълумотҳои адабиётии илмӣ 

муайян карда шуд, ки яке аз усулҳои дақиқи идентификатсияи кислотаҳои 

гуминӣ ин таҳлили спектроскопии  РМЯ 13С  буда, он аз рӯйи ҳассоснокӣ аз 

дигар намудҳои таҳлили физикию химиявӣ бартарӣ дорад.   

Технологияи васеъ истифодашавандаи истеҳсоли моддаҳои  гуминӣ 

ин бо тарзи экстрактсионнӣ ҷудо намудани онҳо аз ашёи органикӣ 

(ангишт, торф ва ғ.) мебошад. Экстракткунонии  моддаҳои гуминиро бо 

ҳал намудани онҳо дар ишқорҳо гузаронидан мумкин аст. Дар таҳқиқоти  

[40]  технологияи истеҳсоли моддаҳои гуминӣ  бо дар таркибашон доштани 

маводҳои инертӣ ва бе доштани маводҳои инертӣ коркард шудааст. 

Моддаҳои маводҳои инертӣ дошта ҳамчун нурии органикӣ, вале моддаҳои 

гуминии бе маводи инертӣ₋ҳамчун маводи беҳтаркунандаи  сохтори 

растаниҳо истифода бурда мешаванд. 

Дар истеҳсолот моддаҳои гуминии маводи инертӣ доштаро аз ашёи 

ангиштӣ ё торфӣ ҷудо накарда, барои ҳосилхез намудани заминҳо 

истифода мебаранд. Дар баъзе ҳолатҳо ба  онҳо моддаҳои дар таркибашон 

нитроген,фосфор, калий ё дигар микроэлементҳои дар таркиби нуриҳои 

кимиёвӣ бударо ҳамроҳ мекунанд [41,42]. 

Моддаҳои гуминии маводи инертӣ дошта аз нигоҳи физиологӣ 

фаъол ҳастанд, онҳо сохтори хокро беҳтар менамоянд, қобилияти 

обнигоҳдорӣ ва хосиятҳои физикии онро меафзоёнанд, хокро аз нитроген 

ва фосфор,ки элементҳои фоидаовари растаниҳо ҳастанд, бой мегардонанд 

[43₋45]. 

Дар ихтироъоти [46] усули ҳосилкунии  консентрати кислотаи 

гуминӣ аз ангишти бӯрӣ (сиёҳтоб) ва ускунати истеҳсоли он коркард 

шудаанд. Усул аз майда намудани ангишти бурӣ ва  ҳалкунии он дар 

маҳлули ишқор бо ҳосилшавии суспензия, аралашкунии  механикии 

суспензия барои ҷудо намудани кислотаҳои гуминӣ иборат мебошад. Дар 

натиҷаи иҷрои ин усул кислотаи 90 %₋и гуминӣ ҳосил мешавад. 

Дар ихтироъоти [47] усули ҳосил намудани нурии 

органикӣ₋минералӣ пешниҳод шудааст, ки чунин амалӣ мешавад: 

ангиштро дар маҳлули ишқор ҳал намуда, ба омехта  нурфишонии 

ултрасадоии тавоноиаш 1₋4 Вт  мерасонанд ва баъд  кислотаи 

ортофосфатро  ба миқдоре,ки муҳити омехтаро то нишондиҳандаи 

гидрогении рН  2₋1 тағйир диҳад,  ҳамроҳ мекунанд. Баъд боз омехтаро  

нурфишонии ултрасадоӣ  намуда, боз маҳлули ишқорро ба миқдоре 

ҳамроҳ мекунанд,ки муҳити нишондиҳандаи гидрогениаш рН 7₋7,5 шавад. 

Ба маҳлул микроэлементҳои барои растаниҳо лозима ҳамроҳ намуда, 

маҳлули нурии гуминӣ ҳосил мекунанд. 

Дар ихтироъоти [48] нуриҳои гуминии нитрогендорро аз торф ҳосил 

мекунанд. Торфро бо маҳлули 0.5₋5.0% ₋ аммиаки обӣ давоми то 30 дақиқа 

коркард намуда, пас ба маҳлули ҳосилшуда перекиси гидрогенро ба 

миқдори 5₋20% аз массаи хушки  торф ҳамроҳ мекунанд. Оксидшавии 

карбони таркиби торф давоми 15₋60 дақиқа дар ҳарорати 60оС амалӣ карда 

мешавад. Баъд маҳлулро аз омехта ҷудо намуда, хушк мекунанд ва ҳамчун 

нурии гуминии нитрогендор истифода мебаранд. 

Дар таҳқиқоти [49]  дар асоси торф, поруи ҳайвоноти хонагӣ ва 

парранда, нуриҳои минералӣ ва маводҳои ингибитории гуногун  нурии 

органикию минералӣ ҳосил мекунанд,ки дар таркиби он миқдори 

моддаҳои гумисӣ афзалият дорад. Дар таҳқиқоти [50] низ дар асоси 

карбамид, нитрати аммоний,поруи маҳлул, нитролигнин, кислотаҳои 

гуминӣ,партови коғазӣ ва чӯбӣ бо иловаи торф нурии комплексии 

органикию минералии нитрогендор ҳосил мекунанд. Дар таҳқиқотҳои 

[51,52]  бо истифодаи усулҳои оксидкунии торф, ангишти бӯрӣ ва  лигнин 

тавассути кислотаи нитрат нурии органикию минералие ҳосил мекунанд,ки 

то 14% нитроген дорад. Дар таҳқиқоти дигар [53]  торфи майдакардаро ё 

ангиштро бо кислотаи нитрат дар ҳузури катализатор,ки оксидҳои 

Mn,Fe,Mo, Cu, Ni, Cr,V ё нитратҳо, сулфатҳо ва хлоридҳои   онҳоро 

дорад,коркард мекунанд. Дар ин ҳолат кислотаи нитрогуминӣ ва дигар  

кислотаҳои органикӣ ҳосил мешаванд,ки фаъолнокии  моддаҳои 

фоидаовари  нуриҳоро меафзоёнанд.   

Истифодаи ангишт барои истеҳсоли моддаҳо гуминӣ чанд афзалият 

дорад.Дар аввал, ангишт ашёи арзон буда, захираи он дар бисёр мавзеъҳо 

паҳн шудааст, ва пас, коркарди он нисбатан осон буда, харҷи зиёди 

энергияро талаб намекунад. Ин ҳар ду фактор барои самаранок истифода 

бурдани ангишт таъсири мусбат мерасонанд. Азбаски мақсади таҳқиқоти 

мазкур омӯхтани имкониятҳои истеҳсол намудани моддаҳои гуминӣ аз 

ангиштҳои Тоҷикистон мебошад, бинобар он оиди захира ва таркиби 

ангишти  захирагоҳҳои асосии мамлакат   таҳқиқоти маълумотиро дар 

зербоби 1.1 ҷамъбаст намудем.  

 

1.3. Коркарди ангишт барои истеҳсоли газҳо ва маводҳои органикӣ 

1.3.1. Технологияи газкунии ангишт 

 

Технологияи  газкунии ангишт яке аз усулҳои аввалини коркарди 

ангишт барои ҳосил намудани газҳои алоҳида,ки барои тавлиди гармӣ 

баъди сӯзонидани онҳо ё ҳамчун ашё барои истеҳсоли маводҳои кимиёвӣ 

истифода мешаванд, мебошад. Газкунии ангиштро дар реакторҳое,ки 

генератори газӣ ном доранд, амалӣ менамоянд ва гази ҳосилшударо “гази 

генераторӣ” меноманд.   Газкунии ангишт асосан бо ду тарз амалӣ карда 

мешавад: тарзи аввал,ки пиролизи ангишт ном дорад, дар натиҷаи  то 

ҳарорати вайроншавии сохтори ангишт гарм намудани он мегузарад; тарзи 

дуюм дар натиҷаи дар ҳароратҳои баланди то 900₋1000оС ба ангишт таъсир 

расонидани моддаҳои оксидкунанда, мисли оксиген (ҳаво), буғи  обӣ Н2О, 

оксиди карбон  СО ё омехтаи онҳо,  гузаронида мешавад. Вобаста  аз 

намуди моддаҳои оксидкунанда газҳои ҳосилшуда ва мақсади 

истифодабарии онҳо дар  ҷадвали 1.8 нишон дода шудаанд [54]. 

Раванди газкунии ангишт муфассал дар маъхазҳо илмӣ, масалан [54], 

таҳлил шудаанд, бинобар он дар зер  коркардҳои технологии самаранок 

истифодабарии онро каме таҳлил мекунем. 

Ҷадвали 1.8. - Намудҳои газкунии ангишт [54] 

Моддаи 

газкунанда 

Гази 

ҳосилшаванда 

Таркиби  

газ  

Истифодабарии газ 

омехтаи ҳаво ва 

буғи обӣ 

гази 

генераторӣ 

СО, Н2, 

СН4, N2 

дар саноат ва 

энергетика   

омехтаи оксиген 

ва буғи обӣ 

гази технологӣ СО, Н2, N2 барои ҳосилкунии 

NH3, CH3OH, 

сӯзишвории моеъ ва  

ғайра  

омехтаи 

гидроген ва буғи 

обӣ  

гази маишӣ СН4, N2, СО, 

Н2 

барои таъминоти 

маишӣ 

 

Гази генераторӣ асосан ҳамчун сӯзишворӣ истифода мешавад, 

бинобар он таркиби он бояд зиёдтар газҳое дошта  бошад,ки қобилияти 

гармидиҳии баланд доранд. Ин газҳо  СО, СН4 ва Н2  мебошанд [54]. Гази 

технологиро баъзан “синтез₋газ” [55] меноманд ва он барои ҳосил 

намудани моддаҳои кимиёвӣ истифода мешавад. Дар баъзе ҳолатҳо, 

ангиштро қисман ба газ табдил медиҳанд,ки дар омехтаи ҳосилшуда ғайр 

аз газҳо боз боқимондаи сахти қобилияти зиёди гармидиҳандагӣ дошта 

монад, ки имконият диҳад ин омехтаро дар истеҳсолоти  кимиёвӣ истифода 

баранд [56]. Узви табдилнаёбандаи раванди газкунии ангишт хокистари 

таркиби он мебошад. 

Гази генераториро асосан барои  истеҳсоли электроэнергия  ё гармӣ дар 

натиҷаи сӯзонидани он дар ускунатҳои бо газ коркунанда истифода 

мебаранд [57]. Тарзи сӯзонидани газ дар ин ускунатҳо  вобаста ба  таркиби 

он мувофиқат карда мешавад [58]. 

Дар саноат тарзҳои зерини газкунии ангиштро истифода мебаранд 

  ׃[59-61]

 газкуниии қабати зичи ангишт;  

 газкунии ангишт дар қабати ҷӯшанда;  

 усули селавии газкунии ангишт. 

Усулҳои гуногуни беҳтаркунии раванди газкунии ангишт дар 

адабиётҳои  [61-66] тавсиф шудаанд. 

Аз ангишти захираҳои Фон  ₋ Яғноб аввалин маротиба газкунии он 

дар корхонаи истеҳсоли алюминии ТаЛКо бо истифодаи генераторҳои 

истеҳсоли Ҷумҳурии Чин гузаронида, гази генераторӣ барои таъмини 

гармӣ дар равандҳои истеҳсоли алюминий истифода бурда шуд. Мувофиқи 

маълумоти [67] газкунии ангишти Фон₋Яғноб бо истифодаи омехтаи ҳаво 

ва буғи обӣ дар таносуби 2.7 ₋ 3.5 кг ҳаво ва 0.4₋0.5 кг буғи обӣ  барои 1 кг 

ангишт гузаронида шуд. Дараҷаи газшавии ангишт аз 88.9 то 93.8 % 

мебошад. Дар таркиби гази генераторӣ миқдори газҳои гармидиҳанда (СО, 

Н2, СН4)  аз 27.1 то 39.1% буда, қобилияти гармидиҳии онҳо  аз 3.86 то 5.27 

мҶ/м3 мебошад. Дар таркиби гази генераторӣ миқдори оксиген аз 0.2 то 

0.4% муайян карда шуд, ин нишондиҳандаи он аст,ки раванди газгунии 

ангишт ба пуррагӣ амалӣ нагардид, дар акси ҳол оксиген О2, ки 

оксидкунандаи пурқувват мебошад, бояд ба пуррагӣ сарф мешуд.  Ин 

натиҷаҳо нишон медиҳанд,ки технологияи истифодашудаи  газкунии 

ангишт камсамар ва серхарҷ будааст.  

Баъзе таҳқиқотҳо ба он равона карда шудаанд,ки технологияи 

мавҷудаи газкунии ангиштро такмил диҳанд. Дар кори [68] бо мақсади 

такмил додани технологияи газкунии ангишт онро дар реактори маҳкам 

ҷойгир намуда, ба он оксиген ҳамроҳ мекунанд ва як ҳиссаи ангиштро 

сӯзонида, бо гармии раванди сӯзиши ин ҳиссаи ангишт  ҳиссаи 

боқимондаашро  метафсонанд, то ки аз он моддаҳои тезҷудошаванда  

хориҷ шаванд, карбонро аз компонентҳои ҳамроҳии он ҷудо намуда, онро 

ба газ табдил медиҳанд.Дар натиҷа гази синтезии тоза ҳосил мешавад. 

Дар таҳқиқоти [69] низ ангиштро пиролиз намуда, пас газҳои 

ҳосилшударо хунук карда, аз таркиби онҳо аммиак, нафталин ва Н2S₋ро 

ҷудо менамоянд, баъд бензол ва гидрогенро низ ҷудо мекунанд. Дар 

раванди кокскунии ангишт қатрони ҳосилшударо бо об омехта, эмулсия 

ҳосил менамоянд ва онро дар генератори газӣ коркард намуда,  гази обии 

таркибаш  СО׃Н2=11׃ ҳосил мекунанд, ки баъдан ба он гидроген ҳамроҳ 

намуда, омехтаи газҳои ҳосилшудаи таркибашон СО׃Н2=1(2-2.5)׃₋ро барои 

синтези пайвастагиҳои кимиёвӣ истифода мебаранд. 

Дар кори [70] усули коркарди ангишт бо роҳи пешакӣ тайёр 

намудани суспензияи ангишту равған ва дар ҳароратҳои 500₋680оС 

тафсонидани он  ҳосил намудани кокси нопурра пешниҳод шудааст. Баъди 

ҷудо намудани кокси нопурра, омехтаи газу бухори обро ҷудо намуда, ба 

бензин, газойл  ва равғани вазнин ҷудо мекунанд ва баъд равған ва кокси 

нопурраро бо ҳам омеха, раванди газкунии онро анҷом медиҳанд. Дар 

натиҷа гази синтезии тоза ҳосил мешавад. 

Дар таҳқиқоти [71] ба раванди  газкунии ангишт баҳодиҳии экологӣ  

ва иқтисодӣ намуда, таъкид шудааст,ки кризиси иқтисодӣ таққозо 

менамояд,ки ангишт бояд бо технологияҳои пурсамар ба тамом коркард 

карда шуда, ҳамаи компонентҳои таркиби он истифода шаванд.  

Бисёрузва будани ангишт тақозо мекунад,ки дар ҳолати сӯхтан ё 

газкунии он реактсияҳои бисёре гузаранд ва маводҳои гуногун ҳосил 

шаванд. Гармидиҳии моддаҳои ҳосилшудаи раванди газкунии ангишт  

асосан ба суммаи гармидиҳии газҳои  Н2, СО и СН4 баробар аст. Дар 

ҳолати пурра  сӯзонидани  онҳо СО2  ва Н2О ҳосил мешаванд, инчунин 

мавҷудияти Р, S, N2 ва ғ. дар таркиби ангишт ё гази генераторӣ ба 

ҳосилшавии  H2S, COS, CS2, HCN, Р2О5, NnOm ва ғайра мусоидат мекунад. 

Дар умум мумкин хулоса намуд,ки элементҳои таркиби ангишт ба 

моддаҳои зерин табдил меёбанд: карбон С ба СО2; гидроген Н2 в Н2О; 

сулфур S в H2SO4;оксидҳои азот ба HNO3; CH4  ҳамчун газ мемонад; 

фосфор Р ба Н3РО4, хокистар ҳамчун маводи сахт боқӣ мемонад. Дар 

таҳқиқотҳои  [69₋71] оиди истифодабарии ин маводҳои ҳосилшаванда баъзе 

пешниҳодҳо ҳастанд,ки амалӣ шудани онҳо метавонад дараҷаи  афзоиши 

партовҳои газиро ба фазо паст намояд. 

Барои ба пуррагӣ бартараф намудани партовҳои газӣ дар раванди 

газкунии ангишт дар таҳқиқотҳои [72₋83] технологияҳои ба куллӣ 

фарқкунандаи коркарди ангишт пешниҳод шудаанд,ки моҳияти онҳоро 

мухтасар чунин ифода намудан мумкин аст: бо гармкунии ангишт дар  

ҳароратҳои аз 350оС то 700оС аз таркиби он маводҳои тезҷудошаванда  

(карбонгидридҳои вазнин, бензол ва пайвастагиҳои бензолӣ, кислотаҳои 

гуминӣ ва ғ.) ва маводҳои қатрониро ҷудо менамояд, карбони 

мулоимшударо бо маводҳои минералии таркиби ангишт бо истифодаи 

моддаҳои оксидкунанда ( буғи обӣ, оксиген, ҳаво ва омехтаи онҳо) дар 

таносубҳои муайяни миқдории “С:моддаи оксидкунанда” дар ҳароратҳои 

950оС₋1100оС гарм намуда, ба газҳо табдил медиҳанд. Таркиби гази 

генераторӣ аз бузургии таносуби миқдории “С:моддаи оксидкунанда” ва 

намуди моддаи оксидкунанда вобаста мебошад. Моддаҳои аз карбон 

ҷудокардаро бо таври хунуккунӣ дар ҳароратҳои  конденсатсияшавии ҳар 

маводи  таркиби онҳо ба маҳлул табдил дода, онҳоро вобаста аз 

таркибашон дар истеҳсолот истифода мебаранд. Гази генератории 

ҳосилшударо вобаста аз таркибаш  ҳамчун маводи сӯзанда дар дастгоҳҳои 

гармитавликунанда ё ҳамчун реагенти кимиёвӣ дар истеҳсолоти моддаҳои 

кимиёвӣ истифода мебаранд. Дар ҳолати сӯзонидани гази генераторӣ 

маводи ҳосилшуда омехтаи буғи обӣ   об ва СО2 мебошад,ки дар натиҷаи 

конденсатсия намудани бухори об ва ҷудо намудани он аз СО2, диоксиди 

карбонро барои истеҳсоли карбамид СО(NH2)2 ё дигар моддаи карбонатӣ 

истифода мебаранд. Хокистари ҷудошударо низ барои истеҳсолоти 

маводҳои сохтмонӣ ё ҷудо намудани он ба оксидҳои алоҳида истифода  

мебаранд [72]. 

Технологияҳои пешниҳодшудаи газкунии ангишт бепартов буда, 

имконият медиҳанд, ки тамоми компонентҳои таркиби ангишт бо самар 

истифода шаванд ва гази генератории таркибаш маълуми мақсаднок 

истифодашаванда истеҳсол карда шавад. Онҳо коркарди комплексии 

ангиштро таъмин менамоянд, амалӣ намудани онҳо дар истеҳсолот  

имконият медиҳад,ки талаботи корхонаҳои истеҳсолиро бо гармӣ ва бисёр 

маводҳои лизимаи аз ангишт гирифта ё дар асоси компонентҳои таркиби 

он ҳосилшуда бе ифлоскунии муҳити мавҷудияти онҳо дар шаҳру ноҳияҳо 

таъмин шавад. Сохтори комплексии ин технологияҳо имконият медиҳад,ки 

арзиши аслии истеҳсоли гармӣ ва маводҳои истеҳсолшаванда тавассути 

онҳо нисбати истифодаи технологияҳои то ҳол мавҷуда пасттар шавад. 

1.3.2. Коркарди ангишт барои истеҳсоли сӯзишвории сунъӣ 

        

Дар натиҷаи коркарди ангишт ду намуд сӯзишвории сунъӣ ҳосил 

мекунанд: 

 гази генераторӣ; 

 сӯзишвории моеъ ё бензини сунъӣ.  

Оиди ҳосилкунии гази генераторӣ дар зербоби 1.3.1 маълумоти 

муфассал оварда шудааст. Раванди ҳосил намудани бензини сунъӣ 

нисбатан мураккабтар аст. Ҳосилкунии бензини сунъӣ тавассути 

технологияи бо гидроген пайваст намудани карбон дар асоси раванди 

Фишер ₋Транш амалӣ мешавад.Ин раванд таҳти фишори 6₋10 МПа 

гузаронида мешавад. Маҳсулнокии ҳосилшавии бензин 90₋95% мебошад 

[84-86].          

Дар вақти истифодаи  ангишт барои ҳосилкунии сӯзишвории моеъ 

омилҳои зерин бояд ба инобат гирифта шаванд: таркиби химиявии ангишт; 

нишондиҳандаҳои хосиятҳои физикию химиявӣ; осон маҳлулшавии 

ангишт; шароити геологӣ-кӯҳии истеҳсоли ашё ва  нишондиҳандаҳои 

иқтисодию  экологии коркарди ангишт барои истеҳсоли бензини сунъӣ. 

Истифодаи ҳамон ангиште самаранок аст, ки карбоннокиаш  баланд ва 

хокистарнокии  пасти то 6% дошта бошад. Дар ҳолати  аз меъёри 

нишондодашуда зиёд будани хокистарнокии ангишт  раванди бойгардонии 

он гузаронида мешавад,ки арзиши истеҳсоли сӯзишвории сунъиро зиёд 

мекунад. 

Тарзи маъмулии ҳосил намудани сӯзишвории моеъ чунин аст: 

ангиштро баъди хушк кардан то андозаи 0.01 мм майда мекунанд. Дар 

натиҷа сатҳи берунаи донаҳои ҳосилшудаи ангишт нисбати сатҳи табиии 

то майдакунӣ будаи онҳо то 20₋30 маротиба зиёд мешавад ва қобилияти ба 

реактсия равии онҳо меафзояд.                             

Раванди  пайвастшавии гидрогенро бо карбони таркиби ангишт дар 

ҳароратҳои 150-200° C мегузаронанд [36,85]. Раванди пайвастшавии 

гидрогенро бо карбон истифодаи катализатор дар ҳаҷми то 1.5% аз ҳаҷми 

ангишт меафзоёнад. Намакҳои Mo, W, Sn дар реактсияҳои пайвастшавии 

гидроген бо карбон қобилияти каталитикӣ зоҳир менамоянд ва дар ҳузури 

онҳо ин реактсияҳо  зери фишори нисбатан пасти  10-14 МПа  мегузаранд. 

Катализаторҳои истифодашударо такроран истифода бурдан ғайриимкон 

аст ва онҳо чун партови реактсионӣ ҷудо мешаванд.      

Дар ҷадвалҳои 1.9 ва 1.10  нишондиҳандаҳои технологии  дараҷаи 

коршоямии ангиштҳои гумусӣ барои синтези бензини сунъӣ пешниҳод 

гардидаанд. 

 

 

 

 

 



37 
 

Ҷадвали 1.9. - Нишондиҳандаҳои технологии  дараҷаи коршоямии 

ангиштҳои гумусӣ барои синтези бензини сунъӣ  

Таркиби химиявии хокистар, 
% 

Ангиштҳои 
бештар 

коршоям 

<10 <5 0.4-0.75 <10 E1=Na2О+К2О<3 
 

𝐾2 =
Fe2 O3 + CaO + MgO + Tio2 + SO3

SO2 + Na2O + K2O
 

 
E1>3<6 
E2>1<2 

E1>6 
E2<1 

Ангиштҳои 
коршоям 

10-15 5-15 0.3-0.95 10-12,5 

Ангиштҳои 
начандон ва 

амалан 
корношоям 

>15 >15 <0.3  ва 
>0.95 

>12,5 

 

Ҷадвали 1.10. - Тавсифи шартии ангиштҳо аз рӯи хосияти таҷзияшавиашон  

дар раванди гидрогенизатсия 

Гурӯҳи коршоямии 

мувофиқ барои 

гидрогенизатсия 

Дараҷаи табдилёбии 

моддаҳои органикии 

таркиби ангишт,  %) 

Бухоршавии моддаҳои 

моеъ аз ҳаҷми 

органикии омехтаҳои 

ҳосилшуда, %) 

1 <  90 > 80 

2 <   90   -  <  80 <  80  -  <  70 

3 <  80 <  70 

  

Чи тавре аз тавсифи нишондиҳандаҳои технологии  дараҷаи 

коршоямии ангиштҳои гумусӣ барои синтези бензини сунъӣ ва тавсифи 

шартии ангиштҳо аз рӯи хосияти таҷзияшавӣ дар раванди гидрогенизатсия 

бармеояд, барои ҳосил намудани карбогидрогенҳои моеъ дар асоси ангишт 

пеш аз ҳама ашёи хоми истифодашаванда бояд карбоннокии баланд дошта, 

ба меъёрҳои муқарраргардидаи технологӣ  мутобиқат намоянд. Барои 

беҳтар гардонидани сифати ангишти дар истеҳсоли карбонгидрогенҳои 

моеъ истифодашаванда коркарди он  бо буғи обӣ метавонад фоида расонад 

(ҷадвали 1.11). 

Ҷадвали 1.11. - Нишондиҳандаҳои физикӣ ва таркиби химиявии намунаҳои  

ангиште, ки пеш аз   гидрогенизатсия бо об тоза карда шудаанд 

Нишондиҳандаҳ
ои физикию 

химиявӣ 

То тозакунӣ 
бо об 

Пас аз тозакунӣ бо об таҳти таъсири фишори 

0,8 МПа ва ҳарорати 400 0C 

   Миқдори 

моддаҳои 

ҳосилшуда 

Фраксия бо ҳарорати ҷӯшиш, 0C 
 

< 180 180-300 > 300 

dλ20 0.8962 0.8572 0.7615 0.8640 0.8660 

dD20 1.4549 1.4765 1.4425 1.4762 1.4870 

Шумораи моддӣ 18.7 1.9 0.2 0.7 2.6 

Миқдори 

фенолҳо,  % 

10.9    ниҳоят 
кам 

-- ниҳоят 
кам 

 ниҳоят 
кам 

Асосҳои 

нитрогенӣ 

2.8  ниҳоят кам  -- ниҳоят 
кам 

-- 

Парафинҳо ва 

нафтенҳо 

55.0 54.7 76.0 58.2 43.9 

Карбогидрогенҳ
о ва нафтенҳои 

хушбўӣ 

45.0 45.3 24.0 41.8 56.1 

Ҳарорати 
ибтидоии 

ҷӯшиш, оС 

81 72 72 176 297 

Ҳарорат, оС,  то 

буғронии 

 

10 % 183 141 100 198 310 
50 % 340 270 132 242 340 

90 % 385 366 176 296 375 

Ҳарорати охири 

ҷӯшиш,оС 

426 420 182 305 420 

Миқдор, %: С 86.48 86.47 86.01 87.27 87.00 

Н 11.43 12.79 13.96 12.65 12.52 
S 0.62 0.05 0.01 0.03 0.06 
N 0.22 0.01 -- -- 0.02 
O 1.25 0.28 -- 0.05 0.40 

Баромад, % -- 96.6 13.0 45.5 41.6 

Ҳамин тавр, яке аз самтҳои афзалиятноки технологияи  моддаҳои 

органикӣ ин истеҳсоли карбонгидрогенҳои моеъ аз ангишт мебошад. Дар 

амал тадбиқ намудани ин технология барои пешрафти иқтисодиёти 

Тоҷикистон ниҳоят муҳим аст, зеро истифодаи захираҳои ангишти кишвар 

дар истеҳсоли карбонгидрогенҳои моеъ метавонад талаботи дохилиро бо 

бензин ба пуррагӣ таъмин намояд. Барои иҷрои ин мақсад пеш аз ҳама 

таҳқиқи пурраи таркиби химиявӣ ва коркарди технологияҳои самараноки 

бе партов зарур мебошанд.  

1.3.3. Синтези пайвастагиҳои фаъоли биологӣ дар асоси кислотаҳои 

гуминӣ 

 

Аз навиштаҷоти болоӣ бармеояд,ки кислотаҳои гуминӣ  моддаҳои 

муҳими органикӣ буда, дар соҳаҳои гуногун истифода мешаванд. Пеш аз 

ҳама истифодаи кислотаҳои гуминӣ барои растаниҳо  муҳим аст,зеро 

мавҷудияти онҳо дар организми зинда  таъсири манфии экотоксикантҳоро 

бартараф мекунад [87,88 ]. 

Кислотаҳои гуминӣ дорои қобилияти хуби реаксионнӣ мебошанд, 

ки он  аз мавҷудияти гурӯҳҳои функсионалии таркиби молекулаашон 

вобаста аст. Вобастагии хосияти химиявии кислотаҳои гуминӣ аз  гурӯҳҳои 

функсионалии таркиби худ дар ҷадвали 1.12 пешниҳод гардидааст. 

 

Ҷадвали 1.12. - Хосиятҳои химиявии кислотаҳои гуминӣ  вобаста аз  

мавҷудияти гурӯҳҳои функсионалии таркибашон  

Гурӯҳҳои функсионалии 

молекулаи кислотаҳои гуминӣ  

Навъи реаксияи химиявӣ 

СООН мубодилаи ионӣ 

С – ОН комплексҳосилшавӣ 

>С = О  оксид ва барқароршавӣ 

С6Н6 донору – аксепторӣ 

СНn галогенонидан 

Хосиятҳои нишондодашудаи  кислотаҳои гуминиро ба инобат 

гирифта, дар кафедраи химияи органикии Донишгоҳи миллии Тоҷикистон 

бо истифодаи ангишти Шӯроб пайвастшавии фуллерен  С60 -ро  бо   

кислотаҳои гуминӣ таҳқиқ намудаанд. Дар таҷриба кислотаи гуминиро дар 

маҳлули ишқории диметилсулфоксид, ки нишондиҳандаи гидрогениаш ба  

рН = 10 баробар аст, ҳамроҳ намуда, дар маҳлули С60 –  дар  п-

дихлорбензол тайёркардашуда ба реактсия дохил карда мешавад, омехтаи 

реаксионниро  дар ҳарорати 700 С  дар  омехтакунаки магнитӣ давоми  6 

соат   омезиш медиҳанд. Пас аз хотима додани раванди омезиш,   дар 

деворҳои зарфи реаксионнӣ таҳшони зарду  сиёҳтоб ҳосил мегардад, ки ин 

маҳсули реактсия фуллерон мебошад. Маҳсулнокии реактсия   18.29 %  

мебошад.  

Таркиби пайвастагии ҳосилшуда  бо усули масспектрӣ таҳлил карда 

шуд (расми 1.5).  

 

 

Расми 1.5. - Таҳлили масспектрии пайвастагии флюрен бо кислотаҳои 

гуминӣ 

Пайвастагии ҳосилшуда массаи 1456 дошта, дар теғаҳои 1456, 1150, 

930, 824, 718, 612, 506, 400 ва 188 зуҳурот мешавад. 

Дар асоси ин таҳлили эксперименталӣ муайян гардидааст, ки дар 

масс-спектри пайвастагии флюрен бо кислотаҳои гуминӣ  қуллаҳои 

масспектрӣ интенсивияти зиёд доранд, ки аз зиёд будани атомҳои С (Сmax) 

вобаста мебошанд. Аз рӯйи натиҷаҳои расми 1.5  муайян намудан 

имконпазир аст,  ки қуллаҳое массашон ҷуфт  (М+˙) ба элементҳое тааллуқ 

доранд, ки ҳам массаи  атомӣ ва ҳам валенташон ҷуфт (карбон ва оксиген) 

ва ё баръакс  тоқ мебошанд (фосфор ва нитроген).           

Дар рафти омӯзиши сохти молекулавии пайвастагии флюрен бо 

кислотаҳои гуминӣ (расми 1.6)  спектре, ки дар он массаи 720 нишон дода 

шудааст, аз он гувоҳӣ медиҳад, ки массаи пайвастагӣ ба 1456 баробар буда, 

қисми массаи 720 дошта ба фуллерен С60 дахл дорад. 

 

 
 

Расми 1.6. - Масспектри пайвастагии флюрен бо кислотаҳои гуминӣ, ки  

массаи фуллерен (С60 )-ро шарҳ медиҳад 

Чи тавре аз порчаи таҳлили массспектри пайвастагии флюрен бо 

кислотаҳои гуминӣ, ки ба массаи фуллерен (С60 )-ро шарҳ медиҳад 

бармеояд, массаи ошкоршудаи 736 ба моддаи аз таркиби кислотаҳои 

гуминӣ ҷудошуда ва ба С60 пайвастшударо ифода менамояд.   

Муаллифони усул барои исбот намудани ҳосилшавии пайвастагии 

флюрен бо кислотаҳои гуминӣ, спектрҳои инфрасурхи  кислотаҳои гуминӣ 

ва пайвастагии ҳосилшударо муайян намудаанд, ки натиҷаҳои он дар 

расми 1.7  пешниҳод гардидааст.   

 
а. 

 

б. 

Расми 1.7. - Таҳлили спектрии инфрасурхи кислотаҳои гуминӣ (а) ва 

пайвастагии флюрен бо кислотаҳои гуминӣ  (б) 

  Чӣ тавре аз натиҷаҳои таҳлили спектрҳои спектрии инфрасурхи 

кислотаҳои гуминӣ  ва пайвастагии флюрен бо кислотаҳои гуминӣ 

бармеояд,  моддаи ҳосилшудаи фуллерен С60 пептиди таркиби кислотаҳои 

гуминиро нишон медиҳад, қисми фуллерендоштааш ягон хел инкор ва 

шубҳа надорад. Спектрҳои фурӯбарии 1586, 1427, 1184, 528 см-1  инро 

тасдиқ мекунанд.  

Дар асоси ин таҳлил инчунин муайян гардидааст, ки  

спектрограммаи фурӯбарӣ дар дарозии мавҷи  1640 см-1 дида мешавад, ки  

ин натиҷа ҳастии   гурӯҳи амидии-1-и банди пептидиро нишон медиҳад. 

Фурӯбариҳои спектрӣ дар дарозии мавҷҳои  3400 см-1 (NH), 3300 см-1 (NH2), 

850 см-1 (NH), 2800 см-1 (CH) ва 1440 см-1 (COOH) нишонаи он аст, ки 

флюрен бо пептид пайваст шудааст, вале сохт ва структураи ин пептид 

маълум нест. Аз ҳамин лиҳоз омӯзиши сохти молекулавии ин пайвастагиҳо 

таҳқиқотҳои минбаъдаро талаб менамояд.  

Дар ҷодаи омӯзиши фаъолияти биологии кислотаҳои гуминӣ ва 

пайвастагиҳои онҳо як зумра таҳқиқотҳои зидди вирусӣ гузаронида 

шудааст [89]. Ин таҳқиқотҳо нишон доданд,ки пайвастагии флюрен бо 

кислотаҳои гуминӣ қобилияти заиф намудани афзоиши  вирусҳои гепатити 

С -ро доро мебошад. 

1.4.Хулосаи маълумоти адабиётӣ ва муайян  

намудани мақсади таҳқиқот 

 

Таҳлили маълумотҳои адабиётӣ нишон дод,ки ангишти 

захирагоҳҳои асосии Тоҷикистон оиди муайян намудани мавқеъи ҷойгирии 

конҳо  ва тавоноии миқдории онҳо омӯзиши  кофтуковии геологӣ шудаанд 

ва баъзеи ин захирагоҳҳо ҳамчун манбаъи истифодаи  сӯзишвории сахт низ 

коркард шудаанд. Вале оиди омӯзиши хосиятҳои пурраи ангишт барои 

истифодабарии он дар истеҳсолоти кокс, гази коксӣ ва ғ. метавон фақат 

таҳқиқоти [5]₋ро номбар кард,ки ҳанӯз солҳои 70₋уми асри 20 олимони 

Пашӯҳишгоҳи кимиёи Академияи илмҳои Тоҷикистон таҳқиқоти  ангишти 

Фон₋Яғнобро  гузарониданд. Дар ин таҳқиқот таркиби ангишти кони 

Фон₋Яғноб  ва  қобилияти коксшавии он санҷиш ёфтаанд. Баъдтар, дар 

кори [67], натиҷаи газкунии ин ангишт дар корхонаи истеҳсоли алюминий 

мавриди таҳлил шуд. Вале бояд қайд намуд,ки дар кори [67] фақат 

натиҷаҳои газкунии ангишт бо истифодаи генераторҳои саноатии  

истеҳсоли Чин бо мақсади таъмини истеҳсолоти алюминий бо гази сӯзанда 

бе таҳлили самаранокии технологии он оварда шудаанд. Сабаби ин ҳолат 

дар он аст,ки истеҳсолоти алюминий дар корхонаи ТалКо ниёз ба гази 

сӯзанда дошт ва бо газкунии ангишт ин масъала ҳалли худро ёфт. Ҳозир ин 

генераторҳои газкунак фаъолият надоранд,зеро дар истеҳсолоти алюминий 

гази табиии Ҷумҳурии Узбекистон истифода мешавад. 

Оиди истифодабарии ангишти захирагоҳҳои Тоҷикистон барои 

истеҳсоли кислотаҳои гуминӣ низ маълумоти кифоя  нест, зеро доир ба  ин 

масъала ду₋се таҳқиқотҳои   нопурра,ки баъдтар номгӯйи онҳоро дар 

мавриди лозима баён мекунем, иҷро шудаанд. Ин таҳқиқотҳо имконият 

намедиҳанд,ки дар асоси онҳо истеҳсолоти саноатии коркарди ангишт 

барпо карда шавад. Бинобар он,эҳтиёҷот барои  пайдо намудани 

маълумоти пурраи илмӣ₋таҳқиқотӣ оиди коркарди ангишти захирагоҳҳои 

асосии мамлакат зарурати иҷрои таҳқиқоти зеринро ба вуҷуд овард,ки 

мақсади он иҷрои таҳқиқоти  асосҳои физикӣ₋ кимиёвии технологияҳои 

коркарди ангишти захирагоҳҳои асосии Тоҷикистон барои истеҳсоли 

кислотаҳои гуминӣ ва  газҳои технологии энергиябаранда ва реагентҳои 

кимиёвӣ бо ҳосилкунии   маводҳои ҳамроҳ ҳосилшаванда мебошад.  

Барои иҷрои мақсади мазкур вазифаҳои дар сарсухан зикршуда 

мавриди таҳқиқоти илмӣ гардиданд. 

БОБИ 2.  ОБЪЕКТ ВА УСУЛҲОИ ТАҲҚИҚОТ 

 

2.1. Объекти таҳқиқот 

 

Объекти асосии таҳқиқоти мазкур муайян намудани  имконияти 

ҳосил намудани кислотаҳои гуминӣ ва гази генератории 

энергиябарандагиаш баланд аз таркиби ангишти зазирагоҳҳои асосии  

Тоҷикистон мебошад. Бинобар он дар таҳқиқоти мазкур хосиятҳои асосии 

ангиштҳои коркардшаванда ва маводи дар натиҷаи коркарди ангишт 

ҳосилшуда омӯхта, нишондиҳандаҳои онҳо муайян карда шудаанд. 

Дар зербоби 1.1 тавсифи захираҳои ангишти Тоҷикистон дар 

мавзеъҳои он гузаронида шуд. На ҳамаи ангиштҳои мамлакат ҳозир  

мавриди истеҳсол ва истифодабарӣ ҳастанд. Бинобар он  дар таҳқиқоти 

мазкур омӯзиши ангиштҳои конҳои Ҳакимӣ,  Шӯроб, Фон-Яғноб, Назар 

Айлоқ, Зиддӣ, Куртегин, Сайёд, Тошқутан ва Шишқати Калон гузаронида 

шудааст. Аз ин номгӯйи ангиштҳо бо таври саноатӣ ангишти Фон₋Яғноб 

ва ангишти Шӯроб истеҳсол ва  ҳамчун сӯзишворӣ истифодабарии васеъ 

доранд. Инчунин, ангишти Назар₋Айлоқ,ки асосан антратсит мебошад,  

ҳамчун ашёи кимиёвӣ  барои тайёркунии  баъзе элементҳо  барои тармими 

электролизёрҳои истеҳсоли алюминий дар корхонаи ТалКо истифода 

шудааст [90,91]. Ангишти дигар конҳои дар боло номгирифта адҳол 

истифодаи васеъи саноатӣ надоранд, вале дар оянда метавонанд ашёи 

кимиёвӣ барои истеҳсоли гази генераторӣ, кислотаҳои гуминӣ ва дигар 

моддаҳо органикӣ  бошанд.  

Конҳои Фон₋Яғноб ва Шӯроб тавони онанд,ки талаботи саноатӣ ва 

энергетикии Тоҷикистонро бо ангишт  таъмин намоянд: кони ангишти  

Фон₋Яғноб  корхонаҳои ш.Душанбе ва  ноҳияҳои ҷануби мамлакат, 

инчунин корхонаҳои  дар водии Зарафшон воқеъ бударо, ва  кони ангишти 

Шӯроб₋корхонаҳои  дар шимол мавҷуд бударо. Ҳар ду ин конҳо барои 

Тоҷикистон аҳамияти стратегӣ барои равнақи саноат ва энергетика, 

аҳамияти иҷтимоӣ барои  бо энергия таъмин намудани аҳолӣ ва  аҳамияти 

иқтисодӣ барои ҳосил намудани бисёр намуди маҳсулот бо истифодаи 

технологияҳои нави бепартовро доро мебошанд.   

2.1.1.Ангишти Фон₋Яғноб 

Омӯзиши захираҳои ангишти кони Фон₋Яғноб  ҳанӯз дар  нимсолаи 

аввали асри бист оғоз ёфта, мутахассисон на танҳо геологияи ин конро, 

балки таркиби кимиёвӣ ва хосиятҳои онро дар мавзеъҳои гуногуни  

мавҷудияти ангишт омӯхтаанд. Дар маъхазҳои  илмии [5,6,8,13,92] 

маълумотномаи ангишти ин кон бо таври муфассал баён шудааст. 

Нишондиҳандаҳои  ҷадвали 2.1  ҳудудҳои тағйирёбии таркиби ангишти 

Фон₋Яғнобро ифода мекунанд. 

Ҷадвали  2.1. - Ҳудудҳои тағйирёбии таркиби ангишти кони Фон₋Яғноб [5] 

 

Н
а
м

н
о

-к
ӣ

, 
%

 

Х
о

к
и

с-
 

т
а
р

н
о

к
ӣ

,%
 

М
о

д
д

а
ҳо

и
 

т
ез
ҷ

у
д

о
ш

а
в
а
н

д

а
,%

 

П
а
й

в
а
ст

а
ги
ҳо

и
 

су
л

ф
у
р

д
о

р
,%

 

 

Ф
о

сф
о

р
,%

 
 

 

Таркиби 

элементӣ, % 

С Н 

0.25-2.62 3.18-38.81 20.73- 40.52 0.17-6.84 0.05– 0.237 79.06-

87.53 

4.73-

6.33 

 

Таркиби ангишти Фон₋Яғноб бисёрузва мебошад. Мувофиқи 

маълумоти [5] дар  раванди коркарди он барои ҳосил намудани кокс, ғайр 

аз кокс, боз об, қатрон, бензоли моеъ, NH3, Н2S ва гази коксӣ ҳосил 

мешаванд. Миқдорҳои миёнаи маводҳои ҳосилшаванда, % мас.: кокс 70.89-

76.03; қатрон 4.2-6.9; бензоли моеъ 0.97-1.04; об 3.80-5.90; NH3 0.16-0.21; Н2S  

0.023-0.035;  гази коксӣ 13.16-16.90 мебошанд ва аз 1 т ангишт аз 275 то 350 

м3 гази коксӣ ҳосил мешавад. Дар навбати худ, қатрон, бензоли моеъ ва 

гази коксӣ низ бисёрузва  ҳастанд. Бензоли моеъ аз бензол (35.3 – 57.7%);  

толуол (16.0 – 20.13%); ксилол (4.08 – 7.30%) ва дигар компонентҳо иборат 

аст. Дар таркиби қатрон бошад феноли фрактсияҳои  то 300оС ва 300–

360оС  дар умум аз 3.21 то 18.15%, пайвастагиҳои пиридинӣ (фрактсияҳои 

300оС ва 300–360оС) аз 0.71 то 9.90%, равғанҳои калонмолекула 

(боқимонда) мавҷуданд. Дар таркиби  гази коксӣ,% ҳаҷмӣ: миқдори  СН4   

15.40 –23.90; гомологҳои метан СnHm 1.9 – 3.06; СО  8.30 – 10.1  ва  Н2  59.0 – 

70.4 мебошанд. Муайян карда шудааст,ки S ва P дар таркиби ангишт бо  C 

пайвастагӣ доранд, бинобар он онҳо дар раванди сӯзонидан ё газкунии 

ангишт иштирок мекунанд.Қобилияти гармидиҳии ангишти мавзеъҳои 

кони Фон₋Яғноб  аз  6250₋6829  [5] то 7936-8463 ккал/кг [93] муайян 

шудааст.   

Мувофиқи маълумоти маъхазҳои дар боло овардаи [67, 72₋83 ] 

ангишти кони Фон₋Яғноб то ҳол фақат барои ҳосил намудани гази 

генераторӣ коркарди технологӣ шудааст, вале дар таҳқиқоти [94,95] аз 

партовҳои ин ангишт поруи органикию минералӣ ҳосил намудаанд. 

 

2.1.2. Ангишти Шӯроб 
 

Ангишти Шӯроб ангишти бӯрӣ буда,  ҳанӯз дар замони Россияи 

подшоҳӣ  дар ҳудуди Тоҷикистони имрӯза истеҳсоли саноатӣ шудааст. 

Мувофиқи талаботи [96] ба гурӯҳи ангиштҳои тамғаи Б3 дохил мешавад.  

Мувофиқи маълумотҳои  [4,8,14, 93,97], доир ба шароити ҳосилшавиаш 

гумусӣ буда, дараҷаи ангиштиаш бӯрӣ аст, ранги сиёҳ дошта, баданаш зич 

аст, сатҳаш   аз рахшонӣ то хирагӣ тағйир меёбад.  Хосиятҳои ангишти 

Шӯроб дар мавзеъҳои ҷойгирии захиравиаш нишондиҳандаҳои гуногун 

доранд. Сифати аз ҳама баландро ангишти дар захираи Шӯроб 1 

истеҳсолшаванда бо нишондиҳанда₋ ҳои зерин доро мебошад: намнокӣ  

7.5-11.6%; хокистарнокӣ 5.99 ₋10.83%; миқдори моддаҳои техҷудошаванда  

2.06₋27.81%; пайвастагиҳои сулфур S₋ 1.10 ₋1.77% ; карбон 78.4₋78.9%; Н2 

₋3.4₋3.7%; қобилияти гармидиҳӣ 7035₋7190 ккал/кг. Дар дигар мазеъҳои 

кони Шӯроб хокистарнокии ангишт то 29.9₋30.1 % буда ,қобилияти 

гармидиҳии он дар ҳудуди аз 4147 то 6820 ккал/кг тағйир меёбад. 

 

2.1.3.Ангишти Зиддӣ 
 

Мувофиқи таҳқиқоти [98] ангишти майдончаи ғарбии кони Зиддӣ 

сангӣ, гумусӣ ва  оксидшуда буда, ба тамғаҳои Г₋ГЖ тааллуқ дорад, 

хокистарнокиаш миёна ва баланд аст. Ба ҳисоби миёна намнокии он 

245₋5.24%; хокис₋ тарнокиаш 1.45₋43.01%; миқдори маводҳои 

тезҷудошаванда 24.39₋39.48%; миқдори  пайвастагиҳои сулфурдор 

0.33₋2.27% ва қобилияти гармидиҳиаш 6708₋7980 ккал/кг мебошанд. 

Таркиби элементии ангишт аз 75.44 ₋81.82 % С, 4.38₋5.03% Н2 ва 

13.50₋19.40% (О2+N2 ) иборат аст. Истифодаи ангишти Зиддӣ  ҳамчун  

сӯзишворӣ, инчунин   барои истеҳсоли  гази генераторӣ ва моддаҳои 

органикии бо усули оксидшавӣ ҳосилшаванда  самаранок мебошад. 

2.1.4.Антратсити Назар Айлоқ 
 

Мувофиқи талаботи [99] дар таркиби антратсит миқдори С бояд 

93₋97%, миқдори Н2 1.0₋2.5%, намнокии он 5₋9% ва хокистарнокиаш аз 1 то 

29% бошанд. Таркиби антратсити Назар ₋Айлоқ  ба ҳисоби миёна чунин 

тағйир меёбад,%: намнокӣ 0.4₋7.4; хокистарнокӣ 1.2₋8.74; моддаҳои 

тезҷудошаванда 5.3₋15.4;  S    011₋0.83;  Р    0.0026₋0.086. Қобилияти 

гармидиҳии антратсити Назар Айлоқ дар мавзеъҳои гуногуни захиравиаш  

аз 7475 до 9100 ккал/кг тағйир меёбад  [4].   

Мувофиқи натиҷаҳои таҳқиқоти [100] таркиби элементарии 

антратсити Назар₋Айлоқ аз 86.62₋8.9% С; 3.09₋3.26% Н2; 3.6₋7.8% О2 ва 

1.06₋1.48% N2 иборат буда,хокистарнокии он ҳамагӣ 2.6₋3.2% аст ва дар  

ҳолати бойгардонӣ то 0.5₋2.0 %  паст мешавад. Тозагии консентрати ин 

антратсит хеле баланд аст.Бинобар он истифодаи антратсити Назар 

₋Айлоқ фақат барои истеҳсоли маводҳои карбондори баландсифат тавсия 

мешавад, ин аст,ки ин ашёи бебаҳои табииро барои истеҳсоли маҳсулоти 

электролизёрҳои истеҳсоли алюминий истифода мебаранд [91]. 

2.1.5. Ангишти конҳои Сайёд,  Ҳакимӣ, Тошқутан 
 

     Ангишти конҳои номбаршуда ашёи захиравӣ барои истеҳсоли маводҳои 

органикӣ, аз ҷумла моддаҳои гуминӣ, мебошанд. Онҳо асосан ба  

ангиштҳои тамғаи 1ГЖ тааллуқ доранд. Дар ҷадвали 2.2 

нишондиҳандаҳои ин ангиштҳо оварда шудаанд. 

Ҷадвали 2.2. - Нишондиҳандаҳои миёнаи таркиби ангишт [4] 

Ангишти 

Кони 

  Нишондиҳандаҳои асосии таркиби ангишт,%  Қобилияти 

гармидиҳӣ, 

ккал/кг 
Намнокӣ хокис₋ 

тарнокӣ 

моддаҳои 
тезҷудо₋ 

шаванда 

миқдори  

сулфур S 

Сайёд 49 32.3 39.4 0.8 5384 

Хакимӣ 3.21-9.61 4.8-19.7 26.8-46.9 0.16-0.4 6453-7780 

Тошқутан 5.2-17.4 10.8-41.6 26.8-46.9 0.2-6.06 4867-8156 

 

Мувофиқи таркиб ва хосиятҳояшон ин ангиштҳо метавонанд ашёи 

пурмаҳсул барои истеҳсоли кокс, сӯзишвории сунъии моеъ ва дигар 

моддаҳои органикӣ бошанд.    

2.2. Усулҳои таҳқиқот 

Пеш аз гузаронидани таҳқиқоти коркарди намунаҳои ангишт барои 

ҳосил намудани моддаҳои органикӣ, гази генераторӣ ё сӯзишвории моеъ  

таркиб ва нишондиҳандаҳои физикию химиявии намунаҳои 

ташхисшаванда омӯхта шуданд. Ташхиси ангишт ва моддаҳои 

ҳосилшаванда мувофиқи нишондодҳои стандартии [101₋105] ва дастурии 

[106₋110] гузаронида шуд.  

2.2.1.Лавозимоти ченкунанди озмоишӣ 

Таҳқиқоти таркиб ва хосиятҳои ангишт ва маводҳои аз он 

ҳосилшаванда бо истифодаи усул ва методҳои таҳқиқотии химияи 

органикӣ ва химияи физикавӣ гузаронида шуданд. Лавозимоти маъмулӣ ва 

реактиву маводҳои кимиёвии  барои   ташхисҳои физикавӣ ₋химиявӣ  

вобаста аз  намуди реактсияҳои химиявӣ  зарур истифода шудаанд. 

Таҳлилҳои сифатӣ ва миқдории узвҳои органикии таркиби ангишт ва 

санҷиши тозагии реактивҳои химиявӣ бо усули хроматографии таҳлил ( 

хроматографияи қоғазӣ, найчавӣ ва тунукқабат) бо истифодаи 

пластинкаҳои хроматографии  Силуфол (Silufol UV - 254 )  ва  Мерк (D - 

Riesselgel 60 ), инчунин хроматографи FN 14 (истеҳсоли Олмон) ва ММ  

(истеҳсоли Россия) гузаронида шуданд.  

Муайянкунии нишондиҳандаи шикасти рушноии моддаҳои 

таҳлилшаванда дар Рефрактометри  тамғаи ИРФ 56М (истеҳсоли Россия)  

гузаронида шуд. Ҳарорати гудозиши моддаҳои кристаллӣ тавассути асбоби 

Вoetus (истеҳсоли Олмон)  муайян карда шуд. Таҳлили спектрии спектрҳои 

инфрасурхи моддаҳои таҳлилшаванда бо истифода аз асбоби Спекорд - 75 

(истеҳсоли Олмон) ва таҳлили спектри ултрабунафш дар дастгоҳи 

спектрофотометри Вruker AM-300 гузаронида шуданд. Термограммаи  

кислотаҳои гуминии ҳосилшуда  бо усули калориметрӣ  дар асбоби DSC- 

204 F1 таҳқиқ гардиданд.  

2.2.2.  Муайян намудани нишондиҳандаҳои физикӣ ва химиявии 

намунаҳои ангишти таҳқиқшаванда 

 

Нишондиҳандаҳои физикӣ ва химиявии намунаҳои ангиштҳои 

таҳқиқшаванда дар зер оварда шудааст: 

а)  зичии намунаҳои ангишти таҳқиқшаванда; 

Зичии ангишт мувофиқи формулаи  

ℽ =m / V,                                              (2.1) 

ки дар он ℽ₋зичӣ,г/см3; m₋массаи намуна, г;V₋ҳаҷми намунаи 

санҷидашаванда,см3, мебошанд, ҳисоб карда шуд. Массаи намунаи ангишт  

бо роҳи баркашидани он то саҳеҳии 0.01 г ва ҳаҷми он бо роҳи чен 

намудани ҳаҷми оби дар силиндри намунадор рехта муайян карда шуданд.  

Зичии ангишт аз миқдори моддаҳои таркибаш вобаста мебошад. 

Маълум аст,ки карбон дар табиат на танҳо дар намуди ангишт, балки боз 

дар таркиби моддаҳои аллотропии он низ вуҷуд дорад (расми 2.1), ки онҳо 

аз рӯи сохтори панҷаравии худ аз якдигар фарқ  ва зичии гуногун доранд. 

Агар ангиштҳо таркиби якхела дошта бошанд, пас зичии онҳо низ 

қиматҳои ба якдигар наздик доранд. 

    

Расми 2.1. - Сохти атомии модификатсияҳои аллотропии карбон: a) алмос; 

b) графит; c) лонсдейлит; d) флюрен С60 ; e) флюрен С540;, f) флюрен С70 ; g) 

карбони аморфӣ; h) нанонайчаи карбонӣ 

б) намнокии намунаи ангишти таҳқиқшаванда; 

Барои муайян намудани намнокии ангишт 6 г намунаи баркашидаи 

онро дар тигел ҷой  намуда, давоми 3 соат дар шкафи хушккунак зери 

ҳарорати 110оС тафсонида шуд. Баъди дар эксикатор хунук намудани 

намунаи ангишт ва онро баркашидан, намнокии ангиштро аз формулаи  

W= (m1-m2)·100 / m1,                      (2.2) 

ки дар он W₋намнокии ангишт, %; m1 = 6 г - массаи намунаи намдори 

ангишт,г; m2₋массаи намунаи  хушки ангишт,г, мебошанд, ҳисоб  карда 

шуд. 

в) хокистарнокии ангишти таҳқиқшаванда; 

Барои муайян намудани хокистарнокии  ангишт 5 г намунаи  хушки 

хокакардашудаи онро  дар тигел гирифта, дар печи муфелӣ дар ҳарорати 

650-7000С муддати 6 соат то расидан ба массаи доимиаш сӯзонида шуд.  

Массаи боқимондаи намунаи ангиштро баъди сӯзонидан баркашида, 

хокистарнокии онро аз формулаи  

Aa= (m1-m2)·100 / m1,                                  (2.3) 

ки дар он Aa,% – хокистарнокии ангишт;  m1 =5 г – массаи намунаи ангишт 

то сӯзонидан, г; m2    –массаи намунаи ангишт баъди сӯзонидан, г, 

мебошанд, ҳисоб намудем.  

г) массаи органикии таркиби ангишт        

Массаи органикии таркиби ангишт аз формулаи  

Mo = 100  –  W – A,                                           (2,4) 

ки дар он W₋намнокии ангишт,%; A₋хокистарнокии ангишт,%, мебошанд, 

ҳисоб карда мешавад.      

Дар ҷадвали 2.3 нишондиҳандаҳои физикию кимиёвии намунаҳои 

ангиштҳои таҳлилшаванда ҷамъбаст шудаанд. 

Ҷадвали 2.3. - Нишондиҳандаҳои физикию кимиёвии намунаҳои 

ташхисшудаи ангиштҳои санҷишӣ 

Ангишт ва 
таркиби  он 

Фон₋ 

Яғноб 
Шӯроб Зиддӣ Назар 

Айлоқ 

Сайёд Ҳакимӣ Тошку₋ 
Тан 

ℽ, г/см3 1.479 1.484 1.465 1.484 1.559 1.50 1.455 

W, % 2.70 8.71 4.26 1.84 5.32 4.66 6.68 
Aa, % 5.06 10.96 27.6 6.92 29.60 13.4 18.90 

Моддаҳои 
тезҷудоша₋ 
ванда,% 

21.96 24.63 25.69 7.0 22.35 28.58 25.2 

С, % 83.54 76.54 45.81 83.86 40.24 45.83 42.4 
Н,% 5.04 5.08 3.78 5.77 3.12 3.35 3.14 
 S,% 0.32 1.05 1.27 1.45 0.81 0.88 1.65 
Массаи 

органикӣ,% 

92.24 80.33 68.14 91.24 65.08 81.94 74.42 

Қобилияти 

гармидиҳии, 
ккал/кг: паст 

баланд 

 
 
6410,3 
7851,4 

 
 
5400,3 
6670,9 

 
 
4833,0 
6986,5 

 
 
7650,4 
8210,5 

 
 
4380,6 
5429,3 

 
 
6191,0 
7039,5 

 
 
4895,8 
6620,0 

 

Фарқият дар нишондиҳандаҳои зичии ангиштҳои санҷидашуда  то 

7,15% аст, ки бузургии ночиз буда, сохтори якхела доштани ҳамаи 

ангиштҳои санҷидашударо нишон медиҳад.  Хокистарнокии ангиштҳои 

конҳои Фон₋Яғноб, Шӯроб ва Назар₋Айлоқ паст, вале дигар ангиштҳои 

ташхисшуда баланд аст. Мувофиқан миқдори карбони таркиби онҳо ва 

қобилияти гармидиҳии онҳо паст  мебошад. 

д) миқдори моддаҳои гуминӣ дар таркиби ангишт;                 

Миқдори моддаҳои гуминӣ дар таркиби ангишт бо таври дар 

маҳлули 1% ₋и ишқори NaOH экстрактсия  намудани онҳо муайян карда 

шуд. Кислотаҳои гуминӣ тавассути ба гуминати натрий таъсир намудани 

кислота таҳшон карда шуданд. 

Қобилияти гармидиҳии пасттарин ва баландтарини намунаҳои 

ангиштҳои ташхисӣ бо истифода колориметри навъи Changsha kaiuyuan 

Instruments Co., Ltd (Хунан, Чин) таҳқиқ гардиданд. Дар раванди   

таҳқиқотҳои гузаронида  маълум карда шуд, ки моддаҳои мутаалиқ ба 

пайвастагиҳои ғайриорганикии таркиби ангиштҳои таҳқиқшаванда 

ҳангоми  сӯхтани ангишт бевосита ба оксидҳои олии худ табдил меёбанд. 

Ин амал метавонад боиси он гардад, ки оксидҳои ҳосилшуда гармиро ба 

худ ҷазб намуда, сабабгори коҳишёбии нишондиҳандаи химиявии хосияти 

энергиябарандагии ангишт гарданд.  

Нишондиҳандаҳои хосиятҳои физикию химиявии ангиштҳои 

ташхисшуда метавонанд барои коркарди технологияҳои аз ангишт 

ҳосилкунии маводҳои органикӣ, гази генераторӣ ва дигар маҳсулоти аз он 

ҳосилшаванда мусоидат намоянд. 

е) нишондиҳандаи шикасти рӯшноии экстракти ангишт; 

Бузургии шикасти рӯшноӣ ё коэффитсиенти рефрактсия яке аз 

нишондиҳандаҳои муҳими физикии моддаҳои экстрактии таркиби ангишт 

мебошад.  Намунаи экстракти ташхисшавандаро ба миқдори 1₋2 чакра бо 

истифодаи чакрарез болои шишаи бо спирти этанолӣ  ва қоғази филтрӣ 

тоза кардаи рефрактометр рехта, шишаро бо намунаи ташхисшаванда дар  

призмаи рефрактометр мегузоранд. Найчаи окуляри асбобро тавре тоб 

медиҳанд,ки нури офтоб ё нури сунъӣ ба сатҳи экстракт равона шавад. 

Тавассути дастаи ба низомдароварандаи рефрактометр  нишондиҳандаи 

шикасти рушноиро аз бузургии   [n]D=1.3 зиёд намуда, то ҳолате тағйир 

медиҳанд,ки хати уфуқӣ дар мобайни тарафҳои торикӣ ва равшании асбоб 

ҷойгирад. Дар ин ҳолат,нишондиҳандаи коэффитсиенти шикасти 

рӯшноиро чен мекунанд. 

ё) миқдори умумии моддаҳои кислотагии таркиби  экстракти ангишт; 

Барои муайян намудани моддаҳои кислотагии таркиби экстракти 

ангишт аз нишондиҳандаи химиявии  адади кислотагӣ (АК) истифода 

намудем. 

Аз ҳар  экстракти ташхисшаванда се ҳисса ба миқдори ҳар кадом 0.5 

г± 0.02 мг гирифта, ба колбаҳои конусшакли ғунҷоиши ҳаҷмиашон 100 см3 

андохта,  ҳар ҳиссаро  дар  50 см3 изопропанол ҳал намудем. Бо мақсади 

муайян намудани нуқтаи баробарвалентӣ ба ҳар омехтаи тайёр  2–3 

қатрагӣ маҳлули 0.1%–и фенолфталеин чаконида, колбаҳоро дар 

омехтакунаки магнитӣ гузошта,  маҳлулҳои онҳоро  омезиш дода, баъд бо 

маҳлули 0.1н  КОН₋и  дар спирти пропанол–2 тайёргардида то нуқтаи 

баробарвалентӣ титронӣ намудем.  Нуқтаи баробарвалентии маҳлул бо 

пайдо шудани ранги сурхи фенолфталеин муайян карда шуд.  

Дар таҷрибаи ҳамроҳии бе мавҷудияти экстракти ангишт   

титронидани изопропанол бо иштироки индикатори истифодашуда  

гузаронида шуд. 

Миқдори умумии моддаҳои кислотагии таркиби  экстракти ангишт 

аз формулаи  

АК = 
(𝑉−𝑉0)∙5.6

𝑚
,                                  (2.5) 

ки дар он  АК–адади кислотагӣ, мг КОН/г; V–ҳаҷми сарфшудаи маҳлули 

0.1н КОН–и дар спирти пропанол –2 тайёркардашуда барои титронии 

маҳлули экстракти ангиштӣ дошта, см3; V– ҳаҷми сарфшудаи маҳлули 0.1н 

КОН  барои титронии изопропаноли  холис (бе экстракти ангиштӣ) 

сарфшуда, см3; 5.6–титри маҳлули 0.1н КОН; m–массаи экстракти 

таҳқиқшаванда, мебошанд, ҳисоб мекунанд. 

к) экстраксияи муми  таркиби ангишти санҷишӣ; 

Миқдори муми таркиби   ангишт бо усули экстраксиякунии гарм дар 

дастгоҳи Сокслет (расми 2.1) муайян карда шуд.  

Расми 2.1.  - Дастгоҳи Сокслет: 1 – чубчаи  омехтакунаки магнитӣ; 2 – 

колбаи курашакли  гармитобовар; 3 – найчаи буғинтиқолдиҳанда; 4 – 

патрон барои ҷойгир намудани маводи санҷишӣ; 5 – намунаи ангишти 

санҷишӣ; 6 – сифон; 7 – лулаи интиқоли экстракти ҳосилшуда аз сифон; 8 – 

найчаи шишагини васлкунанда; 9 – хунуккунаки баргарданда барои 

конденсатсия намудани буғҳои экстрагент; 10 – найчаи обдароии 

хунуккунаки баргарданда; 11 – найчаи обпартоии хунуккунаки 

баргарданда 

Миқдори баркашидаи хокаи хушки андозаи донаҳояш то  0.2 – 0.3 

мм дар патрони асбоб ҷойгир карда, тавассути  гарм намудани толуол,ки 

дар колбаи 2 пешакӣ андохта шудааст, буғронӣ  мекунанд. Миқдори 

мумро дар таркиби ангишт  баъди хунукшавии он нисбати миқдори 

намунаи ангишти санҷишӣ ҳисоб мекунанд.  

к1) қобилияти ҳалшавии  компонентҳои  таркиби ангишт дар 

ҳалкунандаҳои  органикӣ; 

Раванди ҳалшавии компонентҳои таркиби ангишт дар 

ҳалкунандаҳои органикии зерин:хлороформ, этилатсетат, гексан, гептан ва 

бензол  бо истифодаи усули экстраксияи гарм дар дастгоҳи Сокслет омӯхта 

шуд.  Массаи моддаҳои дар ҳалкунанда ҳалшаванда ҳамчун  фарқи массаи 

ангишт то гузаронидани санҷиш ва массаи он баъди анҷоми таҷриба ҳисоб 

карда шуд. Намунаи ангиштро то андозаи донаҳояш 0.1₋0.3 мм дар осёби 

озмоишгоҳӣ майда намуда, дар халтачаҳои пахтагии андозаашон 3х3 см 

ҷойгир намуда, дар асбоби Сокслет мегузоранд ва   дар ҳарорати мувофиқ 

ба ҳарорати ҷӯшиши экстрагентҳои истифодашаванда давоми то 390 

дақиқа экстрактсия намудем. Экстрагентҳои интихобшуда пеш  аз 

гузаронидани таҳқиқот буғронӣ  карда шуданд. Натиҷаҳои ҳалшавии 

маводҳои таркиби ангиштҳо дар ҳалкунандаҳои истифодашуда дар 

расмҳои 2.2 ₋ 2.8  нишон  дода шудаанд. Вобаста аз қобилияти ҳалкунии 

моддаҳои органикӣ ҳалкунандаҳои истифодшударо дар қатори зерин 

ҷойгир кардан мумкин аст:бензол; хлороформ; этилатсетат; гексан ва 

гептан. Ҳалшавии моддаҳои таркиби ангиштҳо дар бензол нисбат дар 

дигар ҳалкунандаҳо  аз 2 то 3.5 маротиба зиёд аст. Дар ҳамаи ҳалкунандаҳо 

раванди ҳалшавии маводҳои таркиби антратсити Назар₋Айлоқ суст 

мегузарад,ки аз сохтори нисбатан боқуввати он шаҳодат медиҳад. 

 

 

Расми 2.2. - Ҳалшавии моддаҳои таркиби ангишти Ҳакимӣ дар 

ҳалкунандаҳои органикӣ: 1₋гептан;  2- гексан; 3- этилатсетат; 4- хлороформ; 

5- бензол 

Расми 2.3. - Ҳалшавии моддаҳои таркиби ангишти Тошқутан дар 

ҳалкунандаҳои органикӣ: 1₋гептан;  2- гексан; 3- этилатсетат; 4- хлороформ; 

5- бензол 

 

 

Расми 2.4. - Ҳалшавии моддаҳои таркиби ангишти Шӯроб дар 

ҳалкунандаҳои органикӣ: 1₋гептан; 2- гексан; 3- этилатсетат; 4- хлороформ; 

5- бензол 

Расми 2.5. - Ҳалшавии моддаҳои таркиби ангишти Фон₋Яғноб дар 

ҳалкунандаҳои органикӣ: 1₋гептан;  2- гексан; 3- этилатсетат; 4- хлороформ; 

5- бензол 

 

 

Расми 2.6. - Ҳалшавии моддаҳои таркиби ангишти Назар Айлоқ дар 

ҳалкунандаҳои органикӣ: 1₋гептан;  2- гексан; 3- этилатсетат; 4- хлороформ; 

5- бензол 

Расми 2.7. - Ҳалшавии моддаҳои таркиби ангишти Сайёд дар 

ҳалкунандаҳои органикӣ: 1₋гептан;  2- гексан; 3- этилатсетат; 4- хлороформ; 

5- бензол 

 

 

Расми 2.8. - Ҳалшавии моддаҳои таркиби ангишти Куртегин дар 

ҳалкунандаҳои органикӣ: 1₋гептан;  2- гексан; 3- этилатсетат; 4- хлороформ; 

5- бензол 

ж) ҷудокунии кислотаҳои гуминии  таркиби ангишти санҷишӣ; 

8 г ангишти хокакардашудаи хушки пешакӣ аз битум ҷудокардаро 

дар колбаи конусшакли тагҳамвори ғунҷоиши ҳаҷмаш 500 мл андохта, ба 

болояш   160 мл диметилсулфоксид илова мекунанд. Ба омехтаи ҳосилшуда  

3 мл маҳлули ишқори натрии  3н (рН 11) илова карда, бо истифода аз 

омехтакунаки магнитӣ  давоми   3 соат дар ҳарорати 40-500С омезиш дода, 

сипас омехтаи реактсиониро полоида, ба маҳлули полоишшуда (филтрат)  

60 мл  маҳлули HCl- и 5%  илова мекунанд. Кислотаҳои гуминӣ таҳшин 

мешаванд.  

Моддаи таҳшиншударо  дар аввал аз сентрифуга  гузаронида, пас 

декантатсия  мекунанд. Баъд бо оби соф  то пайдо шудани муҳити 

мувозинатии рН 7 мешӯянд ва дар шкафи вакуумӣ хушк мекунанд. Массаи 

хушкшударо баркашида, қимати онро ба бузургии  миқдори намунаи  

санҷишӣ тақсим намуда, миқдори кислотаҳои гуминиро дар таркиби 

ангишти таҳлилшаванда ҳисоб мекунанд. 

з)  таҳлили хроматографии  кислотаҳои гуминии  таркиби  ангишти 

таҳқиқшаванда; 

Тозагии  кислотаҳои гусминии таҳқиқшаванда бо гузаронидани 

таҳлили хроматографӣ  дар камераи хроматографӣ (расми 2.9)  санҷида 

шуд. 

Расми 2.9. - Камераи  хроматографӣ: 1 - девори камера; 2 - пояи шишагин; 3 

– кювета; 4 – табақча барои ҷойгир намудани системаи хроматографӣ; 5 – 

қоғази хроматографӣ; 6 – қулфи  Бунзен дар сарпӯши камера 

Таҳлили хроматографӣ бо истифодаи системаҳои хроматографии 

дар зерпункти 2.2.1 нишон додашуда гузаронида шуд. Барои гузаронидани 

таҳлили хроматографии коғазӣ, коғази   хроматографро бо андозаи 20 х 

30см бурида, онро  1 см боло аз қисми поёнаш  бо қалам хат кашидем. 

Тарзи иҷрои ин амал мувофиқи нишондоди расми 2.10 иҷро карда шудааст.  

 

Расми 2.10. - Намунаи омодашудаи хроматографияи қоғазӣ ва 

чакрарезҳои дар амалиёти озмоишӣ истифодашаванда: а -силиндр барои 

гузаронидани хроматографияи қоғазӣ; б-тасмаҳои қоғазӣ аз панҷ 

хроматограмма; в-микрочакрарезҳо: 1 -  тиббӣ; 2 –  аналитикӣ; 3,4 - 

ченакдор барои гирифтани миқдори муайяни маҳлули кислотаи гуминии 

таҳлилшаванда 

Барои санҷиши хроматографӣ ба ҳайси ошкоркунандаҳои 

хроматографӣ  буғи йод, маҳлули нингидрин ва маҳлули бромфеноли 

кабуд истифода шуданд. Дар таҳлили хроматографии коғазӣ ва тунукқабат  

муайянкунии кислотаҳои гуминии таркиби ангиштҳо аз рӯйи 

коэффитсиенти тақсимшавии онҳо дар рӯйи хроматограмма ( Rf   ) бо 

истифода аз маҳлули бромфеноли кабуд гузаронида шуд. 

БОБИ 3. АСОСҲОИ ФИЗИКӢ ₋КИМИЁВИИ ТЕХНОЛОГИЯИ 

ИСТЕҲСОЛИ КИСЛОТАҲОИ ГУМИНӢ АЗ  АНГИШТИ КОНҲОИ 

АСОСИИ ТОҶИКИСТОН 
 

3.1. Технологияи коркарди ангишт барои ҳосил намудани кислотаҳои 

гуминӣ 

Барои ҳосил намудани кислотаҳои гуминӣ аз ангишти конҳои 

асосии Тоҷикистон технологияи коркарди онро,ки дар Расми 3.1 нақшаи 

он оварда шудааст, истифода намудем [111]. 

 

         Хлороформ    Мум   Na4P2O7       NaOH 

Ангишт 

                                                                                                           3% HCl 

                                                                                                            0.5% NaOH    

 

Расми.3.1. - Нақшаи технологии зинаҳои коркарди ангишт барои ҳосил 

намудани кислотаҳои гуминӣ:1- майдакунии  ангишт то андозаи  0.1-0.3 

мм; 2- экстрактсиякунии мум аз таркиби ангишт бо хлороформ; 3-

ҷудокунии омехтаи мумӣ аз таркиби ангишт; 4-экстрактсиякунии ангишти 

аз мум тозашуда бо маҳлулҳои Na4P2O7 ва NaOH; 5- сентрофугикунии 

хамираи ангиштӣ;  6- ҷудокунии маҳлули экстрактӣ аз таҳшини хамираи 

ангиштӣ;  7- ишқорӣ намудани таҳшини хамираи ангиштӣ бо маҳлули 0.5 

%₋и NaOH;8- омехта намудани маҳлули экстрактӣ бо маҳсулоти ишқорӣ ва 

туршкунии омехта бо маҳлули 3%₋и HCl; 9-ҷудокунии маҳлули обӣ аз 

таҳшин;10- ҳосил намудани таҳшини сахти кислотаҳои гуминӣ; 11- хушк 

намудани таҳшини кислотаҳои гуминӣ; 12- истифодаи кислотаҳои гуминӣ 

дар истеҳсолоти нуриҳои органикию минералӣ барои растаниҳо 

 

То экстраксиякунии намунаи ангишт онро дар осиёби озмоишӣ то 

андозаи донаҳояш 0.1₋0.3 мм коркард намуда, суда менамоянд. Хокаи 

андозаи донаҳояш 0.1₋0.3 мм тез коркард мешавад. Тартиби гузаронидани 

раванди коркарди ангишт, пайдарҳамии амалиёти технологӣ  ва маводҳои 

1 2 3 4 5 6 

7 8 9 10 11 12 

истифодашаванда аз нақшаи технологӣ айён аст. Экстраксияи моддаҳои 

органикӣ дар  дастгоҳи Сокслет амалӣ карда мешавад. 

Пеш аз амалиёти технологӣ дар аввал намунаи ангишти 

санҷидашавандаро бо бензини навъи AU- 96 ҳамчун экстрагент дар 

дастгоҳи Сокслет,ки бо хунуккунаки обӣ таҳҷизонида шудааст, экстраксия 

намудем, то ки аз муми таркибаш ҷудо шавад. Пас раванди 

экстраксиякунии ангиштро бо маҳлулҳои  ишқори натрий (NaOH) ва 

пирофосфати натрий (Na4P2O7) амалӣ намудем. Сабаби интихоби бензини 

навъи AU- 96 ба ҳайси экстрагенти мум дар он аст, ки дарёфти он чандон 

мушкил набуда, нисбат ба ҳалкунандаҳои органикӣ аз қабили хлороформ, 

этилатсетат, бензол, гексан,гептан ва ғайра арзон мебошад ва дар ҳолати 

коркарди саноатии ангишт арзиши истеҳсоли кислотаҳои гуминиро кам 

мекунад. Инчунин, бензин қобилияти баланди экстраксиякунии зифти 

ангишт, пайвастагиҳои фенолӣ ва карбонгидрогенҳоро дорад. Ин 

коркарди технологӣ аз ҳисоби камшавии миқдори пайвастагиҳои ҳалшуда  

ба зиёдшавии ҳиссаи массаи кислотаҳои гуминии таркиби ангишт 

мусоидат менамояд.  

Таҳлилҳои гузаронидашудаи таҷрибавӣ нишон доданд, ки  

кислотаҳои гуминии  таркиби ангиштҳои таҳқиқшаванда  дар об 

ҳалнашаванда мебошанд, вале намакҳои натрийгии онҳо дар об хуб ҳал 

мешаванд. Ин хосиятро ба инобат гирифта, дар технологияи 

коркардгардида хокаи ангишт пас аз экстраксияи гарм бо  маҳлулҳои 

ишқори натрий (NaOH) ва пирофосфати  натрий (Na4P2O7) коркард 

мегардад. Чунин коркарди технологӣ ба он мусоидат менамояд, ки 

кислотаҳои гуминӣ ба намакҳои натрийгии худ табдил ёбанд.  

Бо мақсади аз шакли намак ба ҳолати озод гузаштани кислотаҳои 

гуминӣ  маҳлули намакҳои натрийгии ин кислотаҳо тавассути  истифодаи  

маҳлули 3%₋и HCl турш карда мешаванд, то ки аз маҳлул  таҳшин шаванд. 

Пас кислотаҳои гуминиро аз маҳлул ҷудо намуда, хушк мекунанд ва барои 

истеҳсоли кимиёвии маводҳои лозима, мисли нуриҳои органикию 

минералӣ барои растаниҳо, истифода мебаранд. 

3.2. Таҳлили сифатӣ ва миқдории  кислотаҳои гуминии таркиби ангишти 

конҳои  Тоҷикистон 
 

Дар таҳқиқоти  [112₋114] мувофиқи  технологияи дар зербоби 3.1 

пешниҳодшуда  коркарди намунаҳои ангиштҳои конҳои Ҳакимӣ,  Шӯроб, 

Фон-Яғноб, Назар – Айлоқ, Зиддӣ, Куртегин, Сайёд ва Тошқутанро иҷро 

карда шуда, кислотаҳои гуминӣ ҳосил ва  миқдори онҳо  муайян шудаанд. 

Тартиби гузаронидани таҳқиқот  чунин аст: намунаи ангиштро то массаи 

доимиаш хушк намуда, мувофиқи нишондоди пункти  к)₋и зербоби 2.2.2 аз 

мум ҷудо мекунанд. Миқдори муайяни онро баркашида, ба колбаи А 

меандозанд ва ба болояш маҳлули Na2P2O5 +NaOH (KOH) +H2O мерезанд 

ва омехтаи ҳосилшударо  давоми то 2 соат дар омехтакунаки магнитӣ 

ҷунбонида, аралаш мекунанд.  Баъд хамираи ҳосилшударо аз сентрафуга 

гузаронида, маҳлули онро ба колбаи Б мерезанд. Боқимондаи таҳшониро 

бо маҳлули 1%₋и Na(OH) (ё KOH) ду₋се маротиба шуста, маҳлулро дар 

колбаи Б ҷамъ мекунанд, таҳшониро дар колбаи А мемонанд. 

Таҳшонии дар колбаи А мондаро боз бо маҳлули ишқор шуста, пас 

аз сентрафуга мегузаронанд.Маҳлули гузаштаро боз ба колбаи Б мерезанд. 

Маҳлули колбаи Б₋ро меполонанд ва баъд ба колбаи ҳаҷмаш 1 л 

андохта бо об пур мекунанд. Аз колбаи  ҳаҷмаш 1 л 100 мл маҳлулро 

гирифта ба он   маҳлули 5 %₋и кислотаи НCl₋ро  то ҳосил шудани омехтаи 

нишондиҳандаи гидрогениаш рН 3  ҳамроҳ мекунанд. Дар натиҷа 

кислотаҳои гуминӣ  таҳшин мешаванд. Моддаҳои  дохили колбаи 

таҳшиндорро полида, таҳшини мондаро то массаи доимиаш хушк 

мекунанд ва пас бар мекашанд. Миқдори  массаи хушкшудаи боқимондаи 

ангишт m1 ⁻ ро бе баҳисобгирии миқдори хокистари таркиби он аз 

формулаи зерин ҳисоб мекунанд  



66 
 

m1 =m 
100−(Wa

  + Aa
  )

100
 ,                    (3.1)   

ки дар он   m – массаи ангишти ташхисшуда, г; Wa –намнокии ангишти 

ташхисшуда  %; Аа –  миқдори хокистар пас аз сӯзонидани кислотаҳои 

гуминӣ, %, мебошанд.  

 Миқдори умӯмии   кислотаҳои гуминии  ҳосилшуда   аз формулаи:   

mх  =
100  v(m1 -m2)

V1  m
,                   (3.2) 

ки дар он  mх – миқдори  умумии кислотаҳои гуминӣ дар таркиби ангишт, 

%; m1 - массаи кислотаҳои гуминии хушкгардида, г; m2 – массаи хокистар 

дар таркиби  КГ, г; m ₋массаи умӯмии  намунаи санҷидашуда,г; V – ҳаҷми  

маҳлули ишқории истифодашуда, мл; V1 – ҳаҷми  маҳлули аликвотии 

сарфшуда  барои таҳшин намудани кислотаҳои гуминӣ, мл, мебошанд, 

ҳисоб  мекунанд [112]. 

Натиҷаҳои муайянкунии  миқдори кислотаҳои гуминӣ дар таркиби 

ангиштҳои санҷидашаванда  дар ҷадвали 3.1 пешниҳод шудаанд. 

 

Ҷадвали 3.1. - Миқдори КГ дар таркиби ангиштҳо [112₋114] 

22.2 

 

16.6 

 

16.5 

 

15.4 

 

13.2 

 

9.6 

 

7.4 

 

5.8 

 

Барои ошкорбинии маҳсулнокии ангиштҳои санҷидашуда оиди 

дороии кислотаҳои гуминӣ дар таркибашон дар Расми 3.2 диаграммаи 

тағйирёбии миқдори кислотаҳои гуминӣ дар таркиби ангишти 

захирагоҳҳои номбаршуда  оварда шудааст [114].  

Расми 3.2. - Миқдори муайян-шудаи КГ дар таркиби ангишти: 1₋Шӯроб; 
2₋Сайёд; 3₋Зиддӣ; 4 ₋ Фон Яғноб; 5₋Куртегин; 6₋Назар Айлоқ; 7₋Ҳакимӣ;  
8₋Тошқутан 
 

Аз ин диаграмма дида мешавад,ки дар ангишти Шӯроб зиёда аз 

панҷяки таркибашро кислотаҳои гуминӣ ташкил медиҳанд, дар таркиби 

ангишти Фон₋Яғноб  миқдори  кислотаҳои гуминӣ 15.4%, вале дар таркиби 

ангиштҳои  Ҳакимӣ ва Тошқутан миқдори онҳо ҳамагӣ мувофиқан 7.4 % ва 

5.8 % мебошад. Вобаста аз миқдори кислотаҳои гуминӣ дар таркиби 

ангиштҳои санҷишӣ маҳсулнокии коркарди онҳоро барои истеҳсоли 

нуриҳои минералию органикии кислотаҳои гуминидошта бо назардошти 

мавқеъи ҷойгирӣ ва имконияти истеҳсолию иқтисодии конҳои онҳо ҳисоб 

кардан мумкин аст. 

 

3.3. Ҳосилкунии кислотаҳои гуминӣ бо истифодаи кислотаи нитрат 

           

Дар зербоби 3.2. туршкунии  экстрактҳои ишқории аз таркиби 

ангишт ҷудошуда бо истифодаи кислотаи HCl гузаронида шуд. Барои 

муайян наму₋ дани таъсири аниони кислотаҳо ба раванди ҷудошавии 

кислотаҳои гуминӣ туршкунӣ ё оксидшавии ангиштро бо истифодаи 

кислотаи нитрат (НNO3)₋и ғализиаш гуногун гузаронидем [115]. Азбаски 

ҷудокунии кислотаҳои гуминӣ аз таркиби ангиштҳо аз рӯйи механизми 

якхела мегузарад, бинобар он таҳқиқоти муайянкунии таъсири кислотаи 

нитратро ба оксидшавии ангишт фақат дар намунаҳои конҳои Фон₋Яғноб 

ва Шӯроб, ки бо таври саноатӣ коркард мешаванд, гузаронида шуданд. 

 

3.3.1. Таъсири кислотаи нитрат (НNO3) ба раванди ҷудошавии кислотаҳои 

гуминӣ аз ангишти кони Фон₋Яғноб 
 

Мувофиқи қиматҳои ҷадвали 3.1 ҳангоми истифодаи кислотаи HCl 

барои туршкунии моддаҳои таркиби ангишт аз ҳосилшавии кислотаҳои 

гуминӣ аз ангишти Фон₋Яғноб 15.4% ва аз ангишти Шӯроб₋22.26% 

мебошад. Мувофиқи маълумоти [116], миқдори кислотаҳои гуминӣ дар 

таркиби ангишти кони Шӯроб  нисбати таркиби ангишти Фон ₋Яғноб 

бисёртар аст. Ангишти рӯзадаи кони Шӯроб 10.74%, вале ангишти шахтаи 

№8 дар чуқурии 150 м₋ 24.01% кислотаҳои гуминӣ дорад. Дар намунаҳои 

санҷидашудаи ангишти кони Фон₋Яғноб миқдори кислотаҳои гуминӣ аз 

0.711% то 8.15% мебошад. Натиҷаи муайянкунии миқдори кислотаҳои 

гуминӣ дар таркиби ангишти Шӯроб ба натиҷаи дар боло муайянкардаи 

мо наздик аст, вале дар таҳқиқоти [116]  миқдори кислотаҳои гуминӣ аз 

ангишти Фон₋Яғноб аз нишондиҳандаи муайян кардаи мо хеле фарқият 

дорад. Мумкин сабаб дар он бошад,ки дар ин таҳқиқотҳо намунаҳои 

гуногуни ангишти Фон₋Яғноб истифода шудаанд. 

Таъсири кислотаи нитрат ба раванди ҷудошавии кислотаҳои гуминӣ 

аз таркиби ангишт дар намунае гузаронида шуд,ки ҳамагӣ 1.05% 

кислотаҳои гуминӣ дорад. Таҷрибаро бо тағйир додани бузургиҳои зерин 

гузаронидем: консентратсияи кислотаи HNO3  30; 40 ва 50%; давомнокии 

раванди экстрак₋ сияшавии кислотаҳои гуминӣ аз таркиби ангишт аз 5 

дақиқа то 40 дақиқа; таносуби миқдории “ангишт:кислота“=(1:0,5)₋1:2; 

ҳарорати раванди экстрактсиякунии кислотаҳои гуминӣ₋ 45оС [115]. 

Натиҷаҳои таҳқиқот дар ҷадвали 3.2 ҷамъбаст шудаанд. 

Ҷадвали 3.2. - Экстрактсияшавии кислотаҳои гуминии ангишти Фон₋Яғноб 

зери таъсири кислотаи нитрат HNO3 

Ғализии 

маҳлули 

кислотаи HNO3 

 

Таносуби 

миқдории 

“ангишт:кислота” 

Вақти оксид₋ 

кунии ангишт, 

дақиқа 

Қобилияти экст₋ 

рактсияшавии 

КГ,% 

30 1:1 30 1.36 

30 1:2 30 2.74 

40 1:2 30 7.03 

50 1:2 30 12.03 

50 1:1 10 3.89 

50 1:1 40 6.84 

 

Таҳлили қиматҳои ҷадвали 3.2 маълум мекунад,ки таносуби 

миқдории “ангишт:кислота”, консентратсияи кислота ва вақти таъсири 

кислота ба  ангишт ба  суръати  экстрактсияшавии кислотаҳои гуминӣ аз 

таркиби ангишт таъсири мусбат мерасонанд.Бо зиёд шудани бузургии ин 

параметрҳои раванди экстрактсиякунии кислотаҳои гуминӣ қобилияти 

ҷудошавии онҳо аз таркиби ангишт меафзояд. 

 

3.2.2. Таъсири кислотаи нитрат (НNO3) ба раванди ҷудошавии кислотаҳои 

гуминӣ аз ангишти кони Шӯроб 

 

Таҳқиқоти ангишти кони Шӯроб барои экстрактсия намудани 

кислотаҳои гуминӣ аз таркиби он бо намунаи он,ки таркибаш чунин аст: 

W₋7.9%; Aa ₋16.3%; моддаҳои органикӣ₋75.8%; миқдори КГ дар таркиби 

моддаҳои органикӣ 23.97%, бо таъмин намудани параметрҳои таҷриба: 

таносуби миқдории “ангишт: кислота” = 1:2;  ғализии маҳлули кислота 

50%; ҳарорат 45оС  ва давомнокии раванди экстрактсиякунии кислотаҳои 

гуминӣ 0.5; 1.0; 1.5 ва 2.0 соат мебошанд, гузаронида шуд [115]. Дар 

таҷрибаи зерин фақат вақти коркарди намунаи ангишт бузургии 

тағйирёбанда аст, бинобар он кинетикаи экстрактсияшавии кислотаҳои 

гуминӣ омӯхта шуд.Дар ҷадвали 3.3 натиҷаҳои таҳқиқот оварда шудаанд. 

 

Ҷадвали 3.3.  - Дараҷаи экстрактсияшавии  кислотаҳои гуминӣ аз ангишти 

Шӯроб аз давомнокии коркарди он  

 Миқдори кислотаҳои гу₋ 

минӣ дар таркиби 

моддаҳои органикии 

ангишти Шӯроб     23.95% 

Давомнокии раванди экстрактсияшавии 

кислотаҳои гуминӣ,соат 

0.5 1.0 1.5 2.0 

Миқдори экстрактсия шу₋ 

даи кислотаҳои гуминӣ,% 

62.4 66.6 69.8 74.1 

 

Таъсири  2 соатаи кислотаи 50%₋и  НNO3  ба намунаи ангишти 

Шӯроб имкон дод,ки аз таркиби он то 74.1% кислотаҳои гуминӣ ҷудо 

карда шаванд. Татбиқи ин усул дар истеҳсолоти саноатӣ ба ҳисоб 

намудани нишондиҳандаҳои техникӣ₋иқтисодӣ ниёз дорад. 

Ҳамин тавр, хулоса намудан мумкин аст,ки бо истифодаи кислотаи 

НNO3 аз таркиби ангиштҳо кислотаҳои гуминиро ҷудо намудан имконият 

дорад.Нишондиҳандаҳои самараноки ин усул: ҳарорат 45оС; таносуби 

миқдории”ангишт:кислота” =1:2; вақти коркарди ангишт аз 0,5 то 2 соат; 

ғализии маҳлули НNO3  50%, мебошанд. 

 

3.4. Таҳлили ангиштҳои кони Шишқати Калон барои муайян намудани 

имконияти истифодабариашон дар истеҳсолоти кислотаҳои гуминӣ 
 

Мувофиқи маълумотҳои [4] дар Тоҷикистон зиёда аз 36 кони 

кашфшудаи ангишт ҳаст,ки на ҳамаи ашёи он таҳлили физикӣ₋кимиёвӣ 

шуда, истифодаи истеҳсолӣ мешаванд. Азбаски ин конҳо дар мавзеъҳои 

гуногуни мамлакат ҷойгиранд ва афзоиши босуръати саноатикунонии 

иқтисодиёт дар ноҳияҳо тақозо мекунад,ки онҳо  низ барои истифодабарии 

истеҳсолӣ омода бошанд. Ва яке аз усулҳои босамари истифодабарии 

захираи ангишти ин конҳо ғайр аз ба сифати сӯзишворӣ, боз аз онҳо 

истеҳсол намудани кислотаҳои гуминӣ мебошад,ки аз  онҳо нуриҳои 

органикӣ ₋ минералӣ истеҳсол  намуда, барои ҳосилхез намудани заминҳо 

истифода баранд.    

Яке аз конҳои дар замони шӯравӣ истифодашуда ва ҳозир 

истифодаи он эҳёгардидаи ангишт кони Шишқати Калон мебошад, ки 

захираҳои он 736.7 ҳазор т ангишти  коркарди рӯйизаминӣ ва 4 325,2 ҳазор 

т ангишти коркарди зеризаминӣ дорад. Ангишти он асосан бӯрии тамғаи 

3Б мебошад ва компонентҳои заҳрнок надорад [117].  

Кони Шишқати Калон  давоми конҳои Реват ва Вашан буда, 

майдони ҷойгирии санҷидашудааш 2.6 км2 мебошад [118]. Истифодаи 

ангишти кони Шишқати Калон барои равнақи иқтисодиёти ноҳияҳои 

Панҷакент ва Айнӣ аҳамияти калон дорад. Дар ин ноҳияҳо корхонаҳои 

калони саноатӣ, махсусан корхонаҳои саноати коркарди кӯҳӣ, мавҷуданд 

ва талаботи онҳо барои таъмини маводи энергиябаранда, аз ҷумла ангишт, 

зиёд аст.  

Бо мақсади муайян намудани имконияти истифодабарии истеҳсолии   

ангишти кони Шишқати Калон  таҳлили  аналитикии онро  бо истифодаи 

усулҳои таҷрибавии дар таҳқиқоти мазкур истифодашуда гузаронида, 

хосиятҳои физикӣ ₋кимиёвиашонро муайян намудем. Дар ҷадвали 3.4 

нишондиҳандаҳои хосиятҳои асосии ангишти Шишқат оварда шудаанд. 

Ҷадвали 3.4. - Нишондиҳандаҳои хосиятҳои асосии ангишти Шишқати 

Калон 

Ангишти  Шиш₋ 

қати Калон дар 

мавзеъҳои 

Миқдори маводҳои таркиби ангишт, % 
мас. 

Ҳосилшавии 

кислотаҳои 

гуминӣ,  
% мас. 

 
W 

моддаҳои 
тезҷудо₋ 
шаванда 

 
Aa 

 
С 

болои деҳа 0.26 23.4 28.12 48.22 15.4 

соҳили рости дарё 0.19 19.5 18.0 62.31 3.8 

соҳили чапи дарё 0.12 9.3 8.6 81.98 0.3 

ангишти 
софкарда 

0.27 12.5 20.0 67.23 22.7 

ангишти шах₋ 
таи 8 

0.30 24.0 28.0 47.7 1.7 

партови истеҳ₋ 
солии ангишт 

0.9 20.0 18.0 61.1 2.9 

 

Аз бузургиҳои ҷадвали 3.4 бармеояд,ки миқдори кислотаҳои гуминӣ 

дар  ангишти мавзеъи болои деҳа 15.4% ва дар ангишти софкардаи кон 

22.7% мебошад. Ангишти ин мавзеъҳо барои истеҳсоли  кислотаҳои гуминӣ 

самаранок мебошад, бинобар он барои амалӣ намудани технологияи 

ҷудокунии кислотаҳои гуминӣ таҳқиқоти иловагӣ гузаронидан лозим аст.  

  

3.5. Таҳқиқи сохти молекулавӣ ва хосиятҳои кислотаҳои гуминии таркиби 

ангиштҳои таҳқиқшаванда 
 

Барои амиқ намудани сохтори молекулавии КГ₋и аз  ангиштҳои 

санҷишӣ ҳосилшуда таҳлили спектрометрӣ гузаронида шуд [119]. Дар 

расми 3.3 спектрограммаҳои КГ₋и аз ангиштҳои Зиддӣ, Шӯроб, Сайёд ва 

Назар Айлоқ ҳослкарда нишон дода шудаанд. Характери тағйирёбии 

спектрҳо якхела аст, ки аз мавҷудияти гурӯҳҳои функсионалии якхела дар 

сохтори молекулавӣ ва умӯмияти таркиби КГ₋и аз ангиштҳои гуногун 

ҳосилшуда шаҳодат медиҳад. 

Расми 3.3. - Спектрограммаҳои спектрҳои инфрасурхи маҳлулҳои  кислотаи 

гуминии таркиби ангиштҳои: З₋Зиддӣ; Ш₋Шӯроб; С₋Сайёд; НА₋Назар 

Айлоқ 

Дар ҷадвали 5 нишондиҳандаҳои таҳлили спектроскопияи 

инфрасурхи  КГ₋и аз ангишти кони Шӯроб ҳосил шуда оварда шудаанд.  

 

Ҷадвали 4.5. - Нишондиҳандаҳои  спектри инфрасурхи  кислотаи гуминии 

таркиби  ангишти кони Шӯроб,(υ, см-1) [119] 

Гурӯҳҳои функ₋ сионалӣ 

ва синфи пайвастагиҳои 
идентификатcияшуда 

 

Фурӯбарии 

максималӣ , 
см-1 

Гурӯҳҳои функсиона₋ лӣ  

ва синфи пайвас₋ тагиҳои 
идентификат₋ сияшуда 

Фурӯбарии 

максималӣ , 
см-1 

 
N–Н, O–Н 3394–3348 C–OH 1170-1155 

N–H ва NH2 3259-3223 Эфирҳои мураккаби 

алифатӣ 

 
1185–1155 

С

О

NH
 

3300 С = О 1700 

Робитаи О–Н бо Н 3650-3390 NH2 ва NH 850-700 

Робитаи С–Н дар аминҳо 2880-2835 СН – ароматӣ 770-761 

Кислотаҳои ОН 
робитадошта бо   Н 

2922 С–О 1093-1060 

NH   робитадошта дар  
пиррол 

2852 СО – С (пайвастагиҳои 

гетеросиклӣ) 

1184 

Нитропайваст₋ 

ҳои алифатӣ 
С–NO2 (C–N) 

1380-1350 Пайвастагиҳои ароматии 

бисёрҳалқагӣ 

 

Феноли якатома 1920-1754 Фенолҳои дуатома 1750 

Аз бузургиҳои ҷадвали 4.5 бармеояд, ки фурӯбарии максималии 

спектрӣ  дар  ҳудудҳои  3400-3348 см-1 ошкор гардидааст ва он мутааллиқ 

ба лапиши валентӣ буда, аз мавҷудияти бандҳои NH ва ОH гувоҳӣ 

медиҳад. Дар миёни ин бандҳо  мавҷудияти банди гидрогенӣ сабаби 

фурӯбарии гурӯҳи функсионалии аминӣ   мегардад. Сабаби асосии ин 

ҳолат агрегатсияи ҳастии молекулаҳои гуногун дар таркиби КГ мебошад. 

Лапиши валентӣ ба аминҳои ароматӣ дахл надорад. Ин пайвастагиҳои 

органикиро дар дарозии мавҷи нури онҳо   1400-1300 см₋1   идентификатсия 

намудан имконпазир мебошад. 

Таҳлили спектрометрии спектрҳои инфрасурхи КГ₋ и таркиби 

ангиштҳои таҳқиқшуда  нишон дод, ки дар ҳудуди дарозии мавҷи  3650-

3390 см-1  фурӯбарии хеле васеъ намоён мегардад, ки он ба банди 

гидрогении гурӯҳи функсионалии гидрооксилӣ  (ОН₋ ) тааллуқ дорад. 

 Муайян гардид, ки лағжиши спектрҳои инфрасурх дар дарозии 

мавҷи  200-100 см₋1 пайдо гардида,  ба заиф гардидани бандҳои гидрогении  

гурӯҳҳои функсионалии гидрооксилӣ вобастагӣ доранд. Бо ин сабаб 

фурӯбарии спектрӣ дар басомади нисбатан паст дар дарозии мавҷи  3600 

см-1  ба амал меояд. 

Фурӯбарии максималӣ дар  ҳудудҳои васеъи  спектр ифодагари он 

аст, ки гурӯҳи функсионалии ОН₋ дар молекулаи КГ₋и таҳқиқшаванда 

сабаби пайдо гардидани сохтори агрегатсионнии онҳо мегарданд. Таҳқиқи 

сохти молекулавии КГ муайян  шуд, ки  гурӯҳҳои функсионалии  ОН₋ низ 

ассотсиат₋ сияшуда буда, барои устувории чунин сохтор онҳо низ мисли 

гурӯҳи СООН  саҳми худро мегузоранд. 

Бандҳои гидрогенӣ метавонанд дар шаклҳои гуногун  арзи ҳастӣ 

намоянд, бинобар он  хатҳои  спектрии кислотаҳои гуминӣ  зич ҷой 

гирифтаанд, ки сабаби асосии ин ҳолат мавҷудияти гурӯҳҳои 

функсионалии -ОН, -СО, -NH, NO2, ОН-и  аз ангиштобҳо ва сафедаҳо  ба 

вуҷуд омада мебошанд, ки қисми бандҳои гидрогении 

дохилимолекулавиро ба миён оварда, дар дарозии мавҷи 3700-3950 см-1 

спектрҳои зичро пайдо менамоянд.  

Чунин намуди спектрҳо дар дарозии мавҷи  2000-1500 см-1 низ 

мушоҳида шуданд, ки аз таркиб ва сохти мураккаб доштани экстракти КГ 

гувоҳӣ медиҳад.  

Таҳлили хроматографии КГ₋и таркиби ангиштҳои таҳқиқшуда 

нишон дод, ки дар таркиби онҳо баъзе  ғашҳое ҳастанд, ки барои 

мушоҳидаи фурӯбарии нурҳои спектрҳои инфрасурх дар майдонҳои 

муайяни дарозии онҳо монеъӣ меоваранд.   

Сохти молекулавии КГ₋и ҳосилкарда бо истифода аз  таҳлили 13С 

резонанси магнитии ядроӣ  низ таҳқиқ карда шуд. Натиҷаҳои асосии 

таҳлили 13С резонанси магнитии ядрои КГ₋и  таркиби  ангишти кони 

Шӯроб дар Ҷадвали 4.6   ва нишондиҳандаҳои КГ₋и дигар ангиштҳои 

санҷишӣ дар  расми 3.4 оварда шудаанд.                                                                                                            

Ҷадвали 4.6. - Натиҷаҳои таҳлили 13С резонанси магнитии ядрои КГ₋и  

таркиби ангишти кони Шӯроб [119] 

Ҷаҳиши хим.а Мавқеъи сигналҳо 

20.5-30.1 гурӯҳи  СН3 

26.5-56 гурӯҳи СН2 
39-60 гурӯҳи  СН 
22-38 С  дар СООН  
44-75 гурӯҳи СН2 дар  радикалҳои мураккаб  

42-180 гурӯҳи СН2  дар   - ҳолати гурӯҳи СООН  
59-80 С дар гурӯҳи СН2ОН  
76-90 С дар гурӯҳи СН(ОН)   

118,5-135 карбони ҳалқаи бензолӣ дар о–ҳолат  
134-160 карбони гурӯҳи алкилӣ дар ҳалқаи бензолӣ 
120-151 О ва N ивазшудаи карбони  ҳалқаи ароматӣ  
160-167 карбон дар СООН, дар эфирҳо ва амидҳои 

мураккаб 
190-215 С дар С = О ва  СНО гурӯҳҳо 

      а- нисбати ТМС бо 0,00 ҳ.м. 

Расми 3.4. - Таҳлили спектрии 13С  резонанси магнитию ядроии  КГ₋и 

ангиштҳои: З₋Зиддӣ; Ш ₋Шӯроб; С₋Сайёд; НА₋Назар Айлоқ 

Таҳлили 13С резонанси магнитии ядрои кислотаҳои гумунии  

таркиби ангишти  кони Шӯроб нишон дод, ки дар спектрограммаҳо  

қуллаҳои диапазони фосилаашон кам бо интенсивияти хурд  мавҷуд 

ҳастанд. Дар сарчашмаҳои илмӣ қайд гардидааст, ки кислотаҳои гуминӣ 

сохти молекулавии дақиқи  параметрҳои муайяндоштаро надоранд. 

Натиҷаҳои таҳлили таҷрибаҳои  гузаронидашуда нишон доданд, ки 

кислотаҳои гуминӣ чун  сополимерҳои ғайримунтазами дар молекулаҳои 

худ ҳалқаи бензолдоштаеро  мемонанд, ки дар таркибашон боқимондаҳои 

сафедаҳои нитрогендошта ва ангиштобҳо ҳастанд.  

Инчунин муайян карда шуд, ки тавъамшавии порчаҳои пайвастҳои 

калонмолекула ва хурдмолекулаи органикии таркиби молекулаҳои 

кислотаҳои гуминӣ   бо f- ва d- элементҳо таъсири мутақобила намуда, 

пайвастагиҳои конгломератиро ҳосил менамоянд. Ин пайвастагиҳо марбут 

ба  моддаҳои фаъоли биологӣ мебошанд.    

БОБИ 4. КОРКАРДИ АНГИШТИ ЗАХИРАГОҲҲОИ АСОСИИ  

ТОҶИКИСТОН БАРОИ ИСТЕҲСОЛИ ГАЗҲОИ   ТЕХНОЛОГӢ 

 

4.1. Раванди газкунии  ангишт 

 

Дар зербоби 1.3.1 газкунии ангишт ва роҳҳои амалӣ намудани он 

барои ҳосил намудани “гази генераторӣ” маънидод шудаанд. Дар умум 

хулоса намудан мумкин аст,ки газкунии ангишт ин раванди  табдил додани  

маводи сахти органикии сӯзанда ба омехтаи газҳои низ қобилияти 

сӯзандагӣ дошта мебошад, вале технологияи истифодабарии  ин омехтаи 

газӣ   нисбатан осон амалишаванда буда, имконият медиҳад,ки гази 

генераторӣ   на танҳо  ҳамчун сӯзишворӣ, балки боз ҳамчун реагенти 

химиявӣ барои истеҳсоли бисёр  моддаҳои химиявӣ истифода  шавад. Дар 

умум гази генераториро гази технологӣ номидан мукин аст, зеро гази аз 

ангишт ҳосилшуда  ҳамчун маводи сӯзанда дар ускунатҳои 

гармитавлидкунанда ё ҳамчун маводи кимиёвӣ дар истеҳсолоти моддаҳои 

кимиёвӣ истифода бурда мешавад. Ва ин истифодабарии гази генераторӣ 

мувофиқи технологияҳои марбут ба тарзу усули сӯзонидани моддаҳо бо 

хориҷшавии гармӣ ё дар  реактсияҳои кимиёвӣ ҳамчун реагенти реактсия 

иштирок намуда, моддаҳои кимиёвӣ ҳосил намудан, амалӣ мешавад.   

Гази генераторӣ дар натиҷаи реактсияҳои кимиёвии байни 

элементҳои таркиби ангишт ва таркиби моддаҳои оксидкунандаи онҳо 

ҳосил мешавад. Дар боло қайд шуда буд,ки ба сифати оксидкунандаи 

элементҳои таркиби ангишт асосан оксиген (оксигени тоза ё оксигени 

таркиби ҳаво), буғи обӣ (Н2О), гидроген Н2 истифода мешаванд. Элементи 

асосии таркиби ангишт карбон  (С) мебошад, газшавии  онро бо иштироки 

оксидкунандаҳои зикршуда реактсияҳои  асосии зерин ифода мекунанд 

[54,74]: 

С + О2 = СО2 + 393,6 кҶ,                                (4.1) 

С + Н2О = СО + Н2 – 131,5 кҶ,                      (4.2) 

С + СО2 = 2СО – 172,5 кҶ,                             (4.3) 

СО + Н2О = СО2 + Н2+ 41,0 кҶ,                    (4.4) 

С + 2Н2 = СН4 + 74,9 кҶ,                               (4.5) 

 Н2 + ½ О2 = Н2О + 286 кҶ                              (4.6). 

Дар ҳолати мувозинатии миқдори гармии реактсияҳои экзотермии 

(4.1) ₋ ва (4.4)₋(4.6)  бо миқдори гармии реактсияҳои эндотермии (4.2) ва 

(4.3) раванди газкунии ангишт бе истифодаи гармии аз берун 

таъминшаванда  гузаронида мешавад. Дар ҳолати нарасидани гармии 

реактсияҳои экзотермӣ барои гузаронидани тамоми  раванди газкунии 

ангишт  гармкунии иловагии муҳити газкунии он тавассути сӯзонидани 

сӯзишворӣ ё истифодаи қувваи барқ  амалӣ карда мешавад. Ин раванд 

вобаста аз он аст,ки  гази генератории ҳосилшаванда чӣ таркиб дорад ва 

бо кадом мақсад истифода мешавад: агар ҳамчун сӯзишворӣ истифода 

шавад, пас дар таркиби он бояд миқдори газҳои гармитавлидкунанда Н2, 

СН4 ва СО зиёд бошад, вале дар ҳолати истифодаи гази генераторӣ барои 

истеҳсоли моддаҳои кимиявӣ таркиби он бояд газҳоеро дошта бошад,ки 

дар таркиби моддаи ҳосилшаванда ҳастанд. Мисол, барои истеҳсоли 

аммиак NН3, таркиби гази генераторӣ бояд аз Н2 ва N2 бой буда,  барои 

истеҳсоли  карбамид  СО(NН2)2   боз СО2   дошта бошад.  Бо мақсади ҳосил 

намудани гази генератории таркибаш мақсаднок истифодашаванда 

муносибкунии  параметрҳои  раванди газкунии ангишт гузаронида 

мешавад. 

4.1.1. Модели математикии мувозинии раванди  газкунии ангишт 

 

Чӣ тавре дар боло қайд кардем, ба газҳои сӯзанда 

(гармитавлидкунанда)₋и  раванди газкунии ангишт газҳои Н2, СН4 ва СО  

тааллуқ доранд. Ҳамон қадар,ки миқдори ин газҳо дар таркиби гази 

генераторӣ зиёд бошад, пас қобилияти энергиядиҳии он баланд буда, 

истифодааш ба сифати сӯзишворӣ фоидаовар мебошад. Бо мақсади зиёд 

намудани ҳиссаи ин газҳо дар таркиби гази генераторӣ бояд раванди 

газкунии ангиштро тавре гузаронид,ки дар он  зиёдтар реактсияҳои (4.1), 

(4.2), (4.3) ва (4.5) амалӣ шаванд. Вобаста аз таносуби миқдории  

байниякдигарии моддаҳои оксидкунандаи карбон  (О2:Н2О ё ҳаво:Н2О) ва 

таносуби  миқдории карбон:оксидкунанда (С:О2:Н2О) суръати реактсияи 

дилхоҳро тағйир дода, гази генератории таркибаш муайянро истеҳсол 

намудан мумкин аст. Барои ҳалли ин масъала модели математикии 

мувозинии (баланси)  миқдорҳои масса ва гармии моддаҳои дар раванди 

ҳосилшавии гази генераторӣ иштирокунандаро тартиб дода, бо тағйир 

додани  нишондиҳандаҳои миқдории оксидкунандаҳои карбон  онро тавре 

ҳал мекунем,ки миқдори газҳои гармитавлидкунанда дар таркиби гази 

генераторӣ зиёд бошад [120]. 

Модели математикии баланси масса ва гармии газогенератор дар 

намуди умӯмӣ бо муодилаҳои зерин ифода карда мешавад 

Σmсарф. = Σmҳосил.,                           (4.7) 

   ΣQомад. = ΣQсарф.,                             (4.8) 

ки дар он  Σmсарф. – массаи умӯмии моддаҳои дар раванди газкунии ангишт 

сарфшаванда, кг; Σmҳосил. – массаи умӯмии моддаҳои дар раванди газкунии 

ангишт ҳосилшуда, кг;. ΣQомад. – миқдори умӯмии гармии ба муҳити 

газкунии ангишт дохилшуда, кҶ/кг; ΣQсарф. – миқдори умӯмии гармии  дар 

муҳити газкунии ангишт сарфшуда, кҶ/кг, мебошанд. 

Барои зиёд истеҳсол намудани газҳои гармитавлидкунанда шарти 

ҳалли модели математикии (4.7)₋ (4.8)₋ро чунин қабул мекунем: 

СО2 =min=const; CH4+H2 +СО = max,             (4.9). 

яъне, дар таркиби гази генераторӣ бояд  миқдори  СО2 миқдори камтарин 

ва суммаи газҳои гармитавлидкунанда (СН4+СО+Н2) миқдори зиёдтарин 

бошанд.  

Ҳалли модели математикии (4.7) ₋ (4.8) бо истифодаи усули 

профессор Грум-Гржимайло [121] гузаронида шуд. Дар ҳисобкуниҳо 

миқдори карбони ба СО2 табдилёбанда ҳамагӣ 5-10 % қабул шуда,  

миқдори карбони ба СН4 табдилёбанда аз 5 то  20% тағйир дода шуд,  

карбони  боқимонда  ба СО табдил меёбад. Сулфури таркиби ангишт, дар 

аввал бо оксигени ҳаво оксид шуда, SO2 ҳосил мекунад,ки баъд бо гидроген 

барқарор шуда, ба Н2S табдил меёбад 

S+О2 = SО2 + 3Н2 = Н2S +2Н2О                          (4.10). 

Н2S низ ба қатори газҳои гармитавлидкунанда дохил мешавад, 

қобилияти гармидиҳии он аз 15.44 то 16.73 мҶ/кг  тағйир меёбад. Ҳамин 

тавр,миқдори  умумии газҳои СО, СН4, Н2 ва Н2S  қобилияти 

гармитавлидкунии  гази генераториро муайян мекунад, ки онро аз ҳалли 

модели математикии (4.7)₋(4.9) раванди газкунии  ангишти таркибаш 

маълум муайян мекунем.   

Натиҷаҳои ҳалли модели математикии раванди газкунии ангишт бо 

истифодаи нишондиҳандаҳои таркиби ангишти ташхисшудаи  конҳои  

Зиддӣ, Фон₋Яғноб, Шӯроб ва Назар Айлоқ дар зер  оварда шудаанд. 

Миқдори гази генераторӣ ва таркиби он барои се варианти  раванди 

газкунии ангишт ҳисоб карда шудаанд: а) варианти 1: 10% С мувофиқи 

реактсияи (4.2) ба СО2; 10%С мувофиқии реактсияи (4.5) ба СН4; 80% С 

мувофиқи реактсияи (4.2) ба СО; б) варианти 2: 5% С ба СО2;20% С ба СН4 

ва 75% С ба СО; в) варианти 3: 5%С ба СО2; 15% С ба СН4 ва 80% С ба СО 

табдил меёбанд.Дар ҳамаи вариантҳо S мувофиқи реактсияи (4.10) ба Н2S 

табдил меёбад.  

Баъди муайян намудани таркиби гази генераторӣ миқдори газҳои 

энергиябарандаи таркиби он (СН4, СО,Н2 ва Н2S)₋ро ҳисоб намуда, 

қобилияти гармидиҳии гази аз ангишт ҳосилшаванда Q₋ро муайян 

намудем. Барои ҳисоб намудани бузургии Q қобилияти гармидиҳии газҳои 

энергиябаранда мувофиқи маълумоти [122] чунин қабул шуданд: СН4 ₋ 55.6 

мҶ/кг; СО ₋10.104 мҶ/кг; Н2 ₋141.0 мҶ/кг; Н2S ₋15.4 мҶ/кг.  

4.1.2. Газкунии ангишт барои ҳосил намудани гази генератории 

энергиябарандагиаш баланд 

а) газкунии ангишти кони Зиддӣ; 

Барои газкунӣ 100 кг  ангишти таркиби зерин дошта истифода бурда 

шуд,% мас.: 76.4 С; 4.5 Н; 2.2 N; 4.1 О; 1.3 S; 9.2 Аа (хокистарнокӣ);  2.3 W  

(намнокӣ). Ҳарорати раванди газкунии ангишт дар генератори газкунак 

1000оС мебошад.  Натиҷаҳои ҳалли модели математикии (4.7)₋(4.9) бо 

истифодаи шартҳои вариантҳои 1₋3, дар Ҷадвалҳои 4.1 ва 4.2  ҷамъбаст  

ёфтанд. 

Ҷадвали 4.1. - Баланси материалии раванди газкунии ангишти  Зиддӣ [120] 

Варианти 

газкунӣ 
Харҷи ашё,кг Баромади моддаҳо,кг 

ангишт ҳаво Н2О ҳамагӣ гази 

генераторӣ 

хокистари 
ангишт 

ҳамагӣ 

1 100 75.6 87.6 263.2 254.0 9.2 263.2 
2 100 32.0 88.9 220.6 210.3 9.2 219.5 
3 100 32.0 82.2 214.2 204.7 9.2 213.9 

                                                                                                                                                                                                             

Ҷадвали 4.2. - Таркиб ва қобилияти энергиябарандагии гази 

генераторӣ[120] 

Вари- 
анти 
 

Таркиб (% мас.)  ва қобилияти энергиябарандагии  гази 

генераторӣ,  Q, мҶ/кг 
СО2 СН4 СО Н2 Н2S N2 Σ, % Σг.э,%   Q 

1 11.0 4.0 56.2 4.6 0.5 23.7 100 65.3 14.47 
2 6.7 7.3 67.9 4.9 0.6 12.6 100 80.7 17.92 
3 7.1 9.9 65.3 4.1 0.6 13.0 100 79.9 18.47 

Дар ҳолати амалӣ намудани вариантҳои 2 ва 3 нисбати варианти 1 

миқдори моддаҳои оксидкунандаи компонентҳои таркиби ангишт 

мувофиқан 42,6 кг ва 49 кг кам мешавад,дар ин ҳолат ҳосилшавии гази 

генераторӣ низ ба ин миқдорҳо кам мешавад, вале  қобилияти 

гармибарандагии гази генераторӣ мувофиқан ба 23.8% ва  27.6% меафзояд. 

б) газкунии ангишти кони Фон₋Яғноб; 

Барои газкунӣ 100 кг  ангишти таркиби зерин дошта истифода бурда 

шуд,% мас.: 80.5 С; 4.9 Н; 1.7 N; 2.2  О; 1.3 S; 5.1 Аа;  4.3 W. Ҳарорати 

раванди газкунии ангишт дар генератори газкунак 1000оС мебошад.  

Натиҷаҳои таҳқиқот дар Ҷадвалҳои 4.3 ва 4.4 ҷамъбаст шудаанд. 

Ҷадвали 4.3. - Баланси материалии раванди газкунии ангишти  Фон 

Яғноб[120] 

Вари₋ 
анти 

газкунӣ 

         Харҷи ашё,кг      Баромади моддаҳо,кг 

ангишт ҳаво Н2О ҳамагӣ гази ге₋ 

нераторӣ 

Хокистари 
Ангишт 

Ҳамагӣ 

1 100 88.4 90.9 279.3 273.6 5.1 278.7 

2 100 42.0 86.9 226.9 221.6 5.1 226.7 

3 100 42.0 91.0 233.0 227.6 5.1 232.7 

                                                                                                                                                                                                                 

Ҷадвали 4.4. - Таркиб ва қобилияти энергиябарандагии гази генераторӣ 

[120]      

Вари- 

анти 

Таркиб (% мас.)  ва қобилияти энергиябарандагии  гази 

генераторӣ,  Q, мҶ/кг 

СО2 СН4 СО Н2 Н2S N2 Σ, % Σг.э,% Q 

1 10.8 3.9 54.9 4.6 0.5 25.3 100 63.9 14.28 

2 6.6 9.7 63.6 4.2 0.6 15.3 100 78.1 17.84 

3 6.5 7.1 66.0 5.0 0.6 14.8 100 78.7 18.80 

 

Барои вариантҳои 2 ва 3 камшавии миқдори оксидкунандаҳои 

ангишт нисбати харҷи онҳо дар варианти якум 52.4 кг ва 46.6 кг буда, 

қобилияти гармидиҳии гази генераторӣ мувофиқан  24.9% ва 31.7% зиёд 

мебошад.                                                                                              

в) газкунии ангишти Шӯроб; 

Барои газкунӣ 100 кг  ангишти таркиби зерин дошта истифода бурда 

шуд,% мас.: 78.3 С; 3.5 Н; 1.3 N; 2.4 О; 1.8 S; 6.2 Аа;  6.5 W. Ҳарорати 

раванди газкунии ангишт дар генератори газкунак 1000оС мебошад.  

Натиҷаҳои таҳқиқот дар ҷадвалҳои 4.5 ва 4.6 ҷамъбаст шудаанд. Дар 

раванди амалӣ намудани вариантҳои 2 ва 3 барои оксидкунии ангишти 

Шӯроб миқдории оксидкунандаҳо ба 51 кг ва 45 кг кам мешавад, вале 

қобилияти гармидиҳии гази генераторӣ ба 24,3₋25,2% меафзояд. 

Ҷадвали 4.5. - Баланси материалии раванди газкунии ангишти Шӯроб [120] 

Вари₋ 

анти 

газкунӣ 

         Харҷи ашё,кг      Баромади моддаҳо,кг 

ангишт ҳаво Н2О ҳамагӣ гази ге₋ 

нераторӣ 

хокистари 

ангишт 

ҳамагӣ 

1 100 87.5 85.4 272.9 266.2 6.2 272.4 

2 100 42.4 79.5 221.9 215.4 6.2 221.6 

3 100 42.4 85.9 227.9 221,3 6.2 227,5 

                                                                                                                                                                                                                 

Ҷадвали 4.6. - Таркиб ва қобилияти энергиябарандагии гази генераторӣ 

[120] 

Вари- 
анти 

Таркиб (% мас.) ва қобилияти энергиябарандагии  гази 

генераторӣ,  Q, мҶ/кг 
СО2 СН4 СО Н2 Н2S N2 Σ, % Σг.э,% Q 

1 10.8 3.9 54.9 4.1 0.7 25.6 100 63.6 13.61 
2 6.6 9.7 63.6 3.6 0.9 15,6 100 77.8 17.04 
3 6.4 7.0 66.1 4.4 0.9 15.2 100 78.4 16.92 

          

г) газкунии антратсити кони Назар Айлоқ; 

Барои газкунӣ 100 кг  антратсити таркиби зерин дошта истифода 

бурда шуд,% мас.: 87.0 С; 3.1 Н; 1.2 N; 3.2 О; 1.1 S; 2.8 Аа (хокистарнокӣ);  



84 
 

1.6 W  (намнокӣ). Ҳарорати раванди газкунии антратсит дар генератори 

газкунак 1000оС мебошад.  Натиҷаҳои таҳқиқот дар Ҷадвалҳои 4.7 ва 4.8 

ҷамъбаст шудаанд.  

Барои иҷрои раванди газкунии антратсити Назар Айлоқ мувофиқи 

вариантҳои 2 ва 3 харҷи оксидкунандаҳо ба 56,5 кг ва 50 кг кам мешавад, 

мувофиқан миқдори ҳосилшавии гази генераторӣ низ кам аст, вале 

қобилияти гармидиҳии он ба  25,2 % меафзояд,ки аз афзалиятнок будани 

вариантҳои 2 ва 3 шаҳодат медиҳад. 

Ҷадвали 4.7. -Баланси материалии раванди газкунии антратсити Назар 

Айлоқ [120] 

Вари₋ 

анти 

газкунӣ 

         Харҷи ашё,кг      Баромади моддаҳо,кг 

ангишт ҳаво Н2О ҳамагӣ гази ге₋ 

нераторӣ 

хокистари 

ангишт 

ҳамагӣ 

1 100 91.0 101.6 292.6 289.3 2.8 292.1 

2 100 41.0 95.1 236.1 233.1 2.8 235.9 

3 100 41.0 101.6 242.6 239.7 2.8 242.5 

                                                                                                                                                                                                                  

Ҷадвали 4.8. Таркиб  ва қобилияти энергиябарандагии гази генераторӣ 

[120] 

Вари- 

анти 

Таркиб (% мас.)  ва қобилияти энергиябарандагии  гази 

генераторӣ,  Q, мҶ/кг 

СО2 СН4 СО Н2 Н2S N2 Σ, % Σг.э.,% Q 

1 11.0 4.0 56.2 4.0 0.4 24.4 100 64.6 13.60 

2 6.9 10.0 65.3 3.4 0.5 13.9 100 79.2 17.03 

3 6.7 7.3 67.8 4.3 0.4 13.5 100 78.8 17.03 

                   

Дар ҷадвали 4.9 бузургиҳои муқоисавии  қобилияти гармидиҳии гази 

генератории аз ангиштҳои санҷишӣ   ҳосил шуда оварда шудаанд. 

Нишондиҳандаҳои  гармидиҳии воҳидии газҳои аз ангишти Зиддӣ ва 

аз ангишти Фон₋Яғноб ҳосилшуда  нисбати нишондиҳандаҳои  ангишти 

Шӯроб ва антратсити Назар Айлоқ  баландтар ва ба якдигар наздиканд, 

вале дар шароити якхелаи газкунӣ  миқдори гази  аз ангишти Фон₋Яғноб 

ҳосилшуда зиёдтар аст, чунин ҳолат  имконият медиҳад,ки  миқдори 

умӯмии гармии гази генератории аз 100 кг   ангишти Фон₋Яғноб  ҳосил 

шуда низ зиёд бошад. Дар айни ҳол,барои антратсити Назар Айлоқ 

нишондиҳандаҳои воҳидии гармидиҳии гази ҳосилшуда нисбатан пасттар 

ҳастанд, вале зиёд будани миқдори гази аз ин ашё ҳосил шуда имконият 

медиҳад,ки гармидиҳии умӯмии он бо гармидиҳии гази аз ангишти 

Фон₋Яғноб ҳосилшуда  муқоиса шавад. 

Ҷадвали 4.9. - Бузургиҳои муқоисавии қобилияти гармидиҳии гази 

генератории  ангиштҳои санҷишӣ [120] 

 

    Захирагоҳ 

Миқдор (Gгг ) и гармидиҳии воҳидии (Q) гази 

генераторӣ 

варианти 1 варианти 2 варианти 3 

Gгг,кг Q,мҶ/кг Gгг,кг Q,мҶ/кг Gгг,кг Q,мҶ/кг 

Зиддӣ 254.0 14.47 210.3 17.92 204.7 18.47 

Фон₋Яғноб 273.6 14.28 221.6 17.84 227.6 18.80 

Шӯроб 266.2 13.61 215.4 17.04 221.3 16.92 

Назар Айлоқ 289.3 13.60 233.1 17.03 239.7 17.03 

 

Мувофиқи маълумотҳои адабиётӣ [4,123] қобилияти гармидиҳии 

ангиштҳои таҳқиқотшуда дар ҳудудҳои зерин тағйир меёбанд: ангишти 

Зиддӣ  6708₋7980 ккал/кг; ангишти Фон₋Яғноб 6250₋6829 ккал/кг; ангишти 

Шӯроб 4147₋6820 ккал/кг; антратсити Назар Айлоқ  бо ҳисоби миёна7475 

ккал/кг.   

      Дар ҷадвали 4.10 нишондиҳандаҳои муқоисавии гармидиҳии 100 

кг ангишти санҷишӣ ва гази аз он ҳосил шуда оварда шудаанд, 

нишондиҳандаҳои гармидиҳии ангишт барои намунаҳои санҷидашуда чун 

ҳисоби миёнаи қиматҳои дар боло овардашуда бо гардонидани онҳо ба 

мҶ/кг қабул карда шудаанд.  

Таҳлили қиматҳои  Ҷадвали 4.10 муайян намуд,ки  гармидиҳии гази  

ангишти Зиддӣ   19.7-23.1%; гази ангишти  Фон-Яғноб  42.6  - 56.2%; гази  

ангишти   Шӯроб 58.1 - 63.4%  ва гази антратсити Назар Айлоқ   25.9 – 

30.6%  зиёд аз гармидиҳии ашёи аз он ҳосилшудаашон  мебошанд. Ин 

нишондиҳандаҳо маҳсулнокии газкунии сӯзишвории сахтро тасдиқ 

мекунанд.  

 Дар ҳолати газкунии ангишт на танҳо гармии газҳо истифода 

мешавад, балки боз худи газҳо ҳамчун реагенти кимиёвӣ барои истеҳсоли 

моддаҳои гуногунтаркиб низ истифода бурда мешаванд, ки онро дар 

мисоли ҳосилкунии газҳои таркиби аммиак ва карбамид нишон медиҳем. 

Ҷадвали 4.10. - Гармидиҳии  сӯзишвории сахт ва  гази  аз он ҳосилшуда 120] 
 
 

Захирагоҳ 

Қобилияти гармидиҳӣ, мҶ 

сӯзишвории сахт,кг гази генератории вариантҳои 

1 100 1 2 3 

Зиддӣ 30.70 3070 3675 3768 3780 

Фон₋Яғноб 27.40 2740 3907 3953 4279 

Шӯроб 22.92 2292 3623 3670 3744 

Назар Айлоқ 31.25 3125 3934 3969 4082 

 

4.2. Усули газкунии ангишт барои истеҳсоли газҳои таркиби аммиак ва 

карбамид 

Дар боло қайд намудем,ки газкунии ангишт на танҳо бо мақсади 

ҳосил намудани газҳои гармидиҳиашон баланд, балки инчунин барои 

ҳосил намудани реагентҳои кимиёвӣ барои истеҳсоли  маводҳои кимиёвӣ 

гузаронида мешавад.Дар таҳқиқоти мазкур ангиштро барои ҳосил 

намудани газҳои таркиби аммиак NH3  ва карбамид CO(NH2)2, ки васеъ 

дар истеҳсолоти кимиёвӣ истифода мешаванд, газкунӣ намудем. Аммиак 

моддаи кимиёвии аз нитроген N2 ва гидроген Н2 таркибёфта буда, бо 

истифодаи он бисёр моддаҳои  нитрогендор (кислотаҳои нитрат НNO3 ва 

нитрит HNO2, намакҳои нитрогендор ва ғ.) истеҳсол карда мешаванд. 

Карбамид аз аммиак ва диоксиди карбон истеҳсол карда мешавад ва онро 

ҳамчун нурии баландсифати кимиёвӣ барои серғизо намудани замини 

корам истифода мебаранд. Миқдори элементи фоиданок барои растаниҳо 

нитроген  N2 дар таркиби карбамид 46.7% аст. 

Дар Тоҷикистон корхонаи истеҳсолкунандаи аммиак ва карбамид 

ҶСП “Азот” дар шаҳри Сарбанди вилояти Хатлон фаъолият дорад, вале  

адҳол ин корхона ба сифати ашёи асосӣ гази табиии Ҷумҳурии 

Ӯзбекистонро истифода мебарад. Таъмини ин корхона бо ашёи маҳаллӣ 

тақозо мекунад,ки дар оянда истеҳсолоти он бо истифодаи ангишт газҳои 

таркиби аммиак ва карбамидро ҳосил карда фаъолият намояд. Бо мақсади 

замина гузоштан барои истифодаи ашёи ангиштӣ  дар истеҳсолоти аммиак 

ва карбамид технологияи бепартов ва самараноки он коркард карда 

шудааст, ки дар зер ҷузъиёти он изҳор карда мешавад.   

Истеҳсоли газҳо барои истеҳсоли аммиак ва карбамид тавассути 

дигаргункунии гази табиӣ дар корхонаи ҶСП “Азот” амалӣ мешавад,ки 

зинаҳои зеринро дар бар мегирад: 1) тозакунии гази табиӣ аз 

пайвастагиҳои сулфурдор; 2) коркарди каталитикии гази табиӣ бо омехтаи 

обу ҳаво дар ҳароратҳои 850оС - 950оС  ва боз коркарди каталитикии гази 

ҳосилшуда барои табдил додани СО ба СО2; 3) тозакунии газ аз оксиди 

карбони боқимонда; 4) ҷудокунии СО2 аз омехтаи нирогену гидроген; 5) 

зичкунии омехтаи нитрогену гидроген то фишори 30-35 МПа;  6) синтези 

NH3; 7) синтези СО(NH2)2. Раванди ҳосилкунии газҳо бисёрзина ва серхарҷ 

мебошад. Ғайр аз ин, барои амалӣ намудани ин усул дар корхонаи 

номбаршуда гази табиии Ӯзбекистонро истифода мебаранд,ки арзиши 

истеҳсоли  аммиак ва карбамидро  гарон менамояд. 

Дар кори [124] аз газҳои саноати металлургӣ омехтаи Н2 ва N2 ₋ро 

ҷудо намуда, барои ҳосил намудани аммиак ва боз СО2 ₋ро ҷудо намуда, 

якҷоя бо NH3  дар истеҳсолоти карбамид истифода мебаранд. Душвории 

ин усул дар он аст,ки дар Тоҷикистон чунин истеҳсолоти металлургие 

нест,ки газҳои он барои истеҳсоли аммиаку карбамид истифода шаванд, 

бинобар он роҳи афзалиятноки истеҳсоли ин газҳо газкунии ангишт, вале 

бо технологияҳои бепартов ва самаранок, мебошад.  

Ҳосилшавии аммиак ва карбамид  аз газҳо аз рӯйи реактсияҳои 

зерин мегузаранд  

3Н2 + N2 =  2NН3 + 48 кҶ,                                             (4.11) 

2NН3 + СО2 = СО(NН2)2 + Н2О +110,1 кҶ                   (4.12). 

Дар шароити истеҳсолоти саноатӣ реактсияи (4.11) зери фишори аз 

10 МПа то 100 МПа ва ҳарорати  аз 350оС то 500оС [125], вале реактсияи 

(4.12) зери фишори  аз 15 МПа то 20  МПа ва ҳарорати 150оС-190оС  амалӣ 

карда мешаванд [126]. Чӣ тавре дар боло қайд кардем, раванди истеҳсоли 

аммиак бисёрзина ва серхарҷ аст, вале истеҳсоли карбамид камхарҷтар 

буда, аз рӯйи реактсияи (4.12) дар шароити дар боло қайдшуда гузаронида 

мешавад [127]. 

Дар расми 4.1  нақшаи технологияи  ҳосил намудани газҳои барои 

истеҳсоли аммиак ва карбамид лозима, яъне гидроген Н2, нитроген N2 ва 

диоксиди карбон СО2, аз ангишт,ки бепартов аст, оварда шудааст [128]. 

Моҳияти технологияи пешниҳодшуда дар  таҳқиқотҳои [72,78] амалӣ 

шудаанд, дар ин ҷой варианти барои ҳосилкунии гидроген, нитроген ва 

диоксиди карбон мувофиқи он маънидод мешавад. Дар реактори 1 

тавассути гарм намудани ангишт то ҳароратҳои  550оС - 600оС аз таркиби 

он моддаҳои тез газшаванда ихроҷ карда мешаванд, дар реактор карбон ва 

хокистари ангишт,ки моддаҳои минералӣ дорад, мемонанд. Дар зербобҳои 

1.3.1 ва 2.1.1 раванди ҷудошавии моддаҳои тезгазшаванда аз карбону 

моддаҳои минералии таркиби ангишт дар ҳароратҳои дар боло 

нишондодашуда таҳлил шуда буд. Ин ҷой фақат онро қайд мекунем,ки дар 

ҳарорати зиёда аз 550оС₋600оС карбони холис  мулоим шуда, ба 

реактсияравии он осон мегардад. Бинобар он карбони мулоимшударо аз 

реактори 1 ба генератори газкунии 2 равон мекунанд  ва ба  он омехтаи 

буғи обӣ ва ҳаво ҳамроҳ намуда, дар ҳароратҳои аз 950оС то 1000оС 

карбонро тавассути амалӣ намудани реактсияҳои  (4.1)₋(4.6) ба гази 

генераторӣ табдил медиҳанд. 

 

 

Расми 4.1. Нақшаи технологии усули ҳосилкунии газҳо барои истеҳсоли 

аммиак ва карбамид: 1-реактори гармкунии ангишт ва ҳосилкунии карбони 

мулоим; 2-генератори газкунии карбон; 3-гармиивазкунаки гази 

генераторӣ ва омехтаи гидрогену нитроген; 4-деги истифабарии гармӣ 

барои истеҳсоли буғи обӣ; 5-абсорбери СО2; 6-десорбери СО2; 7-реактори 

ҳосилкунии NН3; 8-реактори ҳосилкунии СО(NН2)2 

 

Шарти асосии раванди газкунии карбони мулоимшуда он аст,ки 

бояд омехтаи бухору об ва ҳаворо ба миқдорҳое гирифтан лозим аст,ки дар 

аввал гузаронидани реактсияҳои (4.1)₋(4.6)₋ро дар ҳароратҳои аз 950оС то 

1000оС бе истифодаи гармии аз берун ба реактор дода таъмин намоянд ва 

пас дар таркиби гази генераторӣ таносуби миқдории Н2: N2 =(3.1...3.2):1 

бошад. Ин талаботҳо дар натиҷаи ҳал намудани модели математикии 

раванди газкунии ангишт (4.7)₋(4.9),ки дар боло таҳлил намудем, муайян 

карда мешаванд. 

Реактсияҳои (4.1) ва (4.6) бо иштироки оксиген мегузаранд, вале дар 

технологияи мазкур на оксигени тоза, балки ҳаво истифода бурда мешавад. 

Истифодаи ҳаво бо мақсади ба таркиби гази генераторӣ дохил намудани 

нитроген N2, компоненти лозимаи ҳосилкунии аммиак  мувофиқи 

реактсияи (4.11), амалӣ мегардад.  

Дар генератори газкунии 2 омехтаи газҳои Н2, N2, СО2, ки миқдори 

ночизи аргон Аr доранд,ва хокистари ангишт ҳосил мешаванд. Хокистари 

ангишт барои истифодабарии он аз генератори газӣ берун бурда мешавад. 

Гази генератории тафсони ҳарораташ аз 950оС то 1000оС бударо аз 

генератори газии 2 ба реактори 1 равона мекунанд,ки бо гармии он ангишт 

тавассути сатҳи девори реактор то ҳарорати аз 550оС то 600оС гарм шавад. 

Ин  амал бо мақсади истифодаи гармии гази генераторӣ иҷро карда 

мешавад. Баъди реактори 1 гази генераторӣ ба гармиивазкунаки 3 равона 

карда мешавад,ки дар он селаи омехтаи газҳои гидрогену нитрогени барои 

ҳосилшавии аммиак равонашударо низ гарм кунад. Баъди 

гармиивазкунаки 3 гази генераториро боз ба деги буғҳосилкунии 4 равона 

мекунанд,ки аз ҳисоби гармии он буғи обӣ (ё оби гарм) ҳосил шавад ва ин 

буғи обиро  барои газкунии карбон дар реактори газкунии 2 истифода 

мебаранд. Гази генератории то ҳарорати муқаррарӣ хунукшударо ба 

реактори тақсимкунандаи газҳо равон намуда, ба газҳои алоҳида ҷудо 

мекунанд.  

Барои ҷудокунии  омехтаи газҳо ба газҳои алоҳида усулҳои 

гуногунро истифода мебаранд:: а) абсорбсиякунии СО2  дар маҳлули 

ишқорҳо; б) ҷудокунии газҳо бо истифодаи мембранаҳои гузаронандаи 

газҳои алоҳида. Усули бо истифодаи мембранаҳо ҷудокунии газҳои 

алоҳида аз омехтаи газҳо ҳоло равнақ ёфтааст. Масалан, дар таҳқиқоти  

[129] ускунати мембранагӣ барои ҷудо намудани омехтаи газҳои 

компонентҳои таркиби ҳаво  тавсиф шудааст.  

Дар нақшаи технологии (расми 4.1) ҷудокунии газҳо аз омехтаи 

онҳо бо усули дар абсорбери 5 дар маҳлули ишқор абсорбсияшавии  СО2 ва 

баъд аз он десорбсия намудани диоксиди карбон дар десорбери 6 нишон 

дода шудааст.  

Аз абсорбери 5 боқимондаи гази генераторӣ,ки аз омехтаи 

гидрогену нитроген ва миқдори ночизи аргон иборат аст, ба 

гармиивазкунаки 3 равона карда мешавад,ки дар он аз ҳисоби гармии гази 

генератории омехтаи гидрогену нитроген, СО2 ва миқдори ночизи аргон 

дошта гарм шавад ва бо ҳарорати аз 380оС то 400оС ба реактори синтези 

аммиак 7 дохил шуда, мувофиқи реаксияи (4.11) ҳосилшавии аммиакро  

амалӣ кунад. 

Реаксияи (4.11) экзотермӣ мебошад, бинобар он аз ҳисоби гармии 

реактсия ҳарорати аммиак дар баромади  реактори 7  аз 450оС то 470оС 

меафзояд ва бо  ин ҳарорат аммиакро бо диоксиди карбони аз десорбери 6 

бароянда омехта, ба реактори 8 равон мекунанд, то ки  дар он реактсияи 

(4.12) бо ҳосилшавии  карбамид амалӣ шавад. 

Чӣ тавре аз нақшаи  хати технологии коркарди ангишт барои 

ҳосилкунии газҳои истеҳсолоти аммиак ва карбамид дида мешавад, 

технологияи пешниҳодшудаи коркарди ангишт бепартов мебошад. Дар он 

моддаҳои тезгазшаванда ва қатронӣ баъди ҷудошавиашон аз карбон 

мувофиқи таркибашон истифода бурда мешаванд. Хокистари ангишт низ 

ҳамчун ҷузъи маводҳои сохтмонӣ истифода мешавад. Истифодаи 

самараноки хокистари ангишт  аз он тайёр намудани иловаҳои минералӣ 

барои сифатнок намудани таркибҳои моддаҳои часпандаи минералӣ   

(семент, гаҷи сохтмонӣ, омехтаҳои хушкӣ сохтмонӣ) мебошад. Миқдори ба 

таркиби моддаҳои часпанда ҳамроҳшудаи хокистар баробари вазни худ 

сарфи ин моддаҳоро дар таркиби маҳсулоти сохтмонӣ  кам намуда, сифати 

маҳсулотро, хусусан обнагузаронӣ ва ба коррозия устувории онҳоро, 

меафзоёнад. Истифодабарии моддаҳои тезгазшаванда ва хокистари ангишт 

дар таҳқиқотҳои [72,130] нишон дода шудааст. 

Инчунин, гармии газҳои тафсони ҳосилшуда барои гарм намудани 

ангишт, селаи омехтаи газҳои ҳарораташон паст ва  истеҳсоли буғи обӣ, ки 

боз барои газкунии ангишт сарф мегардад, истифода мешавад. Аз ҳисоби 

истифодаи гармии газҳои тафсон  талаботи гармиталабии    ҳамаи ҷузъҳои 

технологияи пешниҳодшуда  қонеъ карда мешавад.  

Барои газкунӣ намунаи ангишти кони Фон-Яғноб,ки таркибаш, 

мас.%:  80.5 С; 4.9 Н; 1.7 N; 2.2  О; 1.3 S; 5.1 Аа ;  4.3 W  мебошад, истифода 

шуд. Газкунии намунаи ангиштро бо истифодаи омехтаи буғи обу ҳаво 

гузаронидем. Ҳисобкунии   миқдори моддаҳои оксидкунандаи карбон ва 

таносуби байниякдигарии онҳо бо дарназардошти амалӣ шудани 

реактсияҳои  (4.1), (4.4) ва (4.4) гузаронида шуд. Дар вақти гарм намудани 

ангишт дар ҳароратҳои аз  550оС то 600оС  аз таркиби он моддаҳои 

тезгазшаванда ва қатронӣ ҷудо шуданд, барои газкунӣ карбони 

мулоимшуда бо омехтаи хокистари ангишт истифода бурда шуд. 

Барои ҳосил намудани гази генератории таркибаш барои истеҳсоли 

аммиак мувофиқ ва боз дорандаи СО2, таносуби миқдории (ҳаво: буғӣ об)₋ 

ро чунин интихоб мекунанд,ки дар таркиби гази генераторӣ нисбати 

миқдори гидроген ба миқдори нитроген    Н2 / N2 ≥ 3 бошад. Дар мавриди 

ҳозира ин таносуб  ба 3.04 баробар аст, ки  дар натиҷаи таносуби миқдори 

буғи обӣ бар миқдори  ҳаво   ( буғи обӣ:ҳаво) =1.264 ё 6.016 кмол Н2О : 4.76 

кмол ҳаво будан, амалӣ мешавад. 

Дар ҷадвали 4.11  натиҷаҳои баланси материалии газкунии 100 кг 

ангишти таркибаш дар боло  нишон дода шуда  ҷамъоварӣ шудаанд. 

Миқдорҳои аммиак ва карбамид мувофиқи реактсияҳои (4.11) и (4.12) 

ҳисоб карда шуданд. 

Чӣ тавре аз нишондиҳандаҳои ҷадвали 4.11 фаҳмида мешавад, дар 

усули коркардшудаи газкунии ангишт барои истеҳсоли газҳои истеҳсолоти 

аммиак ва карбамид партовҳо нестанд, ҳамаи моддаҳои ҳосилшуда 

мувофиқи таркибашон истифода мешаванд. Инчунин гармии ҷузъҳои 

тафсони усули пешниҳодшуда барои гарм намудани ҷузъҳои ба гармкунӣ 

ниёзманд  (гармкунии ангишт, гармкунии омехтаи нитрогену гидроген, 

ҳосилкунии буғи обӣ) сарф мешавад. 

Дар усули пешниҳодшуда, бо сабаби содда намудани равандҳои 

технологии ҳосилкунии NН3 ва СО(NН2)2  ва таҳҷизоти истифодашаванда 

барои амалӣ намудани онҳо, харҷи материалию энергетикии истеҳсолот 

нисбати усулҳои маълуми [124₋126]  камтар аст. Барои амалӣ шудани усули 

мазкур ашёи маҳаллӣ ангишт истифода мешавад, ки нисбати гази табиии 

аз хориҷ дохилшаванда хеле арзон аст. Ташкил намудани корхонаи 

газкунии ангишт бо истифодаи усули мазкур дар назди конҳои ангишт  

фоиданоктар аст. 

 

Ҷадвали 4.11. - Натиҷаҳои баланси материалии усули газкунии ангишт 

барои ҳосил намудани газҳои истеҳсолоти аммиак ва   карбамид [128] 

     Ашёи газкунӣ Моддаҳои газкунӣ Маҳсулоти газкунӣ 
модда миқдор,кг модда миқдор,кг модда миқдор, 

кг 
ангишт 100.0 СО2 295.24 NH3 127.84 

ҳаво 138.04 N2 105.28 CO(NH2)2 224.6 

Н2Обуғ 205.56 Н2 22.84 СО2 2.24 

_ _ хокистар 5.10 Н2 0.40 
 
_ 

 
_ 

моддаҳои 
тезҷудоша₋ 

ванда 

14.40 моддаҳои 
тезҷудоша₋ 

ванда 

14.40 

_ _ фарқият 1,14 хокистар 5.10 

_ _ _ _ Н2Окон. 67.68 
_ _ _ _ фарқият 1,34 

Ҳамагӣ 443.60 ҳамагӣ 443.60 ҳамагӣ 443.60 

Маълумотҳои дар боби мазкур пешниҳодшуда нишон медиҳанд,ки 

технологияҳои пешниҳодшудаи коркарди ангишт имконият медиҳанд,ки аз 

ангиштҳои захирагоҳҳои асосии Тоҷикистон, бо харҷи кам ва бе партовҳои   

истеҳсолотӣ, гази генератории энергиябарандагиаш баланд ва газҳои 

истеҳсолоти аммиак ва карбамид  ҳосил карда шаванд.  Ҷорӣ намудани ин 

технологияҳо дар соҳаҳои энергетика, саноати кимиёвӣ ва ғ. на танҳо 

талаботи иқтисодиётро бо гармӣ ва ашёи истеҳсоли маводҳои кимиёвӣ 

таъмин мекунад, балки низ тозагии муҳити табиии кишварамонро нигоҳ 

медорад ва барои барпо намудани иқтисодиёти сабз мусоидат менамояд. 

ХУЛОСА 

1. Таҳлили  аналитикии мавқеъи ҷойгирӣ ва миқдории захирагоҳҳои 

ангишти ҷумҳурӣ ва гурӯҳбандии онҳо маълум намуд, ки  ангишти 

захирагоҳҳои  Фон₋Яғноб, Шӯроб, Зиддӣ, Назар Айлоқ, Сайёд, Ҳакимӣ, 

Тошқутан, Куртегин ва  Шишкати Калон   истифодаи васеъро барои 

таъмини талаботи истеҳсолии корхонаҳо ва аҳолӣ бо маводи 

энергиябаранда дорад [1-М, 4-М, 5-М, 7-М].  

2. Таҳқиқоти таркибии ангишти захирагоҳҳои ангишт нишон доданд, 

ки миқдори моддаҳои ба КГ табдилёбанда  дар ангишти Шӯроб ва 

намунаи софкардаи ангишти Шишкати Калон баландтарин  то 22.3₋24.0 %, 

дар  ангишти Фон₋Яғноб,Сайёд, Зиддӣ, Куртегин ва Шишкати Калон (дар 

мавзеъи болои деҳа) дар ҳудудҳои 13.2 ₋ 16,6 % буда, вале дар таркиби 

ангишти Тошқутан, Ҳакимӣ ва антратсити Назар Айлоқ аз 5.8% то 9.5% 

мебошад [2-М, 3-М, 7-М, 8-М, 10-М, 11-М]. 

3. Қобилияти экстраксияшавии моддаҳои гуминӣ зери таъсири 

ҳалкунандаҳои органикӣ ба тартиби зерин зиёд 

мешавад:1₋гептан;2₋гексан;3₋этилатсетат; 4₋хлороформ; 5₋бензол. Бо зиёд 

шудани вақти таъсири ҳалкунандаҳо ба ангишт миқдори моддаҳои 

экстраксияшуда меафзояд.Қобилияти ҳалкунии бензол нисбати дигар 

ҳалкунандаҳои номбаршуда  2.0 ₋ 3.5 маротиба зиёд аст [2-М, 3-М, 4-М]. 

4. Раванди оксидкунии моддаҳои гуминии таркиби ангиштҳои 

санҷидашударо барои ҳосил намудани КГ бо истифода бурдани  

кислотаҳои  НNO3  ва HCl гузаронидан маҳсулнок мебошад. Қобилияти 

экстраксияшавии КГ аз таркиби ангишт бо зиёдшавии консентратсияи 

кислота,  таносуби миқдории “ангишт:маҳлули кислота” ва вақти коркарди 

он бо маҳлули кислота меафзояд [2-М, 3-М, 4-М]. 

5. Қобилияти ҷудошавии КГ аз  ангишти Шӯроб нисбати ангишти 

Фон₋Яғноб зиёдтар мебошад.Дар ҳолати дар давоми то 2 соат коркарди 

ангишти Шӯроб бо маҳлули 50 %₋и кислотаи  НNO3 ҷудошавии  КГ то 74.1 

% меафзояд [2-М, 3-М, 4-М, 8-М, 10-М]. 

6. Технологияи сермаҳсули газкунии ангишт барои ҳосил намудани 

гази генератории энергиябарандагиаш баланд коркард  шудааст.  

Технологияи коркардшуда бо ҳалли мувозинии модели математикии 

раванди газкунии ангишт  имконият медиҳад,ки чунин таносубҳои 

миқдории “ангишт:буғи обӣ:ҳаво”₋ро истифода бурд,ки дар таркиби гази 

генератории ҳосилшаванда миқдори газҳои гармидиҳӣ надошта (СО2 +N2) 

кам, вале миқдори газҳои энергиябаранда (СО+CH4+ H2 +H2S) афзалият 

дошта бошад [4-М, 5-М, 6-М, 7-М, 12-М]. 

7. Ангишти захирагоҳҳои  Фон₋Яғноб, Зиддӣ, Шӯроб ва антратсити 

Назар Айлоқ қобилияти хуби газшавӣ барои ҳосил намудани гази 

генератории энергиябарандагии баланд доштаро дорад. Дар ҳолати 

истифодаи қиматҳои мувозинии  “ангишт:буғи обӣ:ҳаво” барои газкунии 

ангишт миқдори газҳои энергиябаранда (СО+CH4+H2+H2S) дар таркиби 

гази генераторӣ то78.1₋80,7 % меафзояд [4-М, 5-М, 6-М, 7-М, 12-М] . 

8. Гази генератории аз газкунии ангишт ҳосилшуда нисбати 

гармидиҳии ангишти истифодашуда қобилияти гармидиҳии баланд дорад. 

Афзоиши қобилияти гармидиҳии гази генератории ангишти: Зиддӣ  19.7₋ 

23.1%; Фон₋Яғноб   42.6  - 56.2 %; Шӯроб 58.1₋ 63,4% ва  антратсити Назар 

Айлоқ  25,9 ₋ 30,6%  мебошад [6-М, 7-М, 12-М].   

9. Усули газкунии ангишт барои истеҳсоли газҳои таркиби аммиак ва 

карбамид коркард шудааст, ки имконият медиҳад дар доираи як корхона 

бо истифодаи ангишт, буғи обӣ ва ҳаво истеҳсолоти комплексии  Н2,N2, 

СО2, NH3, CO(NH2)2, хокистари ангишт, моддаҳои тезхориҷшавандаи 

таркиби ангишт ва буғи обиро   ташкил карда шавад. Усули коркардшуда 

бепартов ва камхарҷ аст, энергиятаъминкунии он асосан аз ҳисоби гармии 

равандҳои дохилиаш амалӣ карда мешавад [12-М]. 

10. Таҳқиқоти мазкур имконият медиҳад, ки аз ангиштҳои 

захирагоҳҳои асосии Тоҷикистон, бо харҷи кам ва бе партовҳои   

истеҳсолотӣ, кислотаҳои гуминӣ, гази генератории энергиябарандагиаш 

баланд ва газҳои реактсионнӣ барои ҳосил намудани моддаҳои кимиёвӣ 

ҳосил карда шаванд.  Ҷорӣ намудани ин технологияҳо дар соҳаҳои 

энергетика, саноати кимиёвӣ ва ғ. на танҳо талаботи иқтисодиётро бо 

гармӣ ва ашёи истеҳсоли маводҳои кимиёвӣ таъмин мекунад, балки низ 

тозагии муҳити табиии кишварамонро нигоҳ медорад ва барои барпо 

намудани иқтисодиёти сабз мусоидат менамояд [2-М, 4-М, 6-М, 9-М, 10-М, 

11-М, 12-М, 13-М]. 

